
M305: Leben der heiligen Elisabeth (A)

0,0 [Di]z iſt di for rede von ſente elſebede der heilegen frouwe.
0,1 Gvde auenture zv ſagene.
0,2 Iſt gar wol zuͦ verdragene.
0,3 Want ſi lerent einen man.
0,4 Der ſich da bi geziehen kan.
0,5 Daz er gewinnet rei[n]en mvͦt.
0,6 Vnde vmmer dugentliche duͤt.
0,7 Des iſt ein ſpiegel vns gegeben.
0,8 Der heiligen altuedere leben.
0,9 Daz wir ein bilde muͦgen han.
0,10 Ir werke die ſi hant gedan.
0,11 Wie man geziehe ſich da bi.
0,12 Vnde ielang dugenthafter ſi.
0,13 Hie von der kvnic dauid.
0,14 Indeme ſalter alſo quid.
0,15 “Cum ſancto ſanctus eris.
0,16 Peruerſo ꝑuerteris.”
0,17 Mit den guden wirdes du guͦt.
0,18 Mit den boͤſsen wirt din muͦt.
0,19 Von dugenden verwiſet.
0,20 Wer nu daz beſte priſet.
0,21 Geiſtliche zu geneſene.
0,22 Der flize ſich zu leſene.
0,23 An tugentliche mere.
0,24 Seht daz iſt fruhtbere
0,25 Vnde iſt eweclich gewin.
0,26 Eý herre were iezu min sin.
0,27 Zu diechten wolalso bereit
0,28 Daz ich der claren wirdekeit.
0,29 Die als ein morgen lieht vf get.
0,30 Der heren ſante elýzabet.
0,31 Vnde ir dugentliches leben.
0,32 Zu worte kvnde wol ergeben.
0,33 Nach labe wirdecliché ſágen.
0,34 Daz guͤde lute icht dorften clagen.
0,35 Keiner hande ſwere.
0,36 Die indutſcher mere.
0,37 Gerne ir dugent wiſten.

0,38 Nicht langer wolde ich friſten.
0,39 Dichten vnde ſchriben.
0,40 Nu muͦz ſi leider bliben.
0,41 Von mir doren vnder wegen.
0,42 Vonde ich ir nicht inkan geplegen.
0,43 Mit hovelichen worten.
0,44 Indiſen ſelben forten.
0,45 Lide ich innerliche krot.
0,46 Des helfet alle biden got
0,47 Den minneſsamen herren.
0,48 Daz he mir minen werren.
0,49 Mitſiner gnade buͤze.
0,50 Daz ich ein lútzel muze.
0,51 Geſagen von der ſelekeit.
0,52 Die an die vroͮwen waz geleit.
0,53 Hie an diſem lebene.
0,54 Obe ich ez dan nit ebene.
0,55 Nach rehte vollebrengen.
0,56 Joch ir lob erſprengen.
0,57 Mit ſpruchen als ich dede.
0,58 Ob ich die volleiſt hede.
0,59 So bide ich úch durch minne.
0,60 Daz ir alle úwe ſinne.
0,61 Da zuͦ wollet rihten.
0,62 Daz ir min ſwaches dichten.
0,63 Wollet gerne alſo vernemen.
0,64 Alſe úwer duget mac gezemen.
0,65 Baz dan ich vnwiſer man.
0,66 Mit worten vz gelegen kan.
0,67 Geſchihet daz ſo dunket mich.
0,68 An úch allen tugentlich.
0,69 Daz ir mit flize nemet war.
0,70 Wie diſe rede ſi geuar. Hie get ane ſente elſebede leben .
0,71 IN duringer lande ein fúrſte ſaz.
0,72 Der ſich gar ſelten ie vergaz.
0,73 An dugenden ioch an eren.
0,74 Sin herze in kvnde leren.
0,75 Vnde ovch ſin ellenthafter muͦt.
0,76 Daz er koſt vnde ander guͦt.
0,77 Gab wol mit rilicher hant.
0,78 Er hatte burge kreftec lant.
0,79 Vnde da zuͦ herren gulte vil.
0,80 Er sach gar gerne ritter ſpil.
0,81 Er waz geheizen herman.
0,82 Wan er ein kreftec her gewan.
0,83 Wie balde daz er wolde.
0,84 Alſe er ez haben ſolde.
0,85 Sin name floͮg uz verre.

0,86 Lantgraue waz der herre.
0,87 In duringen als úch iſt geſeit.
0,88 Die lude waren ſin gemeit.
0,89 Vnde ſiner wirdekeide fro.
0,90 Wande ſin gemuͤde ſtuͦnt alſo.
0,91 Daz er in fride mahte.
0,92 Vnde vngenade abelahte.
0,93 Dugent waz im vngeſpart.
0,94 Sin kvnne waz von hoher art.
0,95 Der kvnic von beheimer lant.
0,96 Der kvnic odacker waz genant.
0,97 Der wart leider irslagen ſint.
0,98 Vnde er. die waren ſuſter kint
0,99 Waz ſulde langer rede me.
0,100 Der herre hatte zuͦ der é.
0,101 Eine dugenthafte froͮwen.
0,102 Ir lob was vnferhouwen.
0,103 Si was nach frvwelicher art.
0,104 An hohen eren vngeſpart.
0,105 Ir name was ſophye.
0,106 Die edel vnde frie.
0,107 Hatte frouweliche ſide.
0,108 Ir wonte zucht vnde ere mide.
0,109 Alſe einer frouwen rechte quam.
0,110 Di eime furſten wol gezam.
0,111 Zu flezze vnde ouch zu bette.
0,112 Di ſinen rat begette.
0,113 An allen dingen rehte.
0,114 Ritter vnde knehte.
0,115 In waren dienſtes vnderdan.
0,116 Wie dicke ſi iz ſolten han.
0,117 Ir ſchibe lief gar ebene.
0,118 In zeme wol zu lebene.
0,119 Mitein ander vmmer me.
0,120 Fruntliche hilden ſi ir é.
0,121 Gnade was in vnferzihen.
0,122 Nach wnſche hatte in got verlihen.
0,123 Einen keiſerlichen ſun.
0,124 Geboren an daz furſten duͦn.
0,125 Der was geheizen lodewig.
0,126 Er wuͦs vf alſe ein meinzwig.
0,127 In ſiner kintlichen ivgent.
0,128 Zucht vnde ere vnde alle dugent.
0,129 Nach furſtelichen eren.
0,130 Hiz in der vader leren.
0,131 Alſe er hat bezoget ſint.
0,132 Noch hatten ſi dru ander kint.
0,133 Cvͦnraden vnde heinrich.

0,134 Vnde eine dochter lobelich.
0,135 Di was geheizen Agnes.
0,136 Si beide frouweten ſich des.
0,137 Gar gedruweliche.
0,138 Der werde furſte riche.
0,139 Was zu koste ſwinde.
0,140 Groz was ſin ingeſinde.
0,141 Von knehten vnde von magen.
0,142 Die ſin mit dienſte plagen.
0,143 Erhatte wirtſchaft allen dac.
0,144 Der furſte ouch . . . . .doch houes dicke plac.
0,145 Daz in diherren ſuͦchten.
0,146 Di bi ime ouch geruͦchten.
0,147 Zu dribene kurzzewile.
0,148 Verre uber manige mile.
0,149 Quam ime ritterſchefte gnuͦc.
0,150 Die alle ir eigen wille druͦc.
0,151 Daz ſi gerne quamen dar.
0,152 Vnde aventure namen war.
0,153 Man ſuͦchte den wiganden.
0,154 Vz allen tuſchen landen.
0,155 Vngere vnde ruzen.
0,156 Saſſen vnde pruzen.
0,157 Denen mit den winden.
0,158 Sich liezen ouch da vinden.
0,159 Beheime vnde polane.
0,160 Mit grauen di ſopane.
0,161 Dinſt herren vnde frien vil.
0,162 Di alle ſuͦchten ritter ſpil.
0,163 Stechen iuſtieren.
0,164 Foreſten vnde durneren.
0,165 Wes man zuͦ ritterſchefte gert.
0,166 Des was man alles da gewert.
0,167 Da waz ouch manic hubes man.
0,168 Des ſinen dirre vnde der began.
0,169 Wes man vor herren plegen ſol.
0,170 Der fidelte vzer der mazen wol.
0,171 Der ſluͦc die drumen dirre peif.
0,172 Der ander ſuͤze wiſe greif.
0,173 An harpen vnde an rotten.
0,174 Franzoſe vnde ſchotten.
0,175 Dutſche vnde anders ieder man.
0,176 Sin ammet wiſen da began.
0,177 Vnde irzougen ſine kunſt.
0,178 Si ſuͦchten garliche alle gunſt.
0,179 Der furſten vnde der frien.
0,180 Man horte da ſchalemien.
0,181 Da ſchullen die buſunen.

0,182 Man ſach da pauwelunen.
0,183 Manic keiſerlich gezelt.
0,184 Vf geſlagen an daz felt.
0,185 Dar vnder herren lagen.
0,186 Wanne ſi raſte plagen.
0,187 Noch was da maniger leige diet.
0,188 Dieſprachen diſe ſungen liet.
0,189 Daz man in meiſte[rsche]fte iach.
0,190 Her wolfram von eſſebach.
0,191 Der tugenthafte ſchriber.
0,192 Her reimar vnde her walter.
0,193 Von der vogelweide.
0,194 Da bi was ouch gereide.
0,195 Zu ſange meiſter bitterolt.
0,196 Vnde in gefuger vngedolt.
0,197 Heinrich von ofterdingen.
0,198 Die alle wolden ſingen.
0,199 Wider ein inkriges wis.
0,200 Wer da behilde ſanges pris.
0,201 Nu was ouch meiſter clinſor.
0,202 Geladen an die ſelben for.
0,203 Von ſibenburge vz vngerlant.
0,204 Deme aller dinge wasbekant.
0,205 Die nigromanzie.
0,206 Vz aſtronomie.
0,207 Kvnde er ſchone meiſterschaft.
0,208 Aller elementen craft.
0,209 Der ſvnnen langen vmmeſweif.
0,210 Des manen zirkel vnde reif.
0,211 Orýzon vnde zodýacus.
0,212 Vnde ouch der polus articus.
0,213 Der firmamentes vmmeganc.
0,214 Der planeten widerfanc.
0,215 Vnde aller ſterren orden.
0,216 Suden vnde norden.
0,217 Oſten vnde weſten.
0,218 Des hatte er keinen breſten.
0,219 Er kente ez alles ſament gar.
0,220 Nu was iezu kumen dar.
0,221 Zuͦ ýſenache al in di ſtat.
0,222 Zu houe er dannoch nit indrat.
0,223 Ein herburge er ſuͦchte.
0,224 Da inne ouch he geruͦchte.
0,225 Alſe er hatte ſich erwegen.
0,226 Gemaches ſunderliche plegen.
0,227 Von golde was er riche.
0,228 Er hatte ierliche.
0,229 Wol dru duſent marke wert.

0,230 Er hatte zere vnde eigen pert.
0,231 Mit ſelbes ingeſinde.
0,232 Was er zu koſte ſwinde.
0,233 So er nu zu ſaze quam.
0,234 Des dages lieht ein ende nam.
0,235 Zu dal di ſvnne was genigen.
0,236 Vnde der abent zu geſigen.
0,237 Biz er ſich engeſte.
0,238 Vnde ouch ein deil gereſte.
0,239 So man daz abent immez gaz.
0,240 Her clinſor an den luft geſaz.
0,241 An daz weder durch gemach.
0,242 Der ſterren louf er da geſach.
0,243 He ſach dar vnde aber dar.
0,244 Er nam ir auenture war.
0,245 Ir ampare he gar balde entſuͦb.
0,246 Do ſich ir parlament erhuͦb.
0,247 Daz ſi driben vnder ein.
0,248 Der ſterre enbran vnde dirre ſchein.
0,249 So luchte der gar ſchone.
0,250 An ſime ſtadelthrone.
0,251 Mit flize warten er in began.
0,252 Zu ivngeſt ſprach ein edel man.
0,253 Der ime was geſezzen bi.
0,254 “Ey meiſter ſaget waz iz ſi.
0,255 Des ir goume hat genomen.
0,256 Hat ir núwes icht vernomen.
0,257 Obe iz ſi an úwer ſtade.
0,258 Iz ſi gefurlich oder ſchade.
0,259 So lat vns herre werden kvnt.
0,260 Den ſelben wnderlichen funt
0,261 Vnde den godelichen rat
0,262 Des ir goume genomen hat.
0,263 An der ſterren brunſte.
0,264 Wol v̇ch der werden kvnſte.
0,265 Die godes willen vnde muͦt.
0,266 Ẏch meiſter herre wizzen duͦt.”
0,267 Her clinſor ſmunzete vnde ſprach.
0,268 “Got buze úch herre uwe vngemach.
0,269 Vnde allen úwen werren.
0,270 Ich han an diſen ſterren.
0,271 Erkoren nuwe mere.
0,272 Die ſint vnſchadebere.
0,273 Doch alles daz ich han geſehen.
0,274 Des wil ich herren úch veriehen.
0,275 Vnferholen uber lut.
0,276 Iz ſol min frouwe gerdrut.
0,277 Von vngerlant di kvneg[in].

0,278 Noch hint indirre nacht gelin.
0,279 Eine here dochter ſi gebirt.
0,280 Di ein ewic luchte wirt.
0,281 Ein heilwage vnde ein wͦne.
0,282 Ein ſpiegel inir kvnne.
0,283 So diz dinc alſo erget.
0,284 Man doufet ſi elýzabet
0,285 Si ſal gar dugentliche leben.
0,286 Zu lande wirt ſi her gegeben.
0,287 Des furſten ſvne indirre ſtede.”
0,288 “Heil walde iz daz ſint guͦde rede.”
0,289 Sprachen alle hine do.
0,290 Di dirre ſache waren vro.
0,291 Diz was ein here volleiſt.
0,292 Daz vnſer herre ſinen geiſt.
0,293 Hern clinſoren ſante.
0,294 Daz er di ſache irkante.
0,295 An der ſterren gange.
0,296 For hine alſe lange.
0,297 Der heiden priſter balaam.
0,298 Godes willen ouch vernam.
0,299 Von vnſers herren kunfte.
0,300 Di er vz der vernunfte.
0,301 In droſtlicher warheit.
0,302 Hat den luten forgeſeit.
0,303 Sam inder e geſchriben ſtet.
0,304 Alſus iſt frouwe elýzabet
0,305 Den luden ſunder allen wan.
0,306 Ouch godeliche kunt gedan.
0,307 Diz was alles in der zit.
0,308 Da die furſten inwider ſtrit.
0,309 Infreiſſamer drunege.
0,310 Erhuben zwene kunege.
0,311 Geborn bede an furſtenduͦn.
0,312 Herzogen heinriches. ſun.
0,313 Von ſaſſen vnde beierlant.
0,314 Otto was ſin name erkant
0,315 Des kure was doch vmme ſus.
0,316 Der ander hiez phýlippus.
0,317 Ein herzoge vze ſwaben.
0,318 Der ſider wart zu boben․Berg.
0,319 vndruweliche irſlagen.
0,320 Der rede wil ich nu gedagen.
0,321 Seht der behilt daz riche.
0,322 Deme ovch gewaldecliche.
0,323 Half der furſte herman.
0,324 Biz he di cronen in gewan.
0,325 Iz was ouch inder ſelben friſt.

0,326 Da vnſer herre iheſus criſt.
0,327 Hatte nach der menſcheit
0,328 Zwolf hvndert iare wol gereit.
0,329 Vnde da zu ſibene alleiar.
0,330 Do vrouwe gerdrut gebar.
0,331 Di kvnegin von vngerlant.
0,332 Alſe úch wilent iſt bekant.
0,333 Ir ivnge dochter here.
0,334 Nach kvniclicher ere.
0,335 Druch man ſi zu der toufe.
0,336 Ineiner wehen ſloufe.
0,337 Der decke was ein baldekin.
0,338 So er beſte mochte ſin.
0,339 Zu ouene inden kramen.
0,340 So diſe rede quamen.
0,341 Fur den fúrſten herman.
0,342 Herlich boden er gewan.
0,343 Ritter vnde frouwen.
0,344 Di bat der herre ſchouwen.
0,345 Wes er mochte glouben.
0,346 Das was von binderſlouben.
0,347 Einolfes frouwe berthe.
0,348 Der dirre furſte gerte.
0,349 Von aller ſiner crefte.
0,350 Zu dirre bodeſchefte.
0,351 Da was ouch der gude.
0,352 Ein ritter hochgemude.
0,353 Her walter von pharila.
0,354 Des geuerte wart ieſa.
0,355 Geboren ouch von hoher art.
0,356 Von mulburg graue meinhart.
0,357 Vnde anders ir geſellen vil.
0,358 Der ich nu gedagen wil.
0,359 E ich der zide me ferzer.
0,360 Ir was ein lobeliches her.
0,361 Rittere vnde vrouwen.
0,362 Die alle ſuͦlten ſchouwen.
0,363 Waz dirre dinge were.
0,364 Obe di vngerere.
0,365 Der dugenderiche andreas
0,366 Der da zu . . .kv lande ein kvnic was.
0,367 Vnde ouch die heren kvnegin.
0,368 Des beraden wolden ſin.
0,369 Daz ſi nach godes ere.
0,370 Ir ivngen dochter here.
0,371 An ein eliches leben.
0,372 Wolden ſime ſune geben.
0,373 Des wͦſte er in vmmer danc.

0,374 Di ſtunde was vnweiger lanc.
0,375 Di boden man verrichte.
0,376 Zu wege man ſchichte.
0,377 Kurtliche in der zide.
0,378 Gar guͦt was ir geſmide.
0,379 Vnde alles ir gereide.
0,380 Si fuͤren in geleide.
0,381 Der herren vnde des riches.
0,382 Si fuͦren degeliches.
0,383 Alles in geleiſe.
0,384 Ir vollen dagereiſe.
0,385 Endruwen gude wile.
0,386 Verre vnde lange mile.
0,387 Von miſen zu beheimen.
0,388 Biz ſi gerieden ſweimen.
0,389 Durch merhern zu ſtire.
0,390 Si hatten ſelden fire.
0,391 Biz in ouen wart erkant.
0,392 Die houbetstat invngerlant.
0,393 Zu houe ſi nv quamen.
0,394 Die herſchaf iz vernamen.
0,395 Der kvnic vnde di kunegin.
0,396 Man hiez ſi willekomen ſin.
0,397 Gar wirdecliche ſchone.
0,398 Si nigen ieweder chrone.
0,399 Vnde ſprachen dougentliche.
0,400 “Got danke v̇ch kvnic riche.
0,401 Vnde úch here kvnegin.
0,402 Er du úch ſine gnade ſchin.
0,403 Got ſterke alle úwer ere.
0,404 Seht úch duͦt gruͤzen ſere.
0,405 So er flizecliches kan.
0,406 Der edele furſte herman.
0,407 Da her von dutſchen landen.”
0,408 Si gaben in zu handen.
0,409 Des furſten briue ſo gereit.
0,410 Die kvneginnen was gemeit.
0,411 Von alle ir herzen krefte.
0,412 Der werden bodeſchefte.
0,413 Der kvnic dancke in ieſo.
0,414 Er was ouch ſunderlichen fro.
0,415 Daz im alſo ſuze
0,416 Sante ſine gruze.
0,417 Der furſte ſo vermezzen.
0,418 Die boden giengen ezzen.
0,419 Man plac ir vzer mazen wol.
0,420 Wie man zu rechte ſezzen ſol.
0,421 Eins furſten ingeſinde.

0,422 Ir ſpiſe die was linde.
0,423 Nach houes ere man im bot.
0,424 Simeln vnde ſchuzzelbrot.
0,425 Vnde da zu edel ſpiſe.
0,426 Nach houelicher wiſe.
0,427 Druͦc man in zu diſche.
0,428 Wiltbrede vnde fiſche.
0,429 Vnde wes der koch erdachte.
0,430 Zu dranke man im brachte.
0,431 Win vnde medes guͤde.
0,432 Sus ruͦweten di lude.
0,433 Nach des weges erbeit.
0,434 Der raſte waren ſi gemeit.
0,435 Zu ivngeſt ſi doch draden.
0,436 Hine in die kēmenaden.
0,437 Mit houelichen ſinnen.
0,438 Alda die kuneginnen.
0,439 Vnde ouch der kvnic inne was.
0,440 Des furſten briue man in las.
0,441 Seht di gerit man duden.
0,442 Vor den ammetluden.
0,443 Den herren lobeſamen.
0,444 So balde ſi vernamen.
0,445 Daz der furſte herman.
0,446 Ir ivngen dochter da geſan.
0,447 Sime ſune zu der é.
0,448 Vnlange merreten ſi da mé.
0,449 Kurzliche ſi beriden ſich.
0,450 Vnde duchte ſi wol mugelich.
0,451 Wes der furſte gerte.
0,452 Das man in des gewerte.
0,453 Vnde alles des er bede.
0,454 Daz man iz bilche tede.
0,455 Di boden frouweten ſich do.
0,456 Daz ires herren wille alſo.
0,457 Ergangen was nach eren.
0,458 Wer ſolde in daz verkeren.
0,459 Billiche waren ſi gemeit.
0,460 Daz ir langen arebeit.
0,461 Si hatten wol behalden.
0,462 Des ſi geriden balden.
0,463 An frouden vnde an worte.
0,464 Si baden ſunder forte.
0,465 Mit flize die wol ertegen.
0,466 Daz man ſi wolde fertegen.
0,467 So man baldes mochte.
0,468 Wande in nit wol indochte.
0,469 Den langen wec zu ſparne.

0,470 Den ſi vor in zu farne.
0,471 Hetten alſo verre.
0,472 Do hiez der vngerherre.
0,473 Der dugenthafte andreas.
0,474 Alſe er eins milden herzen was.
0,475 Daz man di boden richte.
0,476 Vnde ſi gen lande ſchichte.
0,477 Mit ſiner dochter heren.
0,478 Nach kvneclichen eren.
0,479 Der herre wenic anders det.
0,480 Wandaz er gode ſin gebet.
0,481 Sprach andechtecliche.
0,482 Er lebete criſtenliche.
0,483 Zu werltlichen ſachen.
0,484 Wolde er ſich ſelden machen.
0,485 Vir genclich geſcheffede.
0,486 In duchte gar ein effede.
0,487 Des druc di kvneginnen.
0,488 An frouwelichen ſinnen.
0,489 Die arebeit alterseine.
0,490 Die edele vnde die reine.
0,491 Ir riche iedoch begatte.
0,492 So daz ſi fride hatte.
0,493 Unlange ſi nu beite.
0,494 Ir dochter ſi bereite.
0,495 Nach kintlicher zerte.
0,496 Zu dirre wegeferte.
0,497 Si hiz ir balde machen.
0,498 Nach fruntlich ſachen.
0,499 Von ſilbere lodec wize.
0,500 Mit druwelichem flize.
0,501 Deme kinde ein zuberlin.
0,502 So ez wehes kvnde ſin.
0,503 Da man iz inne mochte.
0,504 Baden wan iz dochte.
0,505 Si hiez ouch balde bigen.
0,506 Von ſilber eine wigen.
0,507 In muderlicher gvnſte.
0,508 Nach meiſterlicher kvnſte.
0,509 Da man daz kint in legete.
0,510 So iz die amme degete.
0,511 Vnde mit der ſpune neme war.
0,512 Die frouwe hiz ouch dragen dar.
0,513 Irme ivngen dochterline.
0,514 Laden vnde ſchrine.
0,515 Gewocht von helfenbeine.
0,516 Dar inne guͦt geſteine.
0,517 Smaragden iachande.

0,518 Robine vnde dýamande.
0,519 Saphýre vnde ander ſteine gnuͦc.
0,520 Her fur di kemmereren druͦc.
0,521 Den aller weheſten priſant.
0,522 Der hi zu lande ie wart bekant.
0,523 Lodec ſilber vnde golt.
0,524 Vil manigen heren kurtzebolt.
0,525 Pellel vnde guͦt ſamit.
0,526 Vil manigen wehen kurſit
0,527 Die von golde ſtrebeten.
0,528 Di vogele alſe ſi lebeten.
0,529 Di lewen als ſi giengen.
0,530 Daz fletze da beuiengen.
0,531 Daz golt dar vnde ſich verbarg.
0,532 Ir dochter gap ſi duſent marg.
0,533 Schatzes reht alſe ich úch ſagen.
0,534 Ouch wart her fur alda getragen.
0,535 Scharlachen vnde baldekin.
0,536 So ſi beſte mochten ſin.
0,537 In der kemenaden.
0,538 Si ſchriden v̇nde naden.
0,539 Alle ieſa zu male.
0,540 Gefullet mit zindale.
0,541 Den boden fris gecleide.
0,542 Man nuwetein ir cleide. gereide.
0,543 Vnde alles ir geſmide.
0,544 Daz uber zoch di ſide.
0,545a Wiz. brun. rot. gel. geuar.
0,545b Man muſte ouch brengen dar.
0,545c Grune vnde bla.
0,546 Wie man ſi ſolte haben da.
0,547 Man gap in ritterlich gewant.
0,548 Vnde da zu wehen priſant.
0,549 Nuwe ſadele vnde pert
0,550 Man richte ſi gein lande wert.
0,551 Nach kvneclicher werdekeit.
0,552 Zu verte waren ſi bereit.
0,553 So daz di kvneginnen ſach.
0,554 Fruntliche in zu di frouwe ſprach.
0,555 Inuil lieplicher gir.
0,556 “Gedruwen frunde loſet mir.
0,557 Ein deil ich úch beuelhen muͦz.
0,558 Mit flize ſagent minen gruͦz.
0,559 Deme furſten edel vnde her.
0,560 Ir ſullet ime ouch ſagen mer.
0,561 Daz er eben ſi gemuͦt.
0,562 Wande ich wil vnſer kinde guͦt.
0,563 Gerne erſchozen allen dac.

0,564 So ich druweliches mac.
0,565 Wil vnſer herre daz ich leben.
0,566 Ich ſal in noch vil dicke geben.
0,567 Nach kvneclicher ere.
0,568 Daz ſich ir habe mere.
0,569 Fruntliche wil ich helfen in.
0,570 Als ich den kinden ſchuldic bin.”
0,571 Di boden ſprachen aber do.
0,572 “Wir ſullen frouwe gerne alſo.
0,573 Nach vnſer mugentlichen craft.
0,574 Werben uwer botſchaft.
0,575 Daz dvn wir ſicher ane crot.
0,576 Wil vns eht gnedecliche got.
0,577 Zu huſe heim geſenden.”
0,578 Die boden solden wenden.
0,579 Vmme nv gein lande.
0,580 Si danketen ir priſande.
0,581 Hoveliche alſe in gezam.
0,582 Vrlob daz geſinde nam.
0,583 Si iahen dugentliche.
0,584 “Got danke úch kvnec riche.
0,585 Vnde úch here kvnegin.”
0,586 Nu mochte nieman uber ſin.
0,587 Wi wol ſi weren é gemuͦt.
0,588 Do man di ivngen dochterluͦt.
0,589 Vnde wolde ſi dannen furen.
0,590 Si mvſte iamer ruren.
0,591 Di frouwe ruweliche ſach.
0,592 Ir ſegen ſi vil dicke ſprach.
0,593 Vber luͦde vnde uber kint.
0,594 “Guͦt ſi úch weder vnde wint.
0,595 Der heilge geiſt hab uwer plege.
0,596 Alle zit vnde alle wege.
0,597 Der gude got neme uwer war.”
0,598 Des bat si dar vnde aber dar.
0,599 Mit andaht an ir venie.
0,600 Hin fuͦr di milde menie.
0,601 Mit gnaden heim zu lande.
0,602 So nu der furſte erkande.
0,603 Deme alle dugende wol gezam.
0,604 Daz ſin ingeſinde quam.
0,605 He inphienc ſi froliche.
0,606 Her inphienc ouch wirdecliche.
0,607 Di ivngen furſtinnen.
0,608 Wi eine kvneginnen.
0,609 Iman zv rechte enphahen ſol.
0,610 Si azen vnde furen wol.
0,611 Von des wirtes gude.

0,612 Si ruͦweten der mude.
0,613 Nach des weges arbeit.
0,614 Der hof wart aller nv gemeit.
0,615 Ein hochzit ſi begingen.
0,616 Brutlauft ſi inphingen.
0,617 Mit den zwein ivngen kinden.
0,618 Ein. e. ſi wolden binden.
0,619 Feſten vnde ſterken.
0,620 Hi mac ein man wol merken.
0,621 Waz vᵉroden ſi bewegete.
0,622 Zu bette man nv legete.
0,623 Mit gudem vnderſcheide.
0,624 Di ivngen kinder beide.
0,625 Den knaben vnde daz magedin.
0,626 Alſe iz ein zeichen ſuͦlde ſin.
0,627 Ein fuͦrſpil vnde ein bilde.
0,628 Daz ſi zwei beide mildecliche
0,629 ſuͦlden alden.
0,630 Ir. é. mit truwen halden.
0,631 Ouch ſaget man vns vffenbar.
0,632 Diz kint drede in ſin firde iar.
0,633 Da man iz nach des furſten ger.
0,634 Vz vngerlande brachte her.
0,635 Der zit verginc vnweiger lanc.
0,636 Den boden wart ir habe danc.
0,637 Geſaget erliche.
0,638 Man liz ſi wirdecliche.
0,639 Der edele furſte hochgemuͦt.
0,640 Gab in cleinode vnde guͦt.
0,641 Des furen ſi an ir gemach.
0,642 Daz ſine dirre vnde der beſach.
0,643 Sin hus vnde ſin gerede.
0,644 Wi erz gelazen hede.
0,645 Si vroͮwetin ſich vil dicke ſīt.
0,646 Man zouch daz keiſerliche kint.
0,647 Di ivngen dochter heren.
0,648 Nach wirdeclichen eren.
0,649 Alſe eime furſten wol gezam.
0,650 Vnde deme kinde rechte quam.
0,651 Zu dinſte vnde zu gemache.
0,652 Nach fruntlicher ſache.
0,653 Hat iz alles des gnuͦc.
0,654 Da iz ſin wille zvͦ gedrvͦc.
0,655 Vnde ouch ſin herze gerte.
0,656 So diz iezu gewerte.
0,657 Vollecliche inz dritte iar.
0,658 Do wart di kvneginnen clar.
0,659 Frouwe gerdrut in vngerlant.

0,660 Gar von vngetruwer hant.
0,661 Ir eigen dinſtludeirſlagen.
0,662 Daz noch di lude mochten clagen.
0,663 Den ſolich vndinc were.
0,664 Leitſam vnde ſwere.
0,665 Ey ſelegen lude nemet war.
0,666 Alle godesfrvnde gar.
0,667 Mit ein vernemet wnder.
0,668 Vnde ider man beſvnder.
0,669 Widene vnde verre.
0,670 Wi droſtlich vnſe herre.
0,671 Der here almechtecliche got.
0,672 Sine gnade vnde ſin gebot.
0,673 Erzouget ſinen kinden.
0,674 Daz mugen wir befinden.
0,675 Andiſeme ivncfrouweline.
0,676 Deme heren magedine.
0,677 Wi bezide iz ane vienc.
0,678 Daz iz mit witzen vmme gienc.
0,679 Wi ivnc iz greif an ſin gebet.
0,680 Wie gar vernvnfteclich iz det.
0,681 Inſiner kintlichen zit
0,682 Daz di clare frouwe ſit.
0,683 Hat an daz ende follebraͤht.
0,684 Er ginc in ganzer andacht.
0,685 In di kirchen allen dac.
0,686 Da der priſter inne plac.
0,687 Zu ſingene vnde zu leſene.
0,688 Da plac iz ouch zu weſene.
0,689 Wol gezogenliche.
0,690 Gar andechtecliche.
0,691 Sin hende iz bi einander fielt.
0,692 Di bede iz vf zu berge hielt.
0,693 Hoher gnaden iz entſuͦb.
0,694 Sine ougen iz zu gode erhuͦb.
0,695 Nidebog iz ſine kni.
0,696 Venie iz dicke ſuchte hi.
0,697 Vor deme altere vnde ſach.
0,698 In andacht me dan iz geſprach.
0,699 Sin herze erkante ieſa zu ſtunt.
0,700 Me dan ſin kintlicher mvnt.
0,701 Mit worten brechte zu der rede.
0,702 Daz dreib iz dicke ieſa zu ſtede.
0,703 Alſo bezide iz ane vinc.
0,704 Ein leben des iz ſich beginc.
0,705 Nach gar godelicher. é.
0,706 Waz ſulde langer rede me.
0,707 Inane iz waſſen nv began.

0,708 Inane iebaz iz ſich entſan.
0,709 Rechte alſe ich úch beſcheiden wil.
0,710 Wanne die kinder hatten ſpil.
0,711 Di ir genieze waren.
0,712 An alderen vnde an iaren.
0,713 Si liz ſich iagen vnde floch.
0,714 Ir wec ſi gein der kirchen zoch.
0,715 So volgete ir di menige.
0,716 Si vil ir ſtarcken venie.
0,717 In aller der gebere.
0,718 Alſe ez geſchimpet were.
0,719 Ir gebet ſi danne las.
0,720 Wanne di kirche oc uffen was.
0,721 So ſtunt des ivngen kindes ſin
0,722 Daz ſi ir alles floch dar in.
0,723 Wanne des nit inmochte ſin.
0,724 So bleip daz here magedin.
0,725 Vzene vor der dure.
0,726 Seht da vil ſi fure.
0,727 Vor irſpil geſellen.
0,728 Si kuſte al da di ſwellen.
0,729 Di kirch dure vnde die ſteine.
0,730 Den ſchimp beginc die reine.
0,731 Ingeiſtlicher andacht.
0,732 Wanne daz ſpil wart vollebracht.
0,733 Ein anders aber ſi gevienc.
0,734 Wanne ſi mit den kinden gienc.
0,735 In der ivngen menie.
0,736 Seht aber vil ſi venie.
0,737 Des in wolte ſi nit vergezzen.
0,738 Si ſprach “ei lat vns mezzen.
0,739 Welch vnſer lenger muge ſin.”
0,740 Sus mazen ſich di magedin.
0,741 Welche dir lengeſt were.
0,742 Ir was di maze vmmere.
0,743 Wandaz ſi wege funde.
0,744 Wi ſi geuenien kvnde.
0,745 Alle wege vnde alle zit.
0,746 Seht des beiach di frouwe ſit
0,747 Nv wuͦs di ivncfrouwe ielanc waz.
0,748 Vnder wilen ſi beſaz.
0,749 Mit den ivngen kindes ſpil.
0,750 Seht hette ſi dan gewnnen vil.
0,751 Si gap ir zehenden ie da von.
0,752 Des was daz magedin gewon.
0,753 Swanne ſi irſpil gedreip.
0,754 Alles daz ir uberbleip.
0,755 Daz gab ſi armen kinden.

0,756 Di muſten ſich ferbinden.
0,757 Daz ſi ir auemaria.
0,758 Sprechen flizecliche ieſa.
0,759 Ir pater noſter ir gebet.
0,760 Ingodes namen ſi daz det.
0,761 Wande alles ir gemeine.
0,762 Was edele vnde reine.
0,763 Zu gode wol geri\chtet.
0,764 Si hatte ſich verplichtet.
0,765 Zu gotlicher minne.
0,766 Ir herze vnde al ir ſinne.
0,767 Zu gode wert ſi wante.
0,768 Zartliche ſi in nante.
0,769 Alle zit vnde alle friſt.
0,770 Ir ſvͤzen heiler iheſum criſt.
0,771 Ir droſt ir zarten herren.
0,772 Vmme allen iren werren.
0,773 Die clare maget ivnge.
0,774 In ganzer huffenunge.
0,775 Rif ſi ir heilant alles an.
0,776 Waz leige werkes ſi began.
0,777 Da was got ie gefuget in.
0,778 Er was ir ende vnde ir begin.
0,779 Durch niht irz herren ſi vergaz.
0,780 Nu wuͦs di ivncfrouwe ielanc baz.
0,781 Glich an liblicher mvgent.
0,782 Vnde ouch an geiſtlicher dugent.
0,783 Ieme ſi zu an libe nam.
0,784 Ieme ir ouch von gode quam.
0,785 Gnaden vnde guder ſide.
0,786 Zuchtec waren alle ir dride.
0,787 Otmuͦdec ir geleze.
0,788 Ir cleinode ir geſeze.
0,789 Waz ſi von zirde ſolde han.
0,790 Des wolt di maget wol gedan.
0,791 Durch godes libe ein deil enbern.
0,792 Ouch wolte ſi lutzel icht begern.
0,793 Dirre werlte idelkeit.
0,794 Mit flize waz ſi me gereit.
0,795 Widaz ſi vollebrechte.
0,796 Mit grozer andechte.
0,797 Ir dagezit vnde ir gebet.
0,798 Wanne ſi des nit vollen det.
0,799 Gar bi dages friſte.
0,800 Daz ſi lichte. é. ſi wiſte.
0,801 Betwngen ſlafen muͤſte gen.
0,802 Noch dan wolte ſi niht abe ſten.
0,803 Inſolicheme twange.

Referenzkorpus Mittelhochdeutsch v2.0 (https://linguistics.rub.de/rem) 17

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,804 Si lac ir alſo lange.
0,805 Wachende an ir bette.
0,806 Biz ſi ervollet hette.
0,807 Ir dagezit vnde ir gebet.
0,808 Glicher wiſe di maget tet.
0,809 Alſe der kvnec dauid.
0,810 Indeme ſalter alſo quid.
0,811 “Vf minem bette herre min.
0,812 Han ich mir gehudet din.”
0,813 IN dirre zit ieſa geſprach.
0,814 Ivncfrouwe elyzabet geſach.
0,815 Daz die lúte giengen zvͦ.
0,816 Mit flize vor den alter nv.
0,817 Incriſtenlicher wiſe.
0,818 Si zvgen in vil liſe.
0,819 Apoſtolen zv herren.
0,820 Die ſi vmme iren werren.
0,821 Mochten ſvnderliche biden.
0,822 Nach den criſtenlichen ſiden.
0,823 Di maget her begerte.
0,824 Daz ſi got gewerte.
0,825 Daz ir in der friſte.
0,826 Iohannes ewangeliſte.
0,827 Zu herren mochte werden.
0,828 Wande he hi vf erden.
0,829 Ivncfrouwelicher hude plac.
0,830 Des bat mit truwen allen dac.
0,831 Die ivncfrouwe edel vnde guͦt.
0,832 Wande ſi ouch kuͦſlichen muͦt.
0,833 Innerliche druc zv gode.
0,834 Ir wart der ſelbe zwelbode.
0,835 Eins. anders. vnde ouch dritteweit.
0,836 Nach wnſche . .ſo da wart ſi gemeit.
0,837 Vonde die ſelige waz gewert.
0,838 Wes ſi hatte ieſa begert.
0,839 Von herzen alſo ſere.
0,840 Indes apoſtelen ere.
0,841 Die clare ouch ſit gewerte.
0,842 Wes man an ſi begerte.
0,843 Niemannes bede ſi verkos.
0,844 Si liz inſime namen los.
0,845 Ir ſchulder willecliche.
0,846 Wer ſi druweliche.
0,847 Gabe inſime namen bat.
0,848 Di gab ſi rilich vffer ſtat.
0,849 Nach ir muge aller meiſt.
0,850 Wa ir ok wart di folleiſt.
0,851 Di ſtade an deme gude.

0,852 Si hatte inirme mvde.
0,853 Von alle ir herzen girde.
0,854 Di fire in grozer wirde.
0,855 Di feſt vnde alle hochzit.
0,856 Was endes diſe vnde die gelit.
0,857 Hilt ſi nach grozen eren.
0,858 Si wolle ie danne meren.
0,859 Gude werc vnde ir gebet.
0,860 Ir hentſchen ſi niht ane endet.
0,861 Diliz ſi lihen ſchone
0,862 Biz man nv lute none.
0,863 Daz ſi irkante mitten dac.
0,864 Biz dar di ivncfrouwe nit enplac.
0,865 Daz ſi ir arme priſete.
0,866 Hi mide ſi bewiſete.
0,867 Daz an gewandes glanze.
0,868 An chronen ioch an cranze.
0,869 Godes lob iſt nit geleit
0,870 Wanne ok an herzen luterkeit.
0,871 Alle idelkeit ſi danne floch.
0,872 Ir ſelber ſi danne abe zoch.
0,873 An willen vnde an luſte.
0,874 Beſaz ſi nach ir gluſte.
0,875 Mit ir geniezen kindes ſpil.
0,876 Wart ir gewinnes icht zi vil.
0,877 Daz ſich di lude erheben duͦt.
0,878 Sa wolt di ivncfrouwe guͦt.
0,879 Weiz got ir ſelber wider ſten.
0,880 Vnde wolde der winnunge abe gen.
0,881 Quam iz aber lichte alſo.
0,882 Daz ir genozen waren fro.
0,883 Mit dankes ampare.
0,884 Sa gienc di maget clare.
0,885 Eines vmme durch di lude.
0,886 Ir meine vnde ir gedude.
0,887 Waz alles edel vnde guͦt.
0,888 Si ſprach vnde dachte iniren muͦt.
0,889 Ein vmmeganc der lude ſi.
0,890 Waz vmme zwene vnde vmme dri.
0,891 Der vmmegenge vollen iſt.
0,892 “Durch minen herren iheſum criſt.
0,893 Wil ich di weizgot vnderlan.”
0,894 Sus ginc di maget wolgetan.
0,895 Von dem danze ieſa zvhant.
0,896 Zu gode waz ir ſin gewant.
0,897 Alle zit vnde alle wege.
0,898 Nu wuͦſchen glich ineiner plege.
0,899 Zwa ivncfrouwen here.

0,900 Nach trurſtlicher ere.
0,901 Diſelben meide viere.
0,902 Druͦgen glich geziere.
0,903 Glich geveze vnde ein gewant.
0,904 Borten vnde harbant.
0,905 Bratſchen vnde furſpan.
0,906 Surkot vnde kidele an.
0,907 Huben vnde huͦllen.
0,908 An ſtirnen vnde an nvͦllen.
0,909 Irhoubet luchten ſchone.
0,910 Auch gleiz ieweder crone.
0,911 Von gulde vnde von geſteine.
0,912 Alſo waz in gemeine.
0,913 Waz di megde wol gedan.
0,914 Zu irlibe ſolten han.
0,915 Daz waz dihere elýzabet.
0,916 Von der di erſte rede get.
0,917 Vnde agnes ir geſwie.
0,918 So vrouwe nv ſophýe.
0,919 Mit den ivncfrouwen heren.
0,920 Zu kirchen wolte keren.
0,921 Mit ein ſi aber gingen.
0,922 Ir ſtede ſi bevingen.
0,923 Alda ſi wolden ſizzen.
0,924 Nu lac mit guden wizzen.
0,925 Di here wunecliche maget.
0,926 An grozer tugende vnverzaget.
0,927 Elýzabet an ir gebet
0,928 Ir crone ſi danne abe det.
0,929 Nvmme ſi der begerte.
0,930 Di wile daz ammet werte.
0,931 Her vmme ir ſprach di ſwiger zvͦ.
0,932 “Sage elýzabet waz tribeſt dvͦ.
0,933 War vmme hat din houbet.
0,934 Der cronen ſich verloubet.
0,935 Daz du ſi ledec lezes lin.”
0,936 Sehet diz enphinc dazmagedin.
0,937 Gar gezogenliche.
0,938 Si sprach andechtecliche.
0,939 “Ich ſage úch vͧrowe minen muͦt.
0,940 Er ſi dumplich oder guͦt.
0,941 Ich hoffe ez ſi ane arge liſt.
0,942 Ich ſehe minen heilant criſt.
0,943 Iheſum minen herren.
0,944 Inbedrupniſſe vndein werren.
0,945 Inbitterkeide ſchine.
0,946 Iniamer vnde inpine.
0,947 Marien eigebornen.

0,948 Gecronet hi mit dornen.
0,949 Sine hende vnde ſine fuͤze.
0,950 Durch ſlagen gar vnſuͤze.
0,951 Verſniden ſine ſiden.
0,952 Wie mohte ich nv geliden.
0,953 Daz mich vor ime ſehe ieman.
0,954 Mit golde ſten gecronet dan.
0,955 Mich arme creatúre.”
0,956 Alſe ſprach die gehúre.
0,957 Daz dugentriche magedin.
0,958 Deilhaft wolde ſi gerne ſin.
0,959 Der pine vnde ouch der ſmacheit.
0,960 Die an ir herren waz geleit.
0,961 Di reine waz ieſa zv ſtunt.
0,962 Von godelicher minne wunt.
0,963 Wande ein bitterlichez ſwert.
0,964 Waz durch ir zarten ſele wert.
0,965 Mit gewalt gedrungen.
0,966 Di claren maget ivngen.
0,967 Hatte ieſa zu male.
0,968 Ein ſvze minnen ſtrale.
0,969 Innerliche nu verſniden.
0,970 Waz der ſvze got geliden.
0,971 Hat durch vnſen willen.
0,972 Geiſeln vnde fillen.
0,973 Iemerlichen ſmerzen.
0,974 Der maget lac zv herzen.
0,975 Der pinen bitterliche not.
0,976 Vnde ouch ſin ſchamelicher tot.
0,977 Des hat ein furic minne.
0,978 Ir herze vnde alle ir ſinne.
0,979 Inbrunſtecliche enzvndet.
0,980 Daz nieman vollegrundet
0,981 Waz vnſer herre ſvzekeit.
0,982 Hatte an daz magedin geleit.
0,983 Di ez befunden hade.
0,984 An godelicher gnade.
0,985 Eýa vaterlicher got.
0,986 Wi maniger hande leie crot.
0,987 Laſt du inallen ziden.
0,988 Dragen vnde liden.
0,989 Dine aller beſten frunde.
0,990 Ia were ein man ſelbe nvnde.
0,991 He drvge noch mit vnſtaden.
0,992 Da mine wilent iſt beladen.
0,993 Ein cranker menſche alleine.
0,994 Wan daz din gude reine.
0,995 Vnſer burde hilfet dragen.

0,996 Nu helfet lieben alleclagen.
0,997 Grozen iamer vnde not.
0,998 Wande iezu was gelegen dot.
0,999 Der edele furſte herman.
0,1000 Des gienc di maget angeſt an.
0,1001 Michel ſwere vnde vngemach.
0,1002 Der vzerwelten nu geſchach.
0,1003 Ivncfrouwen elýzabete.
0,1004 Daz ſente margarete.
0,1005 Solichen kvmmer nie bevant.
0,1006 Biz ſi ir viant vber want.
0,1007 Den leitſamen helle hunt.
0,1008 Nu wart ein vngetruͦwer funt.
0,1009 Erhaben gen der claren.
0,1010 Wande inder burge waren.
0,1011 Gewaldege ammetlude.
0,1012 Di gar inſchaffes hude.
0,1013 Drugen fientlichen muͦt.
0,1014 Der maget edele vnde guͦt
0,1015 Vm ir dugentliche ſiede.
0,1016 Si furen ir vnrechte mide.
0,1017 After wert mit hinder rede.
0,1018 Si niden alle ieſa zu ſtede.
0,1019 Ir guden werke mildekeit.
0,1020 Ir haz ir vmbeſcheidenheit.
0,1021 Gein ir die herren vbeten.
0,1022 Ir ivgent ſi betrubeten.
0,1023 In vientlicher rache.
0,1024 Mit boſer after ſprache.
0,1025 Ir ſwiger ouch ſophýe.
0,1026 Vnde agnes ir geſwie.
0,1027 An werltlicher hochfart.
0,1028 Bede waren vngeſpart
0,1029 Des waren ſi gar vnderſchieden.
0,1030 Von den mildeclichen ſieden.
0,1031 Der digodes dirneplac.
0,1032 Si wurden ir ovch allen dac.
0,1033 Leitſam vnde ſwere.
0,1034 Infremeder vngebere.
0,1035 Wart ir leides maze ſchin.
0,1036 Den kvmmerleit daz megedin.
0,1037 In dugentlichem priſe.
0,1038 Hiezuſchen bleip die wiſe.
0,1039 Bedrat ivncfrouwe elyzabet.
0,1040 Same ein lylie inmitten ſtet.
0,1041 Mit dornen vmme fangen.
0,1042 Waz ſi die wollent drangen.
0,1043 So weſet doch ir edel ruch.

0,1044 Sus hatte ir dugent keinen bruch.
0,1045 Wande ir otmudekeit.
0,1046 Ferre widene vnde breit.
0,1047 Ergoz irſvzekeide ſmac.
0,1048 Si leit ir ſmacheit allen dac.
0,1049 Inganzer mildekeide.
0,1050 Si ſtunt nit in der leide.
0,1051 Inhoher wis den ſorgen wider.
0,1052 Sineigete irhoubet alles nider.
0,1053 Inotmude ieſa zu ſtede.
0,1054 Ir wandelunge vnde alle ir rede.
0,1055 Waz alles mit den armen.
0,1056 Si bat ſich got irbarmen.
0,1057 In vaterlicher gude.
0,1058 Vm alles ir wider mude.
0,1059 Wer wolde ez nit fur wnder han.
0,1060 An dirre maget ſo gedan.
0,1061 So kleine an kintlicher mugent.
0,1062 Der ſolich gnade ſolich dugent.
0,1063 Garmit vollen iſt gegeben.
0,1064 Diſa dugentliches leben.
0,1065 Bikindes aldere ane ving.
0,1066 Vnde ielanc me ingnade ginc.
0,1067 Eý liben alle ſaget an.
0,1068 Wes mac bedunken ieden man.
0,1069 Wilich die frouwe kvnftec iſt.
0,1070 Di bi ſo ivnger dage friſt.
0,1071 Inſo kintlicher ivgent
0,1072 Befunden hat ſoliche dugent.
0,1073 Wie edel wirt der fruchte ſmac.
0,1074 biz ſi geſtet an iren dac.
0,1075 Di gruͦnende an der blude.
0,1076 Sus hat geruches gude.
0,1077 Ich ſage uch druwelichen war.
0,1078 Sint die reine ſvnder var.
0,1079 Wurzelin hat gelazen nider.
0,1080 So ſal ir frucht zv berge wider.
0,1081 Waſſen gein der hohe.
0,1082 Di ſi weizgot enplohe.
0,1083 Fogelen vnde wuͦrmen.
0,1084 Daz ſi ir niht enſturmen.
0,1085 Si ſal ouch mit ir henden.
0,1086 Vil gude werc volenden.
0,1087 Zu fruchteſelic vnde zart.
0,1088 Planzen einen wingart.
0,1089 Der ir wirdekeide reben.
0,1090 Vnde drubeln hoher gnade geben.
0,1091 Win aller ſvzekeit gebern.

0,1092 Der gnaden wil ſi god gewern.
0,1093 Iezu virgangen waz di zit.
0,1094 Dar an des kindes alder lit.
0,1095 Unſchuldecliche vnde ingedolt.
0,1096 Nach kintlicher vnſcholt.
0,1097 Ginc ir ein bezzer alder zuͦ
0,1098 Gemeret wart ir aber nvͦ.
0,1099 Minne vnde geiſtlich dugent.
0,1100 Inivncfrouwelicher mugent.
0,1101 Nach godes ſuze follebraht.
0,1102 Wus innerlich ir andacht.
0,1103 Vnde ir geiſtlichen ſide.
0,1104 Ir enſtunt ieſa da mide.
0,1105 Von der werlde boſheit.
0,1106 Vzerwert bedrubekeit.
0,1107 Jamer leit vnde vngemach.
0,1108 Si ſwebete in der ſorgen bach.
0,1109 Rehte alſe ein fis inwage.
0,1110 Irs brudegoumen mage.
0,1111 Dinſtlude. vnde ammetherren.
0,1112 Des vngemaches werren.
0,1113 Der ivncfrouwen daden.
0,1114 Ia di ir ſolden raden.
0,1115 Dinen vnde minnen.
0,1116 Alſe eine furſtinnen.
0,1117 Di ir frouwe were.
0,1118 Di ſchufen ir di ſwere.
0,1119 Vnde diz vngemuͦde.
0,1120 Gein dugentlicher guͤde.
0,1121 Wurben ſi ir vngemach.
0,1122 Der vzerwelten daz geſchach.
0,1123 Zv der ſelben friſte.
0,1124 Alſe vnſeme herren criſte.
0,1125 Nach dirre wis vnde deme ſpor.
0,1126 Ouch geſchehen waz hi for.
0,1127 Deme vmme ſine mildekeit.
0,1128 Schvfen arge wichte leit.
0,1129 Minne er in bezougete.
0,1130 Haz ime wider ougete.
0,1131 Di vil vngetruwe diet.
0,1132 Diz folc endet ouch anders niet.
0,1133 Si drvͦgen fientlichen mvͦt.
0,1134 Der maget edel vnde guͦt.
0,1135 Vmme ir ſeleclichen dat.
0,1136 Si iahen vnde funden rat.
0,1137 Daz man dar an genente.
0,1138 Daz man ſi wider ſente.
0,1139 Deme vader heim zv lande.

0,1140 E․r hette is vmmer ſchande.
0,1141 Vnde an eren vmmer gnatz.
0,1142 Daz ſiner ivngen dochter ſchatz.
0,1143 Ir wideme ir cleinode.
0,1144 Were alſe rechte ſnode.
0,1145 Den ſi zu lande hette bracht.
0,1146 Her vmme in allen waz gedacht.
0,1147 Daz ir herre ſolte nemen.
0,1148 Alſe ime kvnde wol gezemen.
0,1149 Eine ivncfrouwen in der kvntſchaft.
0,1150 Der vader ime bezzer craft.
0,1151 Nach alleme ſime mvͦde.
0,1152 An helfe vnde ouch an guͦde.
0,1153 Mochte baz geleiſten.
0,1154 Er hette hi zv meiſten.
0,1155 Ein luzzel gudes ſvnder rat.
0,1156 Ir ſwiger ovch in miſſetat.
0,1157 Begvnde iezu bedrachten ſich.
0,1158 Si wolde di maget lobelich.
0,1159 Zu nvnnen inein cloſter geben.
0,1160 Da ſuͦlt ſi weizgot inne leben.
0,1161 Biz an ir libes ende.
0,1162 In dirre miſſewende.
0,1163 Zu gode ieſa genande.
0,1164 Di ivncfrouwe vnde erkande.
0,1165 In dirre ſelben ſwere.
0,1166 Daz ſi ellende were.
0,1167 Von ir vader huſe hie.
0,1168 Iebaz iebaz erkande ſie.
0,1169 In leide vnde ouch inpine.
0,1170 Daz ſi ein pilgerine.
0,1171 In dirre vnſteden werlde was.
0,1172 Diz alles ſi zv herzen las.
0,1173 Ein ſer gemude ſi gewan.
0,1174 Sufzen dicke ſi began.
0,1175 Iedoch vmme ir verſmehekeit.
0,1176 Di ſi bedrubeliche leit.
0,1177 Von den luden ſo zv ſtat.
0,1178 Got ſi vil innecliche bat.
0,1179 Vmme alle ir vngemvde.
0,1180 Daz er nach ſiner gvde.
0,1181 Ir ſache vnde ir geſchchte.
0,1182 Nach ſime labe richte.
0,1183 Ir ſache gode ſi beval.
0,1184 Di ſelege aber nv zv dal.
0,1185 Zu den gurtelmeden ginc.
0,1186 Mit in ir koſen ſi gefinc.
0,1187 Vnde alle ir wandelvnge alſo.

0,1188 Daz ir ſwiger aber do.
0,1189 Sprach ir nidecliche zvͦ.
0,1190 “Sage elýzabet waz mache dvͦ.
0,1191 Daz du in ſteteclicher friſt.
0,1192 Bi den dienſtmeden biſt.
0,1193 Ich ſprechen inden druwen min.
0,1194 Du ſoldeſt ir genoze ſin.
0,1195 Geborn in ir orden.
0,1196 Du inſoldes nie ſin worden.
0,1197 Vnder furſten kint gezalt.”
0,1198 Diſe rede manicfalt.
0,1199 Ir haz vnde ir gedude.
0,1200 Vnde ouch der ammetlude.
0,1201 Zu gode wert ſi wante.
0,1202 Dabi ſi rechte erkante.
0,1203 Die clare maget ivnge.
0,1204 Wer ſine hoffenvnge.
0,1205 Zu gode werte wante.
0,1206 Vnde ok an in genante.
0,1207 Er wurde nemeliche irloſt.
0,1208 Nu wart di maget here gedroſt.
0,1209 In ir wider mvde.
0,1210 Nach vaterlicher gude.
0,1211 Wande vnſer herre ſinen geiſt.
0,1212 Sante werde folleiſt.
0,1213 Lodewige ir mahel in.
0,1214 Gnedecliche in ſinen ſin.
0,1215 Daz er vil dicke liſe.
0,1216 In fruntlicher wiſe.
0,1217 Sprach ir heimͤliche zu.
0,1218 Er gruͦzte ſi vil heimeliche nu.
0,1219 Inir leides forchten.
0,1220 Mit ſuze ſenften worten.
0,1221 Droſt enphienc ſi nv hi von.
0,1222 Ouch waz der ivngelinc gewon.
0,1223 Alſe ime endruwen eben zam.
0,1224 Waz endes he geriden quam.
0,1225 Daz he ir vmmer brachte.
0,1226 Priſant wi he is erdachte.
0,1227 Der ivnge furſte riche.
0,1228 Nam ſi ouch dugentliche
0,1229 In ſine arme bede ieſa.
0,1230 Droſtes wart di maget da.
0,1231 Von ir mahel innen bracht.
0,1232 Doch was den luden vil gedacht.
0,1233 Al vmme in der gewande.
0,1234 Wi man gein vngerlande.
0,1235 Di claren ſolde ſchicken.

0,1236 Si kanten eine wicken.
0,1237 Des furſten ludewiges muͦt.
0,1238 Obe er ubel oder guͦt.
0,1239 Gein ſiner brude were.
0,1240 Si druweten der mere.
0,1241 Wie man der ſeleclichen maget.
0,1242 Ir druwe hette widerſaget.
0,1243 Alle elicher dinge.
0,1244 Vnde deme ivngelinge.
0,1245 Suͦlde erwerben ſchire.
0,1246 Eine ivncfrouwen phire
0,1247 Eines furſten dochter etteſwa.
0,1248 Der zwiuel waz al vmme da.
0,1249 Inder kvntſchaf uber al.
0,1250 Der wan al vmme da geſchal.
0,1251 Noch was der herren harte gnuͦc.
0,1252 Di ir wille nit endruͦc.
0,1253 An den vngetruwen rat.
0,1254 Den etteſliche in miſſetat.
0,1255 Vndruweliche rieden.
0,1256 Wie daz ſi nu geſchieden.
0,1257 Di reinen mahelunge.
0,1258 Di claren maget ivnge.
0,1259 Vnde ouch ir brudegamen.
0,1260 Den furſten lobeſamen.
0,1261 Wande in was druweliche leit.
0,1262 Ir ſwere vnde ouch ir bedrubekeit.
0,1263 Ir iamer vnde ir ruwe.
0,1264 Si hilden gerne ir druwe.
0,1265 Infeſteclichem mvde.
0,1266 Mit den geſtunt der gude.
0,1267 Von Pharila her walter.
0,1268 Wan al zu wole erkante er.
0,1269 Daz ein vngetruwer man.
0,1270 Niht eren pris erwerben kan.
0,1271 Der ſolde in diſen ziden.
0,1272 Mit ſime herren riden.
0,1273 Vnde ander ſine gezvnfte.
0,1274 Seht ingefuͤge nunfte.
0,1275 Reit er bi in alleine.
0,1276 Er ſprach “eý furſte reine.
0,1277 Mvſte ich reden etteſwaz.
0,1278 Vnde mochte iz bliben ane haz.
0,1279 Daz ir herre edel vnde guͦt.
0,1280 Woldet uffen úwen muͦt.
0,1281 Wes ich in rehter minne.
0,1282 Drut herre an úch geſinne.
0,1283 In allen uwen gnaden.”

0,1284 Der furſte wol geraden.
0,1285 Sprach ime fruntliche zvͦ.
0,1286 “Sprich walter wes geſinnest dvͦ.
0,1287 Daz macht du ſvnder vare.
0,1288 In ſicherheide ware.
0,1289 Hat iz ok fuge ich ſagen dir.
0,1290 Vnde irfullen dine begir.”
0,1291 Her walter wart ieſa gemeit.
0,1292 Er ſprach mit fuͦgen anderweit.
0,1293 “Eý furſte herre ſaget mir.
0,1294 Wes druwet oder denket ir.
0,1295 Wie ſtet uwer edel muͦt.
0,1296 Iſt er betrubet oder guͦt.
0,1297 Gein miner vroͮwen elýzabet.
0,1298 Von der alſolich rede get.
0,1299 Daz ir ſi wollet uber ein.
0,1300 Senden iren vader wider hein.
0,1301 Wider heim in vngerlant.
0,1302 Daz dut mir herre min bekant.”
0,1303 Der ivnge furſte riche.
0,1304 Di frage dugentliche.
0,1305 Lobete vnde priſete.
0,1306 Einen berg er im wiſete.
0,1307 Der was michel vnde ho.
0,1308 Fruntliche ſprach er aber do.
0,1309 Sihes du walther hinen berg.
0,1310 Obe er durch ſlagen golt werg.
0,1311 Von grunde in rehter ſwere.
0,1312 Biz an die hohe were.
0,1313 Vnde aller dinge were min.
0,1314 Sich der mvſte é begeben ſin.
0,1315 Alſe er zv rechte ſuͦlde.
0,1316 e͛ daz er ſcheiden wuͦlde.
0,1317 Mich von miner bruͦde.
0,1318 Laz ſagen ok die lude.
0,1319 Waz ſi wollen vmmer me.
0,1320 Niman in ſcheidet vnſer é.
0,1321 Her walter frouwen ſich began.
0,1322 Alſe ein getrúwer dienſtman.
0,1323 Da er des furſten willen ſach.
0,1324 Inguder wiſe er aber ſprach.
0,1325 “Mac herre an uwen willen ſin.
0,1326 Daz ich der heren frouwen min.
0,1327 Verkvnde diſe botſchaft.
0,1328 Wande ſi mit rúwen iſt behaft.
0,1329 Mit leide inzwifellicher not.
0,1330 Daz ich irwerbe ein bodinbrot.”
0,1331 “Ia” ſprach der furſte wolgetan.

0,1332 “Du ſalt ein warzeichen han.
0,1333 Daz ſi der rede glovbe dir.
0,1334 Vnde ouch erkenne mine begir.
0,1335 Wie vnſer zweier ſache lit.”
0,1336 Er greif inſinen burſit.
0,1337 Er gap im einen ſpiegel dar.
0,1338 Der waz zvͦ beiden ſiten gar.
0,1339 Geſazt in eren ſpiſe.
0,1340 Er waz zweier wiſe.
0,1341 Daz man in mochte falden.
0,1342 Er hatte ein ſit behalden.
0,1343 Niewan ein einfeldec glas.
0,1344 Vf die ander ſit gemachet was.
0,1345 Eines crucifixes bilde.
0,1346 Daz ſande der furſte milde.
0,1347 Der rede ein guͦt vrkunde.
0,1348 Daz ſi die warheit fvnde.
0,1349 Vnde da an nit verzegete.
0,1350 Waz ir der ritter ſegete.
0,1351 Her walter ilen nv began.
0,1352 Alſe ein gedruwer houeman.
0,1353 Er brachte gvde mere.
0,1354 Wie er geſcheiden were.
0,1355 Von deme furſten ſvͤze.
0,1356 Er brachte ouch ſine gruͤze.
0,1357 Der maget edel vnde guͦt.
0,1358 Seht daz erfrouwete iren muͦt.
0,1359 So diz alles nv geſchach.
0,1360 Daz ſi den ſpigel an geſach.
0,1361 Da an ires herren zeichen was.
0,1362 Vnde er di rede al vz gelas.
0,1363 Seht da began ſi lachen.
0,1364 Geiſtliche vroude machen.
0,1365 Wande allez ir gemeine.
0,1366 Waz luter vnde reine.
0,1367 Sa nv den herren duhte zit.
0,1368 An deme alle gnade lit.
0,1369 Den lobeſamen heilant.
0,1370 Deme alle herzen ſint erkant.
0,1371 Daz er mit ſiner gude.
0,1372 Inleides vngemvͤde.
0,1373 Inruwen inbedruͤbekeit.
0,1374 Vnde in grozer ſmacheit.
0,1375 Die ir die boſen daden.
0,1376 Di vngunſt zv ir haden.
0,1377 Die ſeligen ivncfrouwen.
0,1378 Droſtliche wolden ſchouwen.
0,1379 Den rat er wider ahte.

0,1380 Den mit falſche vf lachte.
0,1381 Bi gar vngetruwer diet.
0,1382 Erliz zv wege koͮmen niet.
0,1383 Irfelſlichen rede.
0,1384 Di vf geleget hede.
0,1385 Der vmmeſezen vnkuſt.
0,1386 Er gab ir brudegamen luſt
0,1387 Alſe ieder man wol merkete.
0,1388 An gnade er in geſterkete.
0,1389 Daz er den luden machte kvnt.
0,1390 Wie ſin wille ſo zv stunt.
0,1391 Gein ſiner brude were.
0,1392 So diz wart vffenbere.
0,1393 Vnde deme volke al vmme erkant.
0,1394 Verſtoppet wurden ſo zv hant.
0,1395 Der lugenere mvnde.
0,1396 Der boſen hohen fvnde.
0,1397 Wurden ſo gewideret.
0,1398 Swach vnde ſo genideret.
0,1399 Daz nieman dorſte furbaz.
0,1400 Dragen der ivncfrouwen haz.
0,1401 Joch an keiner hande ſteden.
0,1402 Ir mehelvnge wider reden.
0,1403 Mit worten noch mit rade.
0,1404 Wande ſi biſunder hade.
0,1405 Got der alle wunder tuͦt.
0,1406 Deme furſten edel vnde guͦt.
0,1407 Bedirmet ſelbe zvͦ der é.
0,1408 Waz ſolte dan lange rede mé.
0,1409 Vf geleget wider got.
0,1410 Wa ſin wille vnde ſin gebot.
0,1411 Inkeinen weg sich wendet.
0,1412 Daz wirt ie volendet.
0,1413 Hie von der lute boſheit.
0,1414 Waz endruwen vngereit.
0,1415 Zvͦ dirre wider ſprache.
0,1416 Ir vnkvſtec rache.
0,1417 Mochte nit geſcheiden.
0,1418 Verwerren ioch verleiden.
0,1419 Di vnſers herren gnade.
0,1420 Zu houf gefuget hade.
0,1421 Eý ſchoͮwet wunderliche dinc.
0,1422 Wie der ſelige ivngelinc.
0,1423 Ia der ſvͤze brudegam.
0,1424 Zuchtec vnde ſchameſam.
0,1425 Der edel vúrſte ivnge.
0,1426 Zu dirre mahelunge.
0,1427 Goldes nit geruͦchte.

0,1428 Joch ſchatzes nit enſuͦchte.
0,1429 Alſe ime fur geleget hat.
0,1430 Siner vngetruwen lude rat.
0,1431 Durch einen vientlichen haz.
0,1432 Der furſte erkante endruwen baz.
0,1433 Daz ein reine ſelic wib.
0,1434 Iſt halben wec eins mannes lib.
0,1435 Di mit guͦden werken wol.
0,1436 An godes gnade erwerben ſol.
0,1437 Daz he ir ouch gefugen kan.
0,1438 Zu mahel einen guͦden man.
0,1439 Noch prvfent ouch ein ander guͦt.
0,1440 Des kúſchen ivngelinges muͦt.
0,1441 Alſe ich úch ſagen úber lút.
0,1442 Daz er nit ſine minnen brut.
0,1443 Zu brodelicher geilheit.
0,1444 Wen ok zu gnaden ſuzekeit
0,1445 Mit ſiner . . . . . . .gnade gabe neigete.
0,1446 Daz er ieſa bezeiͮgete.
0,1447 Da man ir brachte ſa zu hant.
0,1448 Zu herlichem priſant.
0,1449 Indroſtlicher milde.
0,1450 Da vnſers herren bilde.
0,1451 In crucifixes wiſe.
0,1452 In minneclichem priſe.
0,1453 Stuͦnt gemachet inne.
0,1454 Daz geiſtlicher minne.
0,1455 Waz ein recht gedude.
0,1456 Des furſten vnde der brude.
0,1457 Aber was indirre friſt.
0,1458 Alſe vnſer herre iheſu criſt.
0,1459 Hatte nach der menſcheit.
0,1460 Zwelf hv̇ndert iar ieſa gereit.
0,1461 Vnde ein vnde zwenzic ouch da bi.
0,1462 Da wandels vnde vnkuſche fri.
0,1463 Der ivnge furſte Lodewic.
0,1464 Bluwende alſe ein meien zwic.
0,1465 Fri vnde bar vor ſchanden.
0,1466 Lantgrave in dvringen landen.
0,1467 Sine wirtſchaft machte.
0,1468 Zu man ime lachte.
0,1469 Nach wirdeclichen eren.
0,1470 Die ivngen maget heren.
0,1471 Si was elýzabeth genant.
0,1472 Geborn her vz vngerlant.
0,1473 Da der milde andreas.
0,1474 Ir vater kvnec inne was.
0,1475 Er nam ſi nv zv wibe.

0,1476 Doch vnder wegen blide.
0,1477 Waz rilicher wirdekeit.
0,1478 Da zu hove was bereit.
0,1479 Hie mide ich bliben vnbedrat.
0,1480 Nu ſehet wie got gefuget hat.
0,1481 Der aller dinge maze kan.
0,1482 Gedruwes wib gedruwen man.
0,1483 Beide heilic beide guͦt.
0,1484 Beide an eren glich gemuͦt.
0,1485 Wol in der ſamenvnge.
0,1486 Der ſelegen mahelunge.
0,1487 Di ſich in geiſtlicher luſt.
0,1488 Nit gar nach fleiſchlicher gluſt.
0,1489 An zwein gelieben da erhuͦb.
0,1490 Ielich des andern libe entſuͦb.
0,1491 Noch me in ganzer wnne.
0,1492 Dan ieman glouben kvnne.
0,1492a Hi hebit ſich an das erſte bvͦch von ſente elýzabeth
0,1493 Eý welch ein ſelic mahelſchaft.
0,1494 Daz inſo grozer liebe craft.
0,1495 Zwein gemecheden vnder ein.
0,1496 Was gefuget daz in zwein.
0,1497 So reine minne ſich erhuͦb.
0,1498 Daz ſi flecken nit entſuͦb.
0,1499 Ane alle brodecliche geluſt.
0,1500 Mit dugentlicher wollust.
0,1501 Was ir fruntſchaft vnderſtriht
0,1502 Daz ſi zv brodekeide niht.
0,1503 Was geneiget noch geſtalt.
0,1504 Ir beider dugent manicvalt
0,1505 Wuͦs vnde ir geiſtliche zuht.
0,1506 Daz ſi dugentlicher fruht.
0,1507 In beiden hatte wol gedaht.
0,1508 Vnde ouch mit worten vollebraht.
0,1509 Kuſche lebende an der é.
0,1510 Waz ſolde lange rede mé.
0,1511 Zu gode ſtuͦnt ir beider muͦt.
0,1512 Die froͮwe ſelec vnde guͦt.
0,1513 Nu ivnge brut nu ivnges wip.
0,1514 Mit flize keſtigede iren lip.
0,1515 Mit guͦder werke meine.
0,1516 Vaſten vnde venie.
0,1517 Wachte vnde ouch gebedes vil.
0,1518 Daz waz ir vroͮde ir ſelen ſpil.
0,1519 Mit flize ſi der dinge pflac.
0,1520 Seht wan ſi bi ir herren lac.
0,1521 Vnde inir mvde ſi vernam.
0,1522 Daz ir zit ir ſtunde quam.

0,1523 Daz ſi wolde uf an ir gebet.
0,1524 Eý horet wie ſi dann tet.
0,1525 Wande ir daz bette was zu weich.
0,1526 Dar abe ſi gar liſe entſleich.
0,1527 Vnde dachte ir herren wider zuͦ.
0,1528 Daz er iht innen wurde nu.
0,1529 Ir andacht die ſi danne treib.
0,1530 Der furſte ligende alſo bleib.
0,1531 In aller der gebere.
0,1532 Alſe er entſlafen were.
0,1533 Her vmme daz der herre tet.
0,1534 Daz ſi ir andacht ir gebet.
0,1915 Mit nageln bitter vnde ſcharp.
0,1916 Wie godes ſun durch vns erſtarp.
0,1917 An deme cruce here.
0,1918 Si dahte. “ach vmmer mere.
0,1919 Mit ir armen creature.
0,1920 Waz gibet mir di ſture.
0,1921 Daz ich mit gulde ſten iezu.
0,1922 Vor mines herren ougen nv.
0,1923 Gechronet alſo ſchone.
0,1924 Vnde doch ein durnen crone.
0,1925 Sin zartes houbet drucket.
0,1926 Auch ſten ich hie geſmucket.
0,1927 Mit golde mit ſamite.
0,1928 Vnde iſt ſin frone ſite.
0,1929 Verſeret iemerliche.”
0,1930 Sa nu die gnaden riche.
0,1931 Diz alles hatte wol bedraht.
0,1932 Di reine viel in vnmaht.
0,1933 So daz ſi von ir ſelber quam.
0,1934 Alſe ir geſinde nv vernam.
0,1935 Ir werden vroͮwen vncraft.
0,1936 Mit ſchrecken wurden ſi behaft.
0,1937 Sa daz ſi wurden miſſevar.
0,1938 Doch namen ſi ir vrouwen war.
0,1939 Man druͦc ſi vor di kirchdur.
0,1940 An des windes blach hin fur.
0,1941 Daz ſi den luft enphienge.
0,1942 Vnde aber maht gevienge.
0,1943 Wichwaſſer waz alda gereit.
0,1944 Da mide wart ſi ſa beſpreit.
0,1945 Daz ſi begunde kuͦlen.
0,1946 Seht nu began ſi fuͦlen.
0,1947 Waz got ſuzer gnade.
0,1948 An ſi geleget hade.
0,1949 Zuhant di frouwe minneſam.
0,1950 Da ſi zu ir ſelbe quam.

0,1951 Globte ſtetecliche.
0,1952 Vnde hilt iz druweliche
0,1953 Alle ir dage vnde alle ir zit.
0,1954 Biz an ir ſeleg ende ſit.
0,1955 Daz ſi in criſtes ere.
0,1956 Weizgot vmmer mere.
0,1957 Solicher zirde enbere.
0,1958 Da uber maze an were.
0,1959 Des nvmmer niht geplege.
0,1960 Da vppekeit an lege.
0,1961 Vnde werltliche gunſt.
0,1962 Die frowe ir dugentlichen mvnſt.
0,1963 Wante vmmer me zu gode.
0,1964 Wie ſi nach ſime gebode.
0,1965 Ir ſelbes lib vernihte.
0,1966 Vnde alle ir ſache rihte.
0,1967 Zu gode ſelecliche.
0,1968 Wi nu di dugentriche.
0,1969 Gar nach kvneclicher art.
0,1970 Geborn vnde gezogen wart.
0,1971 Mit al ir wandelunge.
0,1972 Iedoch di frouwe ivnge.
0,1973 Nach dirre ſtunde ſchiere.
0,1974 Alle vppeclich geziere.
0,1975 Verſmehete ſame ein crankes miſt.
0,1976 Vmme iren herren iheſum criſt.
0,1977 Ir brudegamen iren frunt.
0,1978 Der nacket da geſperret ſtunt.
0,1979 Den die clare froͮwe ſach.
0,1980 Liden ſolich vngemach.
0,1981 An deme cruce pine gnvͦc.
0,1982 Den ſi ieſa zu herzen drvͦc.
0,1983 Nach gar fruntlicher é.
0,1984 Des enwolt ſi weizgot nvmmer mé.
0,1985 Keiner hande floýr.
0,1986 Winpeln oder ſloýr.
0,1987 Gegilwen ioch geverwen.
0,1988 Joch me nach glanze gerwen.
0,1989 In vppeclicher wiſe.
0,1990 Ir ermeln ane priſe.
0,1991 Ane knoufeln ane twanc.
0,1992 Ir cleider eben nit zu lanc.
0,1993 Mezlich alles ir gewant
0,1994 Goltborten vnde harbant.
0,1995 Alle vppeclich geziere.
0,1996 Verwarf di frouwe ſchiere.
0,1997 Daz waz ir gar ein ſmehelinc.
0,1998 Si kante daz ſoliche dinc.

0,1999 Niewan ein vppeclicher muͦt.
0,2000 Eiſchen vnde machen duͦt.
0,2001 Hi von di frouwe nv vermeit.
0,2002 Hochgulde vnde uberfluzekeit.
0,2003 In cleidern aller leie.
0,2004 Ir fleiſche ein ſtunt ein zweie.
0,2005 Nu woͮllen nv hérin gewant.
0,2006 Ir zarten libe wart erkant.
0,2007 Wanne ez doch bi wilen quam.
0,2008 Daz diſe frouwe lobeſam.
0,2009 Det cleidere vzene an den lib.
0,2010 Same eins hohen furſten wib.
0,2011 Nach eren dragen ſolde.
0,2012 Von ſamit vnde von golde.
0,2013 Nach gewonheit an geſniden.
0,2014 Vngerne hede ſi vermiden.
0,2015 Nach criſtenlicher geiſtlicheit.
0,2016 Si inhete maze iedoch geleit.
0,2017 Inwert an ir cleide.
0,2018 Wie ſi vor wirdekeide.
0,2019 Ir furſtentuͦmes aller meiſt.
0,2020 Hette urlob vnde volleiſt.
0,2021 Diz ſelbe ſi ouch larte.
0,2022 Waz iergen zv ir karte.
0,2023 Der werltlichen frouwen.
0,2024 Durch fruntſchaft vnde durch ſchouwen.
0,2025 Di bat ſi vmmer mere.
0,2026 Mit druwelicher lere.
0,2027 Daz ſi nach ir bescheidenheit.
0,2028 Vf geben vppege idelkeit.
0,2029 Di ſelege vnde die milde.
0,2030 Mit worten vnde an bilde.
0,2031 Diz larte druweliche.
0,2032 Sa nu die dugentriche.
0,2033 Der ſtade mohte nit gehan.
0,2034 Daz iz di frouwen wolten lan.
0,2035 Gerne als ſi dede.
0,2036 Si bant ſi mit ir bede.
0,2037 Daz ſi doch wolten etteſwaz.
0,2038 Idelkeide furbaz.
0,2039 In godelicher minne enbern.
0,2040 Des mvſte man ſi dan gewern.
0,2041 Wel ſich des groben nit verzech.
0,2042 Die frouwen ſi doch uberdech.
0,2043 Daz ſi willeclich iezv.
0,2044 Der minren ſich verzigen nu.
0,2045 Di ſelege vnde die milde.
0,2046 Gab in alſolich bilde.

0,2047 Bi heileclicher lare.
0,2048 Daz ſi nu vffenbare.
0,2049 Gebruchen mohten guder ſide.
0,2050 Da ſi wurden ſelec mide.
0,2051 Alſus di reine godes maget.
0,2052 Gedruwe an dugenden vnverzaget.
0,2053 Der mildekeide ein helic ſchrin.
0,2054 Der ſelegen ſelen minnerin.
0,2055 Gnvͦc frouwen von ir idelkeit.
0,2056 Gar vil zv ir beſcheidenheit.
0,2057 Kuſcher wandelunge.
0,2058 Di ſelege vnde die ivnge.
0,2059 Zoch mit guͦder lere.
0,2060 Di werc vnde ander mere.
0,2061 Begienc di reine godes drut.
0,2062 Wie ivnges wib wi ivnge brut.
0,2063 Di godes dirne were.
0,2064 Gar wider der gebere.
0,2065 Da ivnger lude vnwizzenkeit.
0,2066 Iſt ſtedecliche zv gereit.
0,2067 Daz was von criſtes minne.
0,2068 Der alle zit ir ſinne.
0,2069 Zu heiligen dingen wante.
0,2070 Da zv ir gnade ſante.
0,2071 Vnde gab ir der heilige geiſt.
0,2072 Gar wizzentliche volleiſt.
0,2073 Di frouwe ſelic vnde guͦt.
0,2074 Hatte alſo dugentlichen muͦt.
0,2075 Daz ſi gevil ir wirte wol.
0,2076 Niht waz di werlt haben ſol.
0,2077 Wene alles godelichen rat.
0,2078 Di frouwe her gehabet hat.
0,2079 Ir wirtes herze hatte an ir.
0,2080 Steder hoffenvnge gir.
0,2081 Wande di frouwe ime alles plac.
0,2082 Gut zv fugende allen dac.
0,2083 Vnde vnwirdecliches niht.
0,2084 Nu was ez auch alſo geſchiht.
0,2085 Daz der furſte ir herre.
0,2086 Fuͦr vnder wilen verre.
0,2087 Indeme lande here vnde dar.
0,2088 Siner dinge nam er war.
0,2089 Alſe er beſezzen wolde.
0,2090 Sine herſchaft alſo er ſolde.
0,2091 Sin furſten tuͦn was alſo wit.
0,2092 Des herren daz er lange zit.
0,2093 Vnder wilen vz bleip.
0,2094 Biz er der ſtunde me verdreip.

0,2095 Danne ir gemude were.
0,2096 Nu was der wec zv ſwere.
0,2097 Vnde vnderwilen alſo lanc.
0,2098 Daz di reine ane iren danc.
0,2099 Da heime muſte bliben.
0,2100 Die zit ane in verdriben.
0,2101 Wande in der wec endohte.
0,2102 Ioch niht gevolgen mohte.
0,2103 Ferre vnde lange mile.
0,2104 Sehet alle diſe wile.
0,2105 Daz ir herre nit enquam.
0,2106 Di frouwe ir ſchonheit abe nam.
0,2107 Vnde alles ir geziere.
0,2108 Druͦg ſi gehalden ſchiere.
0,2109 Inladen vnde in ſchrine.
0,2110 Di ſelege vnde die phine.
0,2111 Ginc beden an ein ende.
0,2112 Si wandelte ir gebende.
0,2113 Vnde zoch ir an demvdeg cleit.
0,2114 Si lebete inotmvdekeit.
0,2115 Inheileclichem priſe.
0,2116 Nach reiner wittewen wiſe.
0,2117 Venien. wachen ir gebet.
0,2118 Mit ſtrichen vil di frouwe tet.
0,2119 Alſo di nachte ſi verdreib.
0,2120 Mit drúwen ſi an warte bleib.
0,2121 Wanne ſi nv verneme.
0,2122 Daz ir geſelle queme.
0,2123 Den ſi mit truwen hatte wert.
0,2124 Vnde ouch ſiner kvnft begert.
0,2125 Sa wanne daz ſi nv vernam.
0,2126 Daz ir frunt ir herre quam.
0,2127 Vnde ir die warheit wart irkant.
0,2128 Si nam wider ir gewant.
0,2129 Vnde alles ir geziere.
0,2130 Nam ſi dan wider ſchiere.
0,2131 Di frouwe ſelege vnde guͦt.
0,2132 Sprach vnde dachte in iren muͦt.
0,2133 Nu wizze got der riche.
0,2134 Daz ich nit vppecliche.
0,2135 Nit in werltlicher geluſt.
0,2136 Ioch inlibes wolluſt.
0,2137 Zierde han an mich geleit.
0,2138 Wene allez inbedehtekeit.
0,2139 Gotlicher minne.
0,2140 Der ſache ich mich entſinne.
0,2141 Daz ich beſcheidenliche var.
0,2142 Wa ich ſvnden ruͦch bewar.

0,2143 Her vmme ich miſſahage enber.
0,2144 Daz min der reine furſte ger.
0,2145 Zu frundin alters eine.
0,2146 Daz vnſer truwe reine.
0,2147 Blibe vmbewollen.
0,2148 Wir zwei von gode ſollen.
0,2149 Der die. é. geheiliget hat.
0,2150 Warten ane miſſetat.
0,2151 An vnſer druwelichen. é.
0,2152 Daz wir hienach vmmer mé.
0,2153 Der ewigen geſelleſchaft.
0,2154 Mit gode bliben deilhaft.
0,2155 Alſus di ivnge vrouwe dar.
0,2156 Wiſe. milde. an alle var.
0,2157 Sa dugentlicher ſinne wielt.
0,2158 Daz ſi gar ganze druwe hielt.
0,2159 An dugentlicher crefte.
0,2160 Ir reinen mahelſchefte.
0,2161 Ir furſten deme herren.
0,2162 Daz ſi an allen werren.
0,2163 Wanne ir frunt was vz gevarn.
0,2164 Da heime kvnde ſich bewarn.
0,2165 Idewizes ane.
0,2166 Di reine wolgedane.
0,2167 Zu gode wol andechtec.
0,2168 Zu dugende fruchtbrechtec.
0,2169 Wanne aber er zv huſe quam.
0,2170 Sa vant er ſi gar minneſam.
0,2171 Lieblich ir antlitze.
0,2172 Inmildekeide witze.
0,2173 Auch was di gnade ir vnverzihen.
0,2174 Ir hette got den ſin verlihen.
0,2175 Der. e. getruwen mahelſchaft.
0,2176 Daz ſi wart kinde berhaft.
0,2177 Ir wart von gode ſelekeit.
0,2178 Solicher eren richeit.
0,2179 Daz ir lib reine vnde zart.
0,2180 Geburte nu berheftec wart.
0,2181 Kinde ſelec vnde guͦt.
0,2182 Her ane di frouwe wart behuͦt.
0,2183 Des idewizzes ſmacheit.
0,2184 Ir libes vnberhaftekeit.
0,2185 Si wart ſolicher dinge erloſt.
0,2186 Von kindes liebe ieſa gedroſt.
0,2187 Di clare vrouwe ein kint gewan.
0,2188 Daz wart geheizen herman.
0,2189 Gar ein lobelicher ſvn.
0,2190 Der ſider an daz furſten dvn.

0,2191 Nach ſinem vader vffer ſtat.
0,2192 An di herſchaf aber drat.
0,2193 Daz er lantgraue wart genant.
0,2194 In duringen vnde inheſſen lant.
0,2195 Nach dem dirre vrouwen clar.
0,2196 Von godes willen vffenbar.
0,2197 Ein dochderlin geboren wart.
0,2198 Gar lobelich von bilde zart.
0,2199 Wolluſtec ouch von libe.
0,2200 Di ſider nam zv wibe.
0,2201 Ein furſte innider landen.
0,2202 Der herzoge inprabanden.
0,2203 Noch ein dochter ſi gebar.
0,2204 Di an magetume gar.
0,2205 Vnde in geiſtlicher wat.
0,2206 Gode ſit gedienet hat.
0,2207 Ein reine closter vrouwe.
0,2208 Di in der megde ouwe.
0,2209 Zu aldenburg vil manegen dac.
0,2210 Der frouwe meiſterſchefte plac.
0,2211 Ane alle miſſewende.
0,2212 Biz an ir libes ende.
0,2213 Di reine vrouwe lobeſam.
0,2214 Wanne di zit ein ende nam.
0,2215 Ir kindebettes innekeit.
0,2216 Daz ſi dan nach gewonheit.
0,2217 Solde nach den vierzic dagen.
0,2218 Ir kindelin zv kirchen dragen.
0,2219 Si liz alle uber maze ſin.
0,2220 Di an den vrouwen wirdet ſchin.
0,2221 Di mit der werlte vmme gent.
0,2222 Vnde an hochuerte ſtent.
0,2223 Seht daz begap di vrouwe gar.
0,2224 Si ginc an iren fuzen bar.
0,2225 Vnde ein demvdeg cleit.
0,2226 Di reine hatte an ſich geleit.
0,2227 Si gienc andehtecliche.
0,2228 Si nam ouch dugentliche.
0,2229 In bede arme ir ivnges kint.
0,2230 Si ſchuhte weder oder wint.
0,2231 Steine ioch die ſweren wege.
0,2232 Si ginc in dugentlicher plege.
0,2233 Von der burge hin zv tal.
0,2234 Da man zv krichen komen ſal.
0,2235 Inder ſtede verre gnvc.
0,2236 Ir kint ſi vffen alter druc.
0,2237 In ir beiden armen da.
0,2238 Si beual iz gode ieſa.

0,2239 Da bi ein kerze brante.
0,2240 Di reine wol erkante.
0,2241 Di wiſe vnde ouch daz ſelbe ſpor.
0,2242 Wie godes mvter ouch hie vor.
0,2243 Di kindes magedin genas.
0,2244 Di reine wandels ane was.
0,2245 Ir kint zv alter brahte.
0,2246 Hi bi ſi ouch gedachte.
0,2247 Di furſtinne lobeſam.
0,2248 Wanne ſi heim zv huſe quam.
0,2249 Daz ſi dan gab ir vmme cleit.
0,2250 Vnde einen roc in mildekeit.
0,2251 Einer armen vrouwen etteſwa.
0,2252 Alſo erſchein ir dugent da.
0,2253 Sa nv der reine furſte guͦt.
0,2254 Geſach der claren vrouwen muͦt.
0,2255 Zu gode wol gerihtet.
0,2256 Zu dugenden verplichtet.
0,2257 Inſuzer minne ſvnder leit.
0,2258 Bequam er ir andechtekeit.
0,2259 Zu guden werken er began.
0,2260 Si reizen furbaz aber dan.
0,2261 Daz ſi zv gnade wurde balt.
0,2262 Der furſte gab ir di gewalt.
0,2263 Vnde volleiſt aber me.
0,2264 Dan ſi mohte haben. é.
0,2265 Waz ſi vmmer mere.
0,2266 Ingodelicher ere.
0,2267 Gudes iht gedede.
0,2268 Daz ſi des urlob hede.
0,2269 Nach allem irem mude.
0,2270 Iedoch enwolte di gude.
0,2271 Der loube niht geniezen.
0,2272 Daz ſi di me it fliezen.
0,2273 Wolte an werltliche dinc.
0,2274 Wande iz was ir ein ſmehelinc.
0,2275 Di ſelige in ir beſcheidenheit.
0,2276 Fleiz ſich ime an heilicheit.
0,2277 Des kvnden ſi erbarmen.
0,2278 Wol di godes armen.
0,2279 Di ſi gar dugentliche.
0,2280 Machte ir gabe riche.
0,2281 Ir almuͦſen der ſi plac.
0,2282 Di clare vrouwe naht unde dac.
0,2283 Ouch godes rechteuertekeit.
0,2284 Vmmer me ane vnderſcheit.
0,2285 Mit flize wol bedachte.
0,2286 Hi von ſi vollebrachte.

0,2287 Mit vrolichem antlizze.
0,2288 Mit ſteteclicher wizze.
0,2289 Dugentlicher ſinne.
0,2290 Di werc der waren minne.
0,2291 Si was zv barmherzekeit.
0,2292 Dugentlich alſo gereit.
0,2293 Nu ginc di vrouwe lobeſam.
0,2294 Herliche alſe ir gezam.
0,2295 Riliche in ir gewande.
0,2296 Di reine ieſa erkande.
0,2297 Daz ein ſiecher bedelman.
0,2298 Vnluſtic gnuͦc zv ſehen an.
0,2299 Waz nach der almuͦſen komen.
0,4598 Di reine ſamenvnge.
0,4599 Bat ieſa zu ſtunde.
0,4600 Inherzen vnde in mvnde.
0,4601 Criſtum vnſen herren.
0,4602 Daz er ſi ane werren.
0,4603 In mildeclicher gude.
0,4604 Vor vngeſchicht behude.
0,4605 Ie zu di godelichen man.
0,4606 Schiften vnde furen an.
0,4607 Si ſvngen vnde waren vro.
0,4608 Si furen von Brundoſio.
0,4609 In frouden mit geſange.
0,4610 Doch furen ſi vnlange.
0,4611 Von deme grize ſo her abe.
0,4612 Si funden ſa eine ander habe.
0,4613 Eine wunnecliche ſtat.
0,4614 Daſi der keýſerlenden bat.
0,4615 Di was geheizen ortrant.
0,4616 Alhie ſi ſtiezen an den ſant.
0,4617 Alhie ſi funden inne.
0,4618 Des riches keyſerinne.
0,4619 Die ouch der furſte here.
0,4620 Nach wirdeclicher ere.
0,4621 Dugentliche ſchouwete.
0,4622 Mit ſime gruze erfrouwete.
0,4623 Alhie den reinen godes man.
0,4624 Vil aber groze\r ſvchede an.
0,4625 Des er ginc zu ſchiffe wider.
0,4626 Ligen an ſin bette nider.
0,4627 Sa dirre furſte minneſam.
0,4628 Von vncrefte alſo vernam.
0,4629 Daz ſin der tot geruͦchte.
0,4630 Vnde in mit grimmeſuͦchte.
0,4631 Er hiz ilen vffer ſtat
0,4632 Daz man den patriarchen bat.

0,4633 Von iheruſalem den herren.
0,4634 Daz er des furſten werren.
0,4635 Durch got iezu bedehte
0,4636 Daz er mit ime brehte.
0,4637 Der ſacramenten ſelekeit.
0,4638 Der patriarche was gereit.
0,4639 Mit ime ein ander biſchof.
0,4640 Von des heiligen cruces hof.
0,4641 Den er zu dirre ſwere.
0,4642 Nam ouch zu helffere.
0,4643 Daz er di lobelicher.
0,4644 Vnde ouch di wirdeclicher.
0,4645 Ingrozer andechte.
0,4646 Daz ammet vollebrechte.
0,4647 Di herren lobeſamen.
0,4648 Zu dem furſten quamen.
0,4649 In fruntlicher leide.
0,4650 Mit dirre heilikeide.
0,4651 Wart der furſte riche.
0,4652 Verrichtet ſelecliche.
0,4653 Ia der furſte lobeſam.
0,4654 Von in das heilige olėi nam.
0,4655 Ingodelicher andacht.
0,4656 Sa nv diz ammet vollebracht.
0,4657 Wart nach grozen eren.
0,4658 Andeme furſten heren.
0,4659 Di biſchove aber namen.
0,4660 Den fronen lichamen.
0,4661 Droſtliche vnſers herren.
0,4662 Der ſelen leide ſterren.
0,4663 Vz diſeme enlende.
0,4664 Mit andacht inir hende.
0,4665 Den ſi nu gaben ime dar.
0,4666 Zu ſeleclicher biwar.
0,4667 Nach criſtenlichem priſe.
0,4668 Zu einer wege ſpiſe.
0,4669 Den er ouch droſtliche enphienc.
0,4670 Nach grozen eren man begienc.
0,4671 Sin ſelecliches ende.
0,4672 In diſem enlende.
0,4673 Alſo der werde furſte rich.
0,4674 Wol gloubec vnde criſtenlich.
0,4675 Invnſers herren minne.
0,4676 Mit dugentlicher ſinne.
0,4677 Gezeichent indaz godes her.
0,4678 Mit dem cruce an reine wer.
0,4679 Ein enlender bilgerin.
0,4680 Wolde in godes namen ſin.

0,4681 Vnde in criſtes ere.
0,4682 Nu det er wider kere.
0,4683 Mit eime ſelegen ende.
0,4684 Vz diſeme enlende.
0,4685 Von diſeme kranken lebene.
0,4686 Er richte ſich vil ebene.
0,4687 In daz ewecliche lant.
0,4688 Da vnſer heimvde iſt erkant.
0,4689 In dugentlicher volleiſt.
0,4690 Beval er gode ſinen geiſt.
0,4691 An ſine gnade er ſich berief.
0,4692 In gode er ſelecliche entſlief.
0,4693 Nach vnſer frouwen dage nu.
0,4694 An deme eilften dage fruͦ.
0,4695 Des mandes den die lude hant.
0,4696 Genant in dutſche fulmant.
0,4697 Nu was ſin ingeſinde.
0,4698 Zu ſchiffe mit dem winde.
0,4699 Vor ein deil gevaren hin.
0,4700 Des ſtarp der herre hinder in.
0,4701 Da ſi den ſchrei vernamen.
0,4702 Von deme lobeſamen.
0,4703 Daz er verſcheiden were.
0,4704 Inruwelicher ſwere.
0,4705 Ir hende ſi nu wunden.
0,4706 Gahe bi den ſtunden.
0,4707 Si daden wider kere.
0,4708 “Wafen vmmer mere.”
0,4709 Lude ſi nu ſchruwen.
0,4710 Ir bruſte ſi zu nuwen.
0,4711 Jn ſchrecken vnde inleide.
0,4712 Vor herzen iamerkeide.
0,4713 Inbitterkeide grimme.
0,4714 Inruwelicher ſtimme.
0,4715 Sich hub ein vngevelle.
0,4716 Von ſchreie ein groz geſchelle.
0,4717 Daz ſi vor vngemache driben.
0,4718 Daz mere mohte iezu erbiben.
0,4719 Von des rufes bralle.
0,4720 Si ſchruen “io heil” alle.
0,4721 “Wafen vmmer ach. a. io.”
0,4722 Ir herren clageten ſi ſo.
0,4723 “O wunneclicher herre.
0,4724 Du ſuzer leide ſterre.
0,4725 Dins volkes. edele vz erkorn.
0,4726 We vns. wi han wir dich verlorn.
0,4727 Vnſer ougenweide.
0,4728 Ein liecht vnde ein geleide.

Referenzkorpus Mittelhochdeutsch v2.0 (https://linguistics.rub.de/rem) 43

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,4729 Vnſer walleferte.
0,4730 Zu dirre werden zerte.
0,4731 Du ſuzer furſte ivnge.
0,4732 Din reine ſamenvnge.
0,4733 Wol gehoffet hade.
0,4734 Daz wir nach dime rade.
0,4735 Infroer maſſenie.
0,4736 Nach vnſer wallerie.
0,4737 Mit vollebrachten eren.
0,4738 Zu lande ſolten keren.
0,4739 Ane alle miſſewende.
0,4740 Vz diſeme enlende.
0,4741 Nu ſin wir hi zu lande.
0,4742 In vroͤmeder vngewande.
0,4743 An weiſedum gedriben.
0,4744 Vnde vngedroſtet bliben.
0,4745 Zu diſen ſelben ſtunden.”
0,4746 Den corper ſi bewunden.
0,4747 In wize duͦch beſlugen.
0,4748 Mit houelichen fugen.
0,4749 Nach wirdeclichen eren.
0,4750 Den furſten alſo heren.
0,4751 Den ſine wol beſtatten.
0,4752 Do ſi iz ſo begatten.
0,4753 Den herren wol begiengen.
0,4754 Wider an ſi viengen.
0,4755 Nach ir dugentlichen art.
0,4756 Ir vf gelegeten wallefart.
0,4757 Ia daz reine godes her.
0,4758 Vollen ſchiffete uber mer.
0,4759 Boden wurden nu geſant.
0,4760 Balde heim zu duringen․ lant.
0,4761 Di des werden furſten dot.
0,4762 Segeten vnde des landes not.
0,4763 Sa di zu lande quamen.
0,4764 Di lude ieſo vernamen.
0,4765 Wie di ſache was gevar.
0,4766 Des wart der lude vil gewar.
0,4767 Di wiſen doch gedachten.
0,4768 Daz ſi nit gahe enbrachten.
0,4769 Ir frouwen diſe mere.
0,4770 Si duchte ez bezzer were.
0,4771 Daz frouwe nu ſophie.
0,4772 Di edele vnde di frie.
0,4773 Sulte ſich vereinen.
0,4774 Alleine bi der reinen.
0,4775 Daſ di ſi vmmequeme.
0,4776 Wie da zu wol gezeme.

0,4777 Mit worten hoveliche.
0,4778 Des nam ſi mildecliche.
0,4779 Zvͦ ir ouch ander frouwen.
0,4780 Alſe obe ſi wolde ſchouwen.
0,4781 Nach dugentlichen eren.
0,4782 Elýzabeth di heren.
0,4783 Si quamen zvͦ ir da ſi was.
0,4784 Zu wartberg vf ir palas.
0,4785 Di reine ir frouwen ſchone enphienc.
0,4786 Ir ſwiger bi ſi ſitzen gienc.
0,4787 Si ſprach ir dugentliche zuͦ.
0,4788 “Vernim vil liebe dochter nu.
0,4789 Waz got mit vns verrichten wil.
0,4790 Des iſt vns armen nit zu vil.
0,4791 Du reine dochter gude.
0,4792 Wis ſtede an ſenftem mude.
0,4793 Min maze diner ſwere.
0,4794 Vmme alle diſe mere.
0,4795 Waz der godeliche rat.
0,4796 Zu gnaden vf geleget hat.
0,4797 An mime ſune dinen man.”
0,4798 Di frouwe erveren ſich began.
0,4799 Alſe obe er were gevangen.
0,4800 Des ſprach ſi nu belangen.
0,4801 Ir ſwiger dugentliche zv.
0,4802 “Eý iſt min reiner bruder nu.
0,4803 Gevangen vnderwegen.
0,4804 So muz man rades plegen.
0,4805 An godelicher gnade.
0,4806 Nach vnſer frunde rade.
0,4807 Sal er balde werden los.”
0,4808 Ir ſwiger rede ſi erkos.
0,4809 Wie er gevangen were.
0,4810 Doch nit von dodes mere.
0,4811 Di ſwiger ſprach ir aber zv.
0,4812 “Vernim vil dugentliche nu.
0,4813 Got vnſer herre alſo gebot.
0,4814 Min ſun din wirt iſt leider dot.”
0,4815 Der rede nv di frouwe entſaz.
0,4816 Vor leide ir ougen wurden naz.
0,4817 Ir hende enphilen vf ir knie.
0,4818 In ein ver clummen waren ſi.
0,4819 Si ſprach in fruntlicher gir.
0,4820 “Eý frouwe min waz ſaget ir.
0,4821 Owe mir vmmer dirre not
0,4822 Iſt min reiner bruͦder dot.
0,4823 Dot muz ouch mir di werlt ſin.
0,4824 Vnde aller droſtlicher ſchin.”

Referenzkorpus Mittelhochdeutsch v2.0 (https://linguistics.rub.de/rem) 45

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,4825 Di ſelege vnde di gude.
0,4826 Fuͦr vf invnmude.
0,4827 Si lief in vngedanke.
0,4828 Von ir ſizzebanke.
0,4829 Der kemmenaden ende.
0,4830 Hin werter zu der wende.
0,4831 Wen diſe nemeliche want.
0,4832 Di reine were ieſo zuhant.
0,4833 Furbaz geloufen aber me.
0,4834 Inleide in vngemaches we.
0,4835 Zu ivngeſt ſi doch namen.
0,4836 Di frouwen lobeſamen.
0,4837 Her abe von der wende.
0,4838 Si furte ſi bi hende.
0,4839 In dugentlichen witzen.
0,4840 Wider aber ſitzen.
0,4841 Wer diſe vrouwen nu geſach.
0,4842 Vnde erkante ſin vngemach.
0,4843 Di mvſten mit der reinen.
0,4844 Weizgot alle weinen.
0,4845 Des furſten clegelichen dot.
0,4846 Der froͧwen iemerlichen not.
0,4847 Daz ſi hatte nu verlorn.
0,4848 Ir werden furſten hochgeborn.
0,4849 Den alſo lobelichen man.
0,4850 Di frouwe droſtes nit gewan.
0,4851 Ir was zu diſen ſorgen.
0,4852 Vil garwe droſt verborgen.
0,4853 Ir droſtere was ir verre.
0,4854 Wendaz der ſuͤze herre.
0,4855 Der ware droſt der heilige geiſt.
0,4856 Der mit ſuzer volleiſt.
0,4857 Innerliche droſten kan.
0,4858 Reine vrowen reine man.
0,4859 Der widenen vnde weiſen.
0,4860 Beheldet ane freiſen.
0,4861 Der frouwen gab ſolichen droſt.
0,4862 Daz ſi von leide wart irloſt.
0,4863 Mit droſte er ſi ſchouwete.
0,4864 Ir ruwec herze erfrouwete.
0,4865 Mit ſuzekeide gnade.
0,4866 Di ſus gedruret hade.
0,4867 Bi diſen ſelben iaren.
0,4868 Al da zu houe waren.
0,4869 Des furſten etteſwanne.
0,4870 Beſunder dieneſmanne.
0,4871 Di nu den ſeleclichen.
0,4872 Lantgraven heinrichen.

0,4873 Den vnverwenten ivngelinc.
0,4874 Solten hoveliche dinc.
0,4875 Wiſen vnde leren.
0,4876 Rihten vnde keren.
0,4877 Nach dugentlicher wiſe.
0,4878 Zu furſteclichen priſe.
0,4879 Di ſache ſi verkarten.
0,4880 Vndugent ſi in larten.
0,4881 In grozer vnbeſcheidenheit.
0,4882 Wider die gerechtekeit.
0,4883 Got ſi niht entſazen.
0,4884 Ir eren ſi vergazen.
0,4885 Vnde aller dugentlichen zuht.
0,4886 Di frouwen ſi mit vngenucht.
0,4887 Plangeten anderweide.
0,4888 Nach ir herzeleide.
0,4889 Di got hatte in diſen dagen.
0,4890 Mit herzeleide ieſo geſlagen.
0,4891 Ir leit ſi nu gemerten.
0,4892 Ir wunden me ver ſerten.
0,4893 In vndugentlicher craft.
0,4894 Di frouwen uz ir herſchaft.
0,4895 Mit leide ſi verſtiezen.
0,4896 Ir kint ſi nit enliezen.
0,4897 Deilhaft dirre lande.
0,4898 Di frouwe nit erkande.
0,4899 Waz endes ſi bequeme.
0,4900 Da ſi herburge neme.
0,4901 Si gienc von hohe ſo zu dal.
0,4902 Alſo ein enlende froͮwe ſal.
0,4903 Di kvneges dochter here.
0,4904 Weinende aber ſere.
0,4905 Mit irem ingeſinde
0,4906 Ir megden ane kinde.
0,4907 Zu ýſenache al in di ſtat.
0,4908 Al da ſi herburge bat.
0,4909 In einer win taberne.
0,4910 Da bleib di frouwe gerne.
0,4911 Vber nacht di gude.
0,4912 Geiſtliche fro in mude.
0,4913 Biz man nu metten lute.
0,4914 Zu mitternacht di drute.
0,4915 In drurekeide vnmuzen.
0,4916 Gienc zu den barfuzen.
0,4917 Di reine frouwe ſo zu ſtat.
0,4918 Di minren bruder alle bat.
0,4919 Daz ſi durch godelichen danc.
0,4920 Der werden engele lobeſanc.

0,4921 Sungen der da ludeᵗ ſus.
0,4922 “Te deum laudamus.”
0,4923 Vro was ſi vil gewiſſe.
0,4924 Vmme ir bedrubniſſe.
0,4925 Si dankete gode ouch alle wege.
0,4926 Siner gnedeclichen plege.
0,4927 Di reine was verſchalden.
0,4928 So daz ſi nieman halden.
0,4929 Noch herbergen ſolde.
0,4930 Rechte alſe ir ſwiger wolde.
0,4931 Der lantgrave heinrich.
0,4932 Nit baz entſan der ivnge ſich.
0,4933 Zu gode nu di frouwe floch.
0,4934 Ir flucht ſi gein der kirchen zoch.
0,4935 Da ſi inkúſcher minne.
0,4936 Was mit ir megdē inne.
0,4937 Geſezzen nu vil lange zit.
0,4938 Ir kinder brachte man ir ſit.
0,4939 Von der burge gedragen dar.
0,4940 Di reine frouwe enwiſte war.
0,4941 Mit ir ingeſinde.
0,4942 Von froſte vnde ouch von winde.
0,4943 Daz [si] nu muſten liden.
0,4944 Si enwiſte ouch in den ziden.
0,4945 Wi ſi ir kint gedegete.
0,4946 Vnde ouch wa ſi ſi gelegete.
0,4947 Durch not di frouwe lobeſam.
0,4948 Nu zu eines prieſters huſe quam.
0,4949 Da bleib di ſelege uber nacht.
0,4950 Mit ir ingesindes macht.
0,4951 Ir pande ſi verſazte.
0,4952 Daz ſich di frouwe ir gazte.
0,4953 Vnde allez ir geſinde.
0,4954 Megde vnde kinde.
0,4955 Nach armer lude wiſe.
0,4956 Mit ſnodeclicher ſpiſe.
0,4957 Sin burger inder ſtede was.
0,4958 Der hatte ein wides palas.
0,4959 In ſime houe ſtende.
0,4960 Wide vnde verre gende.
0,4961 Da waren kammeren ane vil.
0,4962 Vnderſcheiden nach ir zil.
0,4963 Si waren iedoch enge.
0,4964 Vnde ouch inſnoder lenge.
0,4965 In dirre kameren eine.
0,4966 Hiz man di frouwen reine.
0,4967 Mit ir geſinde zihen.
0,4968 Di ſelege wolde flihen.

0,4969 Des kalden windes vngemach.
0,4970 Lutzel liebes ir geſchach.
0,4971 Da ſi gezogen waz dar in.
0,4972 Bedrubet bleip der frouwen ſin.
0,4973 Di kammere waz ir zu enge.
0,4974 Des leit ſi groz gedrenge.
0,4975 Si vnde ir ingeſinde.
0,4976 Ir megede vnde ir kinde.
0,4977 Der huſman druͦg der frouwen nit.
0,4978 Den leit die ſelege in dirre zit.
0,4979 Von ſime wibe ſmacheit.
0,4980 Vnde vngemach an vnderſcheit
0,4981 Von ir geſinde vientſchaft.
0,4982 Mit vnkuſt waren ſi behaft.
0,4983 Si druͦgen cleine minne.
0,4984 Der ſeligen furſtinne.
0,4985 Elýzabeth der heren.
0,4986 Des wolte ſi dannen keren.
0,4987 Si dankete ieſa den wenden.
0,4988 Di ſi ſus enlende.
0,4989 Ir megde vnde ir kinde.
0,4990 Vor froſte vnde ouch vor winde.
0,4991 Iezu beſchirmet haden.
0,4992 Di frouwen wolgeraden.
0,4993 Sprach inder ſelben ſtunde.
0,4994 “Den luden ich von grunde.
0,4995 Mins herzen danken wolde.
0,4996 Wiſte ich icht wes ich ſolde.”
0,4997 Di ſelege furſtinne.
0,4998 Kvnde vmme godes minne.
0,4999 Ioch mit keiner leie rede.
0,5000 Zu ýſenache in dirre ſtede.
0,5001 Herburge nie enphahen.
0,5002 Des muſte ſi nu gahen.
0,5003 Wider inir engen ſtal.
0,5004 Da leit ſi kvmmers vngeval.
0,5005 Eya wi gar wunderlich.
0,5006 Vnde vmmer me erbarmeclich.
0,5007 Der dinge wandel man geſiht.
0,5008 Wi vnverſehenlich geſchiht.
0,5009 An werltlichen ſachen iſt.
0,5010 Wi gar vnſtedecliche liſt.
0,5011 Wendet ſi her vnde hin.
0,5012 Wi lutzel gnadē iſt an in.
0,5013 Wi idel wi gar drugeſam.
0,5014 Iſt werltlicher dinge ram.
0,5015 Zur genclicher ſelekeit.
0,5016 Des prubet lieben ſo gereit.

0,5017 Wi diſe frouwe clare.
0,5018 Nahe in deme iare.
0,5019 Vf ir ſelbes burge was.
0,5020 Vnde uber ander palas.
0,5021 Mochte wol gebieden.
0,5022 Wes di ſich mvſte nieden.
0,5023 Di in rechter guͤde.
0,5024 Vor grozeme armvͤde.
0,5025 Herburge mvſte biten.
0,5026 Ioch mit allen ſiten.
0,5027 Keine mochte erwerben.
0,5028 Ioch ſult ſi vmmer ſterben.
0,5029 Vroſtes ander strazē.
0,5030 Eý wi vzzer mazen.
0,5031 Wunderliche mere.
0,5032 Gar vnerforſbere.
0,5033 Sint godes ordenvnge.
0,5034 Daz diſe frouwe ivnge.
0,5035 Di reine vnde ouch di gude.
0,5036 Bevant an iren mude.
0,5037 In maniger hande ſachen.
0,5038 Di dicke zu gemachen.
0,5039 Schuf ander lude kinden.
0,5040 Daz ſi droſt befinden.
0,5041 Mochten vmmer mere.
0,5042 Di furſtinne here.
0,5043 Zoch ſi mvterliche.
0,5044 Si nam ſi mildecliche.
0,5045 Vffe ir arme vnde inir ſchoz.
0,5046 Nu was ir armuͦt alſo groz.
0,5047 Daz ſi ir ſelbes kinde.
0,5048 Von hvngere vnde von winde.
0,5049 Iezu kvnde niet bewarn.
0,5050 Des mvſten ſi dicke ubel varn.
0,5051 Bisdaz ſi mvſte ſenden.
0,5052 Ir kint verenlenden.
0,5053 Von ir harte . . . .ſere verre.
0,5054 Wa in got vnſer herre.
0,5055 Vnde ouch ir frunt begetten.
0,5056 Daz ſi narunge hetten.
0,5057 Alſus di frouwe gute.
0,5058 Lebete in armuͦte.
0,5059 Den ſi mit grozer mildekeit.
0,5060 Vnde ouch geduldecliche leit.
0,5061 Wa ſich di vrouwe nv entſan.
0,5062 Daz ſi narunge iht gewan.
0,5063 Der ſelben ſi vil dicke enbar.
0,5064 Vnde gab ez armen luten dar.

0,5065 Di kvmmer wolde ruren.
0,5066 Daz ſi di baz gefuren.
0,5067 Hi waz ein aldes bedelwip.
0,5068 Crang. vnfrudec was ir lip.
0,5069 Der diſe froͮwe ſvnder wan.
0,5070 Guͦdes hatte vil getan.
0,5071 Mit helfe vnde ouch mit rade.
0,5072 In gunſtlicher gnade.
0,5073 Di ſelege vnde di gehure.
0,5074 Mit almuſen ſture.
0,5075 Bedachte ir armude.
0,5076 Inſeleclicher gude.
0,5077 Mit helfe manicvalde.
0,5078 Wart ieſa di alde.
0,5079 Gedroſt von ir alleine.
0,5080 Sa gab ir ouch di reine.
0,5081 Ir ſuchede guͦt gecrude.
0,5082 Furbaz dan ander lude.
0,5083 Di frouwen ſi gewerte.
0,5084 Wes ſi zu ir begerte.
0,5085 Eý hort wes di nu began.
0,5086 Durch groze dufene hatte man.
0,5087 Ineiner engen gazzen.
0,5088 Da hor ſich muſte vazzen.
0,5089 Geſetzet wegeſteine.
0,5090 Alhie di frouwe reine.
0,5091 Elýzabeth di gude.
0,5092 Vnde ouch di frech gemude.
0,5093 Quamen gliche eín ander zu.
0,5094 Der armen was vergezzen nu.
0,5095 Aller dirre minne.
0,5096 Di ſnode an di furſtinne.
0,5097 Di freche an die gedulgenen.
0,5098 Di ſwache an di vnſchuldegenen.
0,5099 Sturmete alſe ſere
0,5100 Daz furſtinne here
0,5101 Indaz dieffe hor geviel.
0,5102 Daz allen enden uber wiel.
0,5103 Vnde ir cleider ſvnder bar.
0,5104 Beflecket wurden alle gar.
0,5105 Di freche drocken uber gienc.
0,5106 Di frouwe dugentliche enphienc.
0,5107 Lachende in gedulde.
0,5108 Gar ane alle ſchulde.
0,5109 Daz vnde ander vngemach.
0,5110 Wuͦſch ir cleider inder bach.
0,5111 Mit frolichen mude.
0,5112 Ir ſele in criſtes blude.

0,5113 Der dinge ſi vil uber lief.
0,5114 An gode di frouwe ſich berief.
0,5115 Des ſi vergaz durch keine geſchiht.
0,5116 Si warb vndugentliches niht.
0,5117 Sa ir me widermudes quam.
0,5118 Sa ſi von gode ie me vernam.
0,5119 Innerlicher gnade.
0,5120 Fru vnde aber ſpade.
0,5121 Bi nacht. bi dages friſte.
0,5122 Von vnſeme herren criſte.
0,5123 Wart ſi gar dicke ervrowet.
0,5124 Mit droſte ieſo geschouwet.
0,5125 Wa ſi nu waz an ir gebet.
0,5126 Daz ſi wol dugentliche det.
0,5127 IN dirre zit iz alſo quam.
0,5128 Daz di frouwe lobeſam.
0,5129 Eins dages inder kirchen was.
0,5130 Dainne ein priſter meſſe las.
0,5131 In den heiligen vierzeg dagen.
0,5132 Lob ſi wolde gode ſagen.
0,5133 Nach ir gewonheide.
0,5134 Si ſtuͦnt ie ſo gereide.
0,5135 Des mvnſters an eime ende.
0,5136 Geneiget gein der wende.
0,5137 Di dugentriche was alhie.
0,5138 Geſtanden weizgot anir knie.
0,5139 Von godelicher minne.
0,5140 Wol inbrunſtig inne.
0,5141 Si hatte gnaden vil entſaben.
0,5142 Vber ſich gar hohe erhaben.
0,5143 An ſinne vnde ouch an geiſte.
0,5144 Nach werder volleiſte.
0,5145 Der ſi gnedecliche wielt.
0,5146 Ir ougen ſi zu ſtede hielt.
0,5147 Ingeiſtlicher vare.
0,5148 Gein deme vronen altare.
0,5149 Inbinnē mediternde.
0,5150 Suze ſpeculernde.
0,5151 Di edele vnde di reine.
0,5152 Frouwe ýſendrut alleine.
0,5153 Di ouch ir guden andacht.
0,5154 Hette gerne vollebracht.
0,5155 Der ſvnderliche gnade.
0,5156 Di furſtinne hade.
0,5157 Nam der ſelben dinge war.
0,5158 Wi in hoher minne gar.
0,5159 Di reine reine frouwe clare.
0,5160 Inſu̇zer ampare.

0,5161 Zu gode was verplichtet.
0,5162 In andacht wol gerichtet.
0,5163 Sa ir di ſtade ſider wart.
0,5164 Si bat ir frouwen alſo zart.
0,5165 Di ſelegen furſtinne.
0,5166 Daz ſi inrechter minne
0,5167 Ir uffenbaren wolde.
0,5168 Obe ſi mit ichte ſolde.
0,5169 Daz ſi gnade ſehe.
0,5170 Waz droſtes ir geſchehe.
0,5171 Waz minne ſi erhube.
0,5172 Waz ſuze ſi beſube.
0,5173 Waz vroͮden ſi beguzze.
0,5174 Waz clarheit ſi beſluzze.
0,5175 Da man den lobeſamen.
0,5176 Den fronen lichamen.
0,5177 Vnſers herren handelte.
0,5178 Win vnde brot verwandelte.
0,5179 Nach gotlicher achte.
0,5180 Daz heilige opper machte.
0,5181 Da ſprach in rechter minne.
0,5182 Aber di furſtinne.
0,5183 “Waz ich wunne da geſach.
0,5184 Waz mir gudes da geſchach.
0,5185 Waz gotlicher heimelicheit.
0,5186 Were an droſte mir bereit.
0,5187 Waz himelſcher gnade.
0,5188 Mich begozzen hade.
0,5189 Daz iſt nit wol zu ſagene.
0,5190 Mit worten vz zu dragene.
0,5191 Den luden offenbere.
0,5192 Doch wizzes diſe mere.
0,5193 Alſe ich dir ſagen uber lút.
0,5194 Liebe ſelege ýſendrut.
0,5195 Daz mit hoher froýde.
0,5196 Mit wunneclicher goýde.
0,5197 An der frouden richen vart
0,5198 Min ſele ieſo begozzen. wart
0,5199 Godes wunder ſo zu hant.
0,5200 In gnade wurden mir bekant.
0,5201 Zu ſehen alſo dougen.
0,5202 Mit innerlichen ougen.”
0,5203 Sa nu di frouwe lobeſam.
0,5204 Zu huſe von der kirchen quam.
0,5205 Wider in ir kaſe.
0,5206 Di reine vil geſwaſe.
0,5207 Nuzte ein lutzel ſpiſe.
0,5208 Di ſelege vnde di wiſe.

0,5209 Amehtec von der vaſte.
0,5210 Neigete ſich zu raſte.
0,5211 In ir ýſendrute ſchoz.
0,5212 Ein ſweiz di frouwen nu begoz.
0,5213 Waz nu der lute waren.
0,5214 Da inne bi der claren.
0,5215 Von in balde ſchieden.
0,5216 Si liezen ſich genieden.
0,5217 Di frouwen ſvnder muͦwe.
0,5218 Ieſa ein lutzel ru̇we.
0,5219 Di ſelege hielt ir ougen.
0,5220 Innecliche dougen.
0,5221 Zu ſtede an diſeme ende.
0,5222 Di gein ir ſtunt der wende.
0,5223 Sa cleine wile iezu vergienc.
0,5224 Clarheit ir antlitze vmmevienc.
0,5225 Vroliche in der ſtunde.
0,5226 Lachen nu begunde.
0,5227 Di frouwe ſuzecliche.
0,5228 Di reine an ſelden riche.
0,5229 Lange dirre gnade wielt.
0,5230 Bi wile ir lachen ſi enthielt.
0,5231 Si tet ieſa ir ougen zu.
0,5232 Weinen ſi begonde nu.
0,5233 Ir drehen ſi beguzzen.
0,5234 Di vz ir ougen fluzzen.
0,5235 Nach einre cleinen wile.
0,5236 Bi kurzlicher ile.
0,5237 Erſchein ir antlitze aber vro.
0,5238 Suze lachende aber do.
0,5239 Alſus di frouwe dougen.
0,5240 Bi zu gedanen ougen.
0,5241 Hatte ein weinen ſo gereit.
0,5242 Wanne ir ougen anderweit.
0,5243 Wurden vffenbare.
0,5244 Sa lachete ie di clare.
0,5245 Di here ligende alſo bleib.
0,5246 Di ampar alle ſi nv dreib.
0,5247 Suze ſpeculernde.
0,5248 Gar hohe contemplernde.
0,5249 Biz man conplete lute.
0,5250 Ie doch di frouwe drute.
0,5251 Was in den frouden langer zit.
0,5252 Dan in der drurekeide ſit.
0,5253 Nach dirre ſpeculacien.
0,5254 Der langen contemplacien.
0,5255 Di ſelege vnde die clare.
0,5256 Sprach nu gar vffenbare.

0,5257 Di wort mit ſuzeclicher gir.
0,5258 “Ia herre du wilt ſin mit mir.
0,5259 Mit dir wil ich ouch vmmer ſin.
0,5260 Von dir nit ſcheiden herre. min.”
0,5261 Sa diſe edele ýſendrut.
0,5262 Di ſuzen wort alſe úber lut.
0,5263 Ir lachen vnde ir weinen
0,5264 Erkante von der reinen.
0,5265 Di ſi nu inir ſchoze hielt.
0,5266 Da ſi der hohen gnade wielt.
0,5267 Si wunderte vmmer mere.
0,5268 Si bat ir frouwen ſere.
0,5269 Inzertlicher minne
0,5270 Gar dugentlicher ſinne.
0,5271 Daz ſi durch liebe wolde
0,5272 Obe ſi mit ichte ſolde.
0,5273 Ir offenbere.. machen.
0,5274 Ir weinen vnde ir lachen.
0,5275 Daz wunderlich geſchichte.
0,5276 Di gnade der geſichte.
0,5277 Der droſtlichen ſchouwe.
0,5278 Des werte ſich di vroͮuwe.
0,5279 Ir was vnder beiden we.
0,5280 Geſwigen hette ſi vil. é.
0,5281 Dan ſi di ſache mechte erkant.
0,5282 Ir was di reine alſo gewant.
0,5283 In dugentlicher crefte.
0,5284 Zu werder fruntſchefte.
0,5285 Daz ſi ir nit enwolde
0,5286 Verzihen ioch enſolde.
0,5287 Si ſprach “eý ſelege yſendrut.
0,5288 Vernim den helinc uber lut.
0,5289 Aller der geſchichte.
0,5290 Vnde ouch von geſihte.
0,5291 Wes ich mich bedragen han.
0,5292 Ich ſach den himel vf gedan.
0,5293 Vnde ane alle werden.
0,5294 Iheſum minen herren.
0,5295 Inſo zertlicher gir.
0,5296 Nehe zu geneiget mir.
0,5297 Zu droſte was er mir gereit.
0,5298 Vmme alle mine bedrubekeit.
0,5299 Droſtliche er mich ſchouwete.
0,5300 Mit ſiner gnade erfrouwete.
0,5301 Sa diſe gnade mir geſchach.
0,5302 Vnde ich die ſuzekeit geſach.
0,5303 Ein hohe froude mich begoz.
0,5304 Daz [ich] mit follen uberfloz.

0,5305 Hie vone ich in der ſtunde.
0,5306 Lachen ſa begunde.
0,5307 So aber nu der here.
0,5308 Von mir det vmme kere.
0,5309 So balde ich nu erkante.
0,5310 Daz er ſich vmme wante.
0,5311 Alſe er nit langer ſolde.
0,5312 Ioch mit mir bliben wolde.
0,5313 Sich inder iamerkeide.
0,5314 Weinde ich ander weide.
0,5315 Inſo inneclicher ger.
0,5316 So karte er ſich danne wider her.
0,5317 In zartlicher gude.
0,5318 Droſte er min vngemude.
0,5319 Sich von den ſelben ſachen.
0,5320 Mvſt ich danne aber lachen.
0,5321 Zu ivngeſt ſprach der herre min.
0,5322 Wilt du mit mir danne vmmer ſin.
0,5323 Sa wil ich vmmer ſin mit dir.
0,5324 Ich ſprach mit inneclicher gir.
0,5325 Ia herre du wilt ſin mit mir.
0,5326 Sa wil ich vmmer ſin mit dir.
0,5327 Invmmer werndes vmmer.
0,5328 Von dir geſcheide ich nvmmer.
0,5329 Sich liebe in der geſichte.
0,5330 Dreib ich ſolich geſchichte.”
0,5331 Ey wel gedruwe mahelſchaft.
0,5332 Seliger feſtenvnge craft.
0,5333 Eý wi geneme otmvdekeit.
0,5334 An diſe frouwen was geleit.
0,5335 Zu der ſich neigete alſo balt.
0,5336 Di hohe godelich gewalt.
0,5337 Eý wel inbrunſtec minne.
0,5338 Da ſich erzouget inne.
0,5339 Zu geſichte ieſo gereit.
0,5340 Godes gegenwurtekeit
0,5341 Eý wel ein luter andacht.
0,5342 Der ſollich gnade iſt vollebracht.
0,5343 Zu droſte wol gereide.
0,5344 Influz. der ſuzekeide.
0,5345 Eý wel ein ſelec angeſt.
0,5346 Der alſo doch bi langeſt.
0,5347 Di himelſche wirde.
0,5348 Wart uffen nach ir girde.
0,5349 Di frouwe hatte nu bekort.
0,5350 Den ſchatz den ſeleclichen hort.
0,5351 Zu bergene. den ſi hade.
0,5352 Sus funden wol nach gnade.

0,5353 Sodaz der ýdelkeide wint.
0,5354 In mochte nit zu ſtrouwen ſint.
0,5355 Alſe er in heilekeide gar.
0,5356 Ingnaden waz gehoufet dar. Hi hebet ſich ane daz dritte buch . Von

ſente elſebede lebene .
0,5357 Nu was ein ſelec frouwe.
0,5358 In geiſtlicher ſchouwe.
0,5359 In dugentlicher wunne
0,5360 Ein reine cloſter nvnne.
0,5361 Nach gotlichen dingen.
0,5362 Alda zu kitzingen.
0,5363 Der frouwen eppetiſſe.
0,5364 Di waz ouch vil gewiſſe.
0,5365 Nach geburte ruͦme.
0,5366 Der furſtinnen mvͦme.
0,5367 Seht die vernam di mere.
0,5368 Widaz ir megin were.
0,5369 Mit vndugentlicher craft.
0,5370 Verwiſet vz ir herſchaft.
0,5371 Vnde vz ir huſgerede.
0,5372 Des ſi gebreſten hede.
0,5373 Di liez ſich nu erbarmen.
0,5374 Durch minne die vil armen.
0,5375 Vnde in rechter gude.
0,5376 Ir niftelin armude.
0,5377 Ginc ir zu herzen nahe.
0,5378 Des ſante ſi nu gahe.
0,5379 Nach ir ſa minnecliche.
0,5380 Si det ſi lobeliche.
0,5381 Di furſtinnen here.
0,5382 Nach wirdeclicher ere.
0,5383 Vffe ein dugentliches werg.
0,5384 Fuͦren ſa gein babenberg.
0,5385 Da was ein ſelec biſchof.
0,5386 Der des biſtuͦmes hof.
0,5387 An heilekeide nit zu laz.
0,5388 Nach grozen eren nu beſaz.
0,5389 Der eppetiſſen bruͦder.
0,5390 Vnde der furſtinne muͦder.
0,5391 Der kvnegin vz vngerlant.
0,5392 Sa dem herren wart erkant.
0,5393 Daz diſe frouwe lobeſam.
0,5394 Siner ſuſter dochter quam.
0,5395 Mit ir ingeſinde alſo.
0,5396 Er wart ir kunſte endruwen fro.
0,5397 Alſe iz was wol mugelich.
0,5398 Der hof zu frouden ſtalte ſich.
0,5399 Lieblich mit vernunfte.

0,5400 Gein der furſtinne kvnfte.
0,5401 Der biſchof gein der frouwen gienc.
0,5402 Di megin er gar ſchone enphienc.
0,5403 Der werde furſte riche.
0,5404 Hiz ir mildecliche.
0,5405 Plegen wi ſi wolde.
0,5406 Waz ſi nu haben ſolde.
0,5407 Zu dienſte vnde zu gemache.
0,5408 Aller hande ſache.
0,5409 Wa ſi ir wille zu gedruc.
0,5410 Des wart ir alleſſamet gnvc.
0,5411 Von des oheimes wegen.
0,5412 Sus kvnden ſi der vrouwen plegen.
0,5413 Indirre ſelben ſtunde.
0,5414 Drachten er begunde.
0,5415 Wie der here apoſtolus.
0,5416 Inſiner lere buͦch alſus.
0,5417 Schribet vffenbare.
0,5418 Daz widewen [junger] iare.
0,5419 Sollen griffen zu der .é.
0,5420 Sadaz ſi kint gedragen mé.
0,5421 Her vmme waz des herren muͦt.
0,5422 Er wolte diſe frouwen guͦt.
0,5423 Eime furſten etteſwa.
0,5424 Inder gewande kreize da.
0,5425 An ein eliches leben.
0,5426 Nach rade ſiner frunde geben.
0,5427 Des wart di frouwe ſvnder bar.
0,5428 Vnde ouch ir meide ein deil gewar.
0,5429 Di mit ir hatten ſvnder wan.
0,5430 Veſte globede ouch gedan.
0,5431 Steder kuſchekeide.
0,5432 Si dachten in gar leide.
0,5433 Ir forchte was gar manicfalt.
0,5434 Daz der biſchof mit gewalt.
0,5435 Vber kurtz vnde úber lanc.
0,5436 Di claren ſvnder iren gedanc.
0,5437 Solde geben zu der. é.
0,5438 Di angeſt det in ufte we.
0,5439 Der ſi wolten ſin erloſt.
0,5440 Di frouwe gab in ſuzen droſt.
0,5441 Gein dirre grozen ſwere.
0,5442 Si ſprach wol offenbere.
0,5443 Vnde ouch in droſtlicher gir.
0,5444 “Vil lieben nit verzaget ir.
0,5445 Iz mac vns dirre leide.
0,5446 Ir getzen wol gereide.
0,5447 Der here almehtecliche got.

0,5448 Der kennet ſvnder alles crot.
0,5449 Alſe er in alle herzen ſiht.
0,5450 Vnde alle heimlich geſchiht.
0,5451 Vffenliche erſehen kan.
0,5452 Da ich den mut alſo gewan.
0,5453 Nach ſime willen ebene.
0,5454 Inkuſcher wis zu lebene.
0,5455 Ioch bi mines wirtes libe.
0,5456 Sa daz ich widewe blibe.
0,5457 Daz ich der globede ſicherheit.
0,5458 Veriach von herzen luterkeit.
0,5459 Mit in gemahter minne.
0,5460 Keiner vnſtedenſinne.
0,5461 Des ich zu ſiner gnaden ſol.
0,5462 Hoffen. vnde weiz ouch wol.
0,5463 Daz ime were vmmugelich.
0,5464 Obe er niht bedehte mich.
0,5465 In mildeclicher gute.
0,5466 Daz er mir nit behute.
0,5467 Nach vaterlicher gnade.
0,5468 Vor aller leie rade.
0,5469 Der lude manicualte.
0,5470 Vnde ouch vor ir gewalte.
0,5471 Min vzerwelten kuſchekeit.
0,5472 Der ich inſteder ſicherheit.
0,5473 Veriehen willecliche han.
0,5474 Nit vf abegenden wan.
0,5475 Ioch mit vnderdinge.
0,5476 An mine frunt geringe.
0,5477 Obe iz ſi dunken wolte guͦt.
0,5478 Min frier vnbetwungen muͦt.
0,5479 Veriach in ganzer ſicherheit.
0,5480 Stedeclicher kuſchekeit.
0,5481 In godelicher ere.
0,5482 Zu haldene vmmer mere.
0,5483 Alſe obe iz geſchehe not.
0,5484 Obe ich mins werden frundes tot.
0,5485 Geleben vmmer ſolte.
0,5486 Widaz nu ieman wolte.
0,5487 Mich verloben zu der. é.
0,5488 Da muſte weizgot vmmer mé.
0,5489 Min gemude wider ſin.
0,5490 Wi daz den luden wurde ſchin.
0,5491 So muſte ich weizgot aller ſtede.
0,5492 Mit worten ſtein zu wider rede.
0,5493 Ouch wizzet lieben ſvnder wan.
0,5494 Mochte ich nit ander wege han.
0,5495 Da mide ich mich ernerte.

0,5496 Noch dan ich mich erwerte.
0,5497 Mit ettelichen funde.
0,5498 Die naſen von dem mvnde.
0,5499 Wolde ich mir ſelben ſniden.
0,5500 Sadaz mich muſten miden.
0,5501 Durch verſtellede alle man.
0,5502 Di mich geſehen vmmer an.”
0,5503 Nu hiz der werde biſchof.
0,5504 Der diſen nemelichen hof.
0,5505 Zu babenberg alſo beſaz.
0,5506 Die frouwen ſunder allen haz.
0,5507 Indugentlicher minne.
0,5508 Furen die furſtinne.
0,5509 Ir megde vnde ir ivncfrouwen.
0,5510 Waz man der mochte ſchouwen.
0,5511 Vf eine burg ieſa zu hant.
0,5512 Di was ſich bottenſtein genant.
0,5513 Vnde alles ir gezunfte.
0,5514 Waz an der frouwen kunfte.
0,5515 Mit ir zu wegeverte ſchein.
0,5516 Di ſolten nu zu botteſtein.
0,5517 Bliben wirdecliche.
0,5518 Sa lange biz der riche.
0,5519 Biſchof ſich bedechte.
0,5520 War er di frouwen brechte.
0,5521 Vnz er ſi mochte geben.
0,5522 An minnecliches leben.
0,5523 Eime edeln furſten zu der. e.
0,5524 Waz ſal nu lange rede me.
0,5525 Druren aber ſi began.
0,5526 Grozer leide ſi gewan.
0,5527 Des herren wille ieſa zu ſtunt.
0,5528 Was ir aber worden kunt.
0,5529 Sa ſi des biſchoues mut.
0,5530 Ieme vernam di frouwe guͦt.
0,5531 Sa ſi ieme bedrubet wart.
0,5532 Si dahte “oͮwe mir dirre vart.”
0,5533 Leides ruwe ſi bezoch.
0,5534 Zu ivngeſt nu di reine floch.
0,5535 Zu godelichem droſte.
0,5536 Wer ſi vil dicke erloſte.
0,5537 In veterlicher gude.
0,5538 Von leides vngemude.
0,5539 Si bat in druweliche.
0,5540 Daz er ir mildecliche.
0,5541 Nach ſiner ſuzen gnade.
0,5542 Des heiligen geiſtes rade.
0,5543 In vaderlicher guͦte.

0,5544 Ir kuſchekeit behuͦte.
0,5545 Di frouwe wart ieſo erloſt.
0,5546 Iezu der godeliche droſt.
0,5547 Bi dirre ſelben ſtunde.
0,5548 Keren nu begunde.
0,5549 Der ſeleclichen reinen.
0,5550 Ir dugentliches weinen.
0,5551 Zu droſtlicher froýde.
0,5552 Zu wunneclicher goyde.
0,5553 Ir druren er ouch wante.
0,5554 Der biſchof nach ir ſante.
0,5555 Daz ſi komen wolde.
0,5556 Vnde is nit lazen ſolde.
0,5557 Aber vmme ein ſelec werg.
0,5558 Wider hin zu babenberg.
0,5559 Da ſi der . . . . . . . .ſchone herre ſchone hielt.
0,5560 Ir ſelbes willen ſi nv wielt.
0,5561 Alſe ir der oheim hangete.
0,5562 Nieman ſi nihtes drangete.
0,5563 Vernemet waz nu me geſchach.
0,5564 Alſe ich der rede ouch. ė. veriach.
0,5565 Der ich nit wol geſwigē.
0,5566 Von furſten lodewigen.
0,5567 Dvringer lande herre.
0,5568 Da der zu pulle verre.
0,5569 Vffe godes wege erſtarb.
0,5570 Wi dugentliche da gewarb.
0,5571 Sin werde maſſenie.
0,5572 Wi der furſte frie.
0,5573 Von in al da begraben wart.
0,5574 Biz ſi ir reinen wallefart.
0,5575 Vber mer volanten.
0,5576 Vnde ouch her wider wante.
0,5577 Aber nu gein ortrant.
0,5578 Als úch die ſtat iſt. ė. genant.
0,5579 Daz ſi von gode erwelten.
0,5580 Ir herren si enthielten.
0,5581 Mit ein ſi ſich berieden.
0,5582 Daz ſi in liezen ſieden.
0,5583 Si namen daz gebeine.
0,5584 Clar vnde alſo reine.
0,5585 Wiz alſe ein gevallen ſnė.
0,5586 Nach gar dugentlicher․ė.
0,5587 Di reinen pilgerine.
0,5588 Vermahten iz in ſchrine.
0,5589 Beſlozzen wol bewunden.
0,5590 Zu diſen ſelben ſtunden.
0,5591 Ein ſoumer ſchone was bereit.

Referenzkorpus Mittelhochdeutsch v2.0 (https://linguistics.rub.de/rem) 61

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,5592 Der iz mit grozer ſchonheit.
0,5593 Heim zu lande wider drúg.
0,5594 Ein cruce her an formen cluͦg.
0,5595 Gemachet wol in allen fliz.
0,5596 Von ſilber lodig vn̄ wiz.
0,5597 Gezieret mit geſteine.
0,5598 Nach criſtenlicher meine.
0,5599 Oben vffer laden ſtunt.
0,5600 Wie godes frunde gerne dunt.
0,5601 Des furten ſi gereide.
0,5602 Daz cruce durch geleide.
0,5603 Daz man da bi erkente.
0,5604 Wi man ſi criſten nente.
0,5605 Sa nu di lobeſamen.
0,5606 Zu ruwe nachtes quamen.
0,5607 Sa daz ſi wolten bliben.
0,5608 Ir mvdekeit verdriben.
0,5609 Inſtede vnde ouch in veſte.
0,5610 Da ſazten ſi zu reſte.
0,5611 Daz lobelich gebeine.
0,5612 Des werden furſten reine.
0,5613 In di kirchen uber nacht.
0,5614 Nach grozen eren uber dacht.
0,5615 Mit einem baldekine.
0,5616 Di werden pilgerine.
0,5617 Begatten ſa bequamen.
0,5618 Wirouch vnde thýmiamen.
0,5619 Siliezen kerzen machen.
0,5620 Zu diſen ſelben ſachen.
0,5621 Di luchten vnde branten.
0,5622 Vil lude ſi beſanten.
0,5623 Di guder ſide waren.
0,5624 Di ſolten vor der baren.
0,5625 Wachen dirre liche.
0,5626 Zu gode andechtecliche.
0,5627 Di reinen guzzen ir gebet.
0,5628 Daz ie der menſche ſvnder det.
0,5629 Sente michahele.
0,5630 Zu droſte ſinre ſele.
0,5631 Daz driben ſi biz an den dag.
0,5632 Ir kein zu ruwe nider lag.
0,5633 Vnz an die morgen ſtunde fru.
0,5634 Biz man zu meſſe lute nv.
0,5635 Di ſanc der priſter vnde las.
0,5636 Da bi di maſſenie was.
0,5637 Di gnade ſi enphiengen.
0,5638 In andacht ſi begiengen.
0,5639 Alſo gar lobeliche.

0,5640 Den werden furſten riche
0,5641 Mit ganzen druwen vnder in.
0,5642 Si oppherten vnde furen hin.
0,5643 In godelichen gnaden.
0,5644 Daz ſelbe ſi nu daden.
0,5645 Aller ſtede gliche.
0,5646 Mit dirre ſelben liche.
0,5647 Waz endes ſi nu wanten.
0,5648 Ioch ſider nie gelanten.
0,5649 Wa ſi bi diſen ſtunden.
0,5650 Soliche ſtifte funden.
0,5651 Da ſamenvnge waren.
0,5652 Daliezen ie die claren.
0,5653 Einen heren baldekin.
0,5654 Daz ſolte der ſamenvnge ſin.
0,5655 Zu priſterlicher wete.
0,5656 Des furſten ſele gerete.
0,5657 Da mide nu daz reine.
0,5658 Des furſten here gebeine.
0,5659 Nach der ſteden urberekeit.
0,5660 Gedecket waz vnde úber leit.
0,5661 Ey wi her gewiſſe.
0,5662 Waz diz begancniſſe.
0,5663 Eý wi ſelec ouch di man.
0,5664 Waren di iz drugen an.
0,5665 Sa rechte wirdecliche.
0,5666 Wa wart ie furſte riche.
0,5667 Joch keýſer ie ſo here.
0,5668 Der mit ſolicher ere.
0,5669 Wurde alſo wol begangen.
0,5670 Wer hat ouch me bi langen.
0,5671 Heiligen vffer erden.
0,5672 Gelegen ieſa werden.
0,5673 Begangen ſa gereide.
0,5674 Mit glicher wirdekeide.
0,5675 Sa nu di mildecliche ſchar.
0,5676 Alſo zu wegeverte gar.
0,5677 Jezu begonde nahen.
0,5678 Daz ſi di zeichen ſahen.
0,5679 Al vmme inder gewande.
0,5680 Babenberger lande.
0,5681 Si ſanten vf ein ſelec ſpor.
0,5682 Lobeliche boden vor.
0,5683 Daz ſi mechten ſa zuhant.
0,5684 Dein biſchove inder ſtede erkant
0,5685 Wi ſi nach wirdekeide.
0,5686 In grozer ſchonheide.
0,5687 Brechten alſo reine.

0,5688 Des furſten her gebeine.
0,5689 Lantgraven ludewiges.
0,5690 Des claren meien zwiges.
0,5691 Sa dirre biſchof nu vernam.
0,5692 Di bodeſchaft ſo lobeſam.
0,5693 In dugentlicher minne.
0,5694 Hiez er di furſtinne.
0,5695 Di ſiner ſuſter dochter was.
0,5696 Der kvneginne alſe ich ė las.
0,5697 Balde ſich bereiden.
0,5698 Zu wegeverte cleiden.
0,5699 Sa daz ſi ſchone gienge.
0,5700 Ir wirtes lich enphienge.
0,5701 Des furſten her gebeine.
0,5702 Sus machte ſich di reine.
0,5703 In grozer andacht vffen pfat.
0,5704 Der biſchof ouch mit druwen bat.
0,5705 Rittere vnde knechte.
0,5706 Daz ſi ſich wolten rechte.
0,5707 Fugen in vernunfte.
0,5708 An dirre liche kunfte.
0,5709 Bi di furſtinnē nahe.
0,5710 Sa daz ſi mochten gahe.
0,5711 Gedroſten diſe frouwen.
0,5712 Sa ſi begonde ſchouwen.
0,5713 Ir wirtes her gebeine.
0,5714 Er dachte daz di reine.
0,5715 Von iamerkeide burde.
0,5716 Zu male verzaget wurde.
0,5717 Nu zogete in grozer ere.
0,5718 Der werde biſchof here.
0,5719 In andacht wirdecliche.
0,5720 Selbe gein der liche.
0,5721 Inſeleger . . . .vbe vbunge.
0,5722 Mit werder ſamenunge.
0,5723 Mit geiſtlicher lude ſchar.
0,5724 Mit aller pafheide gar.
0,5725 Die alle gliche ſvngen.
0,5726 Di alten mit den ivngen.
0,5727 Suzen hymelſchen ſanc.
0,5728 Si ſeiten wirdecliche danc.
0,5729 Got inſinen gnaden.
0,5730 Den ſi mit flize baden.
0,5731 Mit ſente michahele.
0,5732 Fur des furſten ſele.
0,5733 Mit des gebedes ruͦme.
0,5734 Di lich zu deme dume.
0,5735 Si brachten lobeliche.

0,5736 Mit ſange wirdecliche.
0,5737 Wande ez iſt heilſam vnde guͦt.
0,5738 Waz man den ſelen gudes duͦt.
0,5739 Mit gebedes andacht.
0,5740 Alſo wart in die kirchen braht.
0,5741 Di lich mit wirdekeide.
0,5742 Geſetzet wol gereide.
0,5743 Nider an den eſtrich.
0,5744 Jezu die herren lobelich.
0,5745 Di ſelegen pilgerine.
0,5746 Sluzzen vf ir ſchrine.
0,5747 Da daz her gebeine.
0,5748 Des werden furſten reine.
0,5749 Waz beſlozzen inne.
0,5750 Daz in ſvzer minne.
0,5751 Elýzabeth di clare.
0,5752 Schouwete uffenbare.
0,5753 Vnde inbedrubekeide ſach.
0,5754 Waz minne wi groz vngemach.
0,5755 Di frouwen vndergienge.
0,5756 Waz leide ſi bevienge.
0,5757 Waz bitterliches ſmerzen.
0,5758 Si druge an irme herzen.
0,5759 Di ſelege vnde reine.
0,5760 Ich wene iz ſi alleine.
0,5761 An godes wizzen nu gewant.
0,5762 Deme alle herzen ſint erkant.
0,5763 Ich wene ouch anderweide.
0,5764 Daz ir erſte leide.
0,5765 Ir angeſt vnde ir burde.
0,5766 Zu mal ernuwet wurde.
0,5767 Ir herze in ruwen clockete.
0,5768 Vnde ir gebeine erſchockete.
0,5769 Da ſi di frouwe cluge.
0,5770 Des werden libes fuge.
0,5771 Geſcheiden alle alſo von ein.
0,5772 Vnde ouch di ſeleclichen bein.
0,5773 Zu ſtroͮwet von ein ander ſach
0,5774 Si hatte alſolich vngemach.
0,5775 Si was mit leide ſo belaht.
0,5776 Daz ſi iz quam in vnmaht.
0,5777 Her nach di frouwe lobeſam.
0,5778 Wider zu ir ſelber quam.
0,5779 An got ſi nu gedahte.
0,5780 Hi von ſi vollebrachte.
0,5781 Diſe wort ieſa zu ſtede.
0,5782 Mit gar tugentlicher rede.
0,5783 “Dang ich ſagen herre dir.

0,5784 Daz du erfulles mine gir.
0,5785 Daz ich zv diner gnade.
0,5786 Sa druweliche hade.
0,5787 Mins wirtes her gebeine.
0,5788 Zu ſchͮowene alſe reine.
0,5789 Des nach diner gude
0,5790 Min ſele vn̄ min gemvde.
0,5791 Hatte iezu bi langen.
0,5792 So werden droſt enphangen.
0,5793 Ich iehen ſvnder allen wan.
0,5794 Daz ich haz ioch leide enhan.
0,5795 Daz ich in ſante in ſuzer gir.
0,5796 Von ſiner geluſte vnde ouch von mir.
0,5797 So wol gezuget uber mer.
0,5798 Zu helfe vnde ouch zu guder wer.
0,5799 Dime heiligen lande.
0,5800 Wi wol er doch erkande.
0,5801 Daz er zu werder minne.
0,5802 Lac mir zu herzen inne.
0,5803 Mit rechter liebe ſvnder crot.
0,5804 Auch weiſt du herre ſuzer got.
0,5805 Daz mir ſin dugentliches leben.
0,5806 Froude hette me gegeben.
0,5807 Danne aller werltlicher rat.
0,5808 Waz er luſt ioch froude hat.
0,5809 Obe er mir kvnde herre min.
0,5810 Von diner gute bliben ſin.
0,5811 Were ouch der wuns an mir gelegen.
0,5812 Armutes wolte ich gerne plegen.
0,5813 Vnde ouch gebreſten vmmer me.
0,5814 Daz ich zu fruntlicher. ė.
0,5815 Siner werden mahelſchaft.
0,5816 Vnde inmildeclicher craft.
0,5817 Sin gebruchen ſolde.
0,5818 Obe iz din gnade wolde.
0,5819 Nu beuelhe ich herre dir.
0,5820 Waz din wille vnde din begir.
0,5821 Mit vns beiden ſolle.
0,5822 Vnde ordinieren wolle.
0,5823 Ouch iehe ich uffenbare.
0,5824 Mochte ich mit eime hare.
0,5825 Sin leben ime erquicken.
0,5826 Mochte ich in wol geſchiken.
0,5827 Zu menſlicher munſte.
0,5828 Wider diner gunſte.
0,5829 Wuͦlde ich is herre nit begern.
0,5830 E͛ wulte ich vmmer ſin enbern.”
0,5831 Sa diſe rede ein ende nam.

0,5832 Di furſtinne lobeſam.
0,5833 Druckente alſe dougen.
0,5834 Ir mildeclichen ougen.
0,5835 Ir weinen ſi zu rucke ſchielt.
0,5836 Zu droſte baz ſi ſich gehielt.
0,5837 Den ſi von gode alſo enphienc.
0,5838 Vzer kirchen ſi nu gienc.
0,5839 Di reine ſitzen an ein gras.
0,5840 Daz nahe da gelegen was.
0,5841 Si ies di lobelichen ſchar.
0,5842 Dvringer herren komen dar.
0,5843 Di werden pilgerine.
0,5844 Di diſe wehen ſchrine.
0,5845 Vnde ouch daz her gebeine.
0,5846 Des werden furſten reine.
0,5847 Zu hohem priſande.
0,5848 Brachten ſa zu lande.
0,5849 Daz diſe vrouwe gude.
0,5850 Minnete in ir mude.
0,5851 Fúr alles golt geſmide
0,5852 Sa nu bi dirre zide.
0,5853 Di herren lobeſamen.
0,5854 In gegangen quamen.
0,5855 Elyzabeth di here.
0,5856 Nach gotlicher ere.
0,5857 Stunt vf otmudecliche.
0,5858 Si enphienc ſi lobeliche.
0,5859 Rittere vnde knehte.
0,5860 Danketen ir nach rechte.
0,5861 In dugentlichen witzen.
0,5862 Si det ſi bi ſich ſitzen.
0,5863 Si clagete iren werren.
0,5864 Den lobeſamen herren.
0,5865 Inmildeclicher gude.
0,5866 Inleides vngemvde.
0,5867 Ir kvmmer vnde ir vngemach.
0,5868 Wi ſi ein uber fludec bach.
0,5869 Vber flozzen hade.
0,5870 Mit grozer vngnade.
0,5871 Si machte in uffenbere.
0,5872 Wi ir gelungen were.
0,5873 Her nach der biſchof here.
0,5874 Nach wirdeclicher ere.
0,5875 Mit diſen ſelben herren.
0,5876 Doch vmme ir frouwen werren.
0,5877 Siner megin ſa zu ſtede.
0,5878 Hielt gar dugentliche rede.
0,5879 Er bat ſi daz ſi wolden.

0,5880 Wi ſi zu rechte ſolden.
0,5881 Ir herren da zu halden.
0,5882 Daz er ſi nu verſchalden.
0,5883 Ir rechtes nit enſuhte.
0,5884 Vnde ir durch got geruͦhte.
0,5885 Ir widemen zu gebene.
0,5886 Den ſi zv irme lebene.
0,5887 Nach godes rehte ſvnder wan.
0,5888 Vnde ouch der lude ſolte han.
0,5889 Er bat ſi aber mere.
0,5890 Daz ſi durch godes ere.
0,5891 Bedechten mildecliche.
0,5892 Nach rechte lobeliche.
0,5893 Ir lebezuht vnde ir gemach.
0,5894 So diſe rede nu geſchach.
0,5895 Die herren mit ein ander do.
0,5896 Jahen alle gliche alſo.
0,5897 Rittere vnde knehte.
0,5898 Waz ſi nach godes rehte.
0,5899 Zu ir gemache ſolte han.
0,5900 Daz muſte man ir alles lan.
0,5901 Nach grozer wirdekeide.
0,5902 Daz globten ſi gereide.
0,5903 Mit druwen wol gerende.
0,5904 Dem biſchove inſine hende.
0,5905 Wer der globede nit geſchehen.
0,5906 Joch ouch der druwen nit veriehen.
0,5907 Dem biſchove alſo were.
0,5908 Durch keinre hande mere.
0,5909 Hette er ſi nu bevolhen in.
0,5910 Zu furene vzerlande hin.
0,5911 So diſe rede nu ergienc.
0,5912 Daz er ir druwe alſo enphienc.
0,5913 Vnde in grozer andaht.
0,5914 Was nach eren vollebraht.
0,5915 Das her begancniſſe.
0,5916 Des furſten ſa gewiſſe.
0,5917 Vnde ouch di lobeſamen.
0,5918 Vrlob nu genamen.
0,5919 Dugentliche da zu houe.
0,5920 Von dem werden biſchoue.
0,5921 Ir ſegen ſi enphiengen.
0,5922 Ir wec ſi ane viengen.
0,5923 Di bliben hi zu lande.
0,5924 Vnde di mit ir priſande.
0,5925 Des furſten her gebeine.
0,5926 Vnde ouch der frouwen reine.
0,5927 Der furſtinnen clare.

0,5928 Furen nu geware.
0,5929 Mit ganzer ſelekeide.
0,5930 Gein duringen ſa gereide.
0,5931 Allein ſi von den meren.
0,5932 Der lich bedrubet weren.
0,5933 Diz wort in deme lande.
0,5934 Dvringiſcher gewande.
0,5935 Floc vz vmme verre.
0,5936 Wi daz ir ſelege herre.
0,5937 Bracht zu lande were.
0,5938 Von ruwelicher ſwere.
0,5939 Daz lant erbibete uber al.
0,5940 Sich huͦb ein ruwelicher ſchal.
0,5941 Al vmme indirre geinde.
0,5942 Vil manec herze weinde.
0,5943 Man ſach vor leide ſchrien
0,5944 Graven vnde frien.
0,5945 Vil manigen ſtolzen ritter.
0,5946 Den ir herze bitter.
0,5947 Wart ieſa gereide
0,5948 In ruwen vnde in leide.
0,5949 Der manec menſche da began.
0,5950 Beide frouwen vnde man.
0,5951 Di burgere inden veſten.
0,5952 Di konden mit den geſten.
0,5953 Di richen mit den armen.
0,5954 Di alle muſte erbarmen.
0,5955 Des furſten clagelicher tot.
0,5956 Auch waren zu der ſelben not.
0,5957 Des lantfolkes michel ſchar.
0,5958 Von den dorfen komen dar.
0,5959 Di alle iamer ſahen.
0,5960 Da ſi begunden nahen.
0,5961 In iemerlichem ſchalle.
0,5962 Di menie alle vnde alle.
0,5963 Reinhartſbrunnen vaſte zv.
0,5964 Di cloſter herren hatten nu.
0,5965 Vnde ander werde pafheit.
0,5966 Gar lobelich ſich bereit.
0,5967 Zu werdeme vzgange.
0,5968 Gar ſchone mit geſange.
0,5969 Gein der lich ſi giengen.
0,5970 Mit andaht ſi enphiengen.
0,5971 Jezu daz her gebeine.
0,5972 Des werden furſten reine.
0,5973 Mit ſeleger ubvnge.
0,5974 Di reine ſamenvnge.
0,5975 Det nu widerkere.

0,5976 In gotlicher ere.
0,5977 Di alden mit den ivngen.
0,5978 Droſtliche aber ſvngen.
0,5979 Mit gebedes andaht.
0,5980 Sus wart daz here gebeine braht.
0,5981 Des furſten in die kirchen hin.
0,5982 Alſus begiengen vnder in.
0,5983 Di lude wol gemeine.
0,5984 Den werden vúrſten reine.
0,5985 Inmaniger hande ſache.
0,5986 Mit ſpende vnde ouch mit wache.
0,5987 Otmvde wol zu lebene.
0,5988 Almuſe vil zu gebene.
0,5989 Mit opphere mit gebede.
0,5990 Daz man mit flize dede.
0,5991 In andacht wol zu weſene.
0,5992 Meſſe vil zu leſene.
0,5993 Jn dugentlichem mute.
0,5994 Mit aller leie gute.
0,5995 Waz den ſelen brenget heil.
0,5996 Hoher wirde ein michel teil.
0,5997 Wi man in grozer ere.
0,5998 Nach criſtenlicher lere.
0,5999 Liche mvͦz beſtaden.
0,6000 Schone indi ſelben laden.
0,6001 Da vor langen iaren.
0,6002 Ouch ingeleget waren.
0,6003 Zu heileclicher wunne.
0,6004 Des werden furſten kvnne.
0,6005 Wart diz her gebeine
0,6006 Geleget alſo reine.
0,6007 Mit andacht wol begangen.
0,6008 Zu ruwe wol enphangen.
0,6009 Hi bi waz vil gereide.
0,6010 Behaft mit grozer leide.
0,6011 Mit dugentlicher weine.
0,6012 Elýzabeth di reine.
0,6013 Di here vnde ouch die frie.
0,6014 Vrouwe nu ſophie.
0,6015 Des werden furſten mvder.
0,6016 Bede ſine bruder.
0,6017 Cvnrat vnde heinrich.
0,6018 Vil manec ritter lobelich.
0,6019 Di gliche weinden uber al.
0,6020 Hi was leides vngeval.
0,6021 Iamer groz an diſen dac.
0,6022 Den nieman rechte wizzen mac.
0,6023 Ane got den herren.

0,6024 Der aller lute werren.
0,6025 Ir bedrubniſſe vnde ir weine.
0,6026 Erkennet alers eine.
0,6027 Wel zit iz aber were.
0,6028 Daz dirre lobebere.
0,6029 Furſte ſinen walleſtab.
0,6030 Mit der werden ſele vf gab.
0,6031 Wer daz gerne wiſte.
0,6032 Sa was ez in der friſte.
0,6033 Da man zwolfhundert iar.
0,6034 Von criſtes geburte zwar.
0,6035 Siben vnde zwenzec ſchreib.
0,6036 Da dirre werde furſte bleib.
0,6037 In der ſtat zu ortrant.
0,6038 Inpulle alſe úch iſt. e. genant.
0,6039 Mit ruweclicher clage.
0,6040 Doch an deme eilften dage.
0,6041 Des mandes den die lute hant.
0,6042 Genant in duſche fulmant.
0,6043 Sa nu daz iar iezú vergienc.
0,6044 Vnde ouch ein anders ane vienc.
0,6045 Da wart daz her gebeine.
0,6046 Des werden furſten reine.
0,6047 Wider heim zu lande bracht.
0,6048 Vnde in grozer andacht.
0,6049 Svnder allen werren.
0,6050 Bi diſen cloſter herren.
0,6051 Di ſich zu dienſte hant ergeben.
0,6052 Inſente benedictes leben.
0,6053 Zu reinhartſ brunnen in geleit.
0,6054 Schone alſe uch iſt. ė. geſeit.
0,6055 Da er nu vnde alle wege.
0,6056 Seleclicher ruwe plege.
0,6057 Da des furſten lobeſam.
0,6058 Begrebede nu ein ende nam.
0,6059 Daz ſin begancniſſe.
0,6060 Geſchehen was gewiſſe.
0,6061 Mit grozer ſchonheide
0,6062 Jn ruwen iamerkeide.
0,6063 Daz ieder man von dannen ſchiet.
0,6064 Der da nu ſolte bliben niet.
0,6065 Di werden pilgerine.
0,6066 In fruntlichem ſchine.
0,6067 Zu ein ander quamen.
0,6068 Di deme lobeſamen.
0,6069 Furſten ſvnder ſchande.
0,6070 Vze ir vader lande.
0,6071 In daz reine godes her.

0,6072 Geuolget hatten uber mer
0,6073 Vnde ouch ſin her gebeine.
0,6074 Bewunden alſo reine.
0,6075 Zu lande furten wider her.
0,6076 Vnde iz in ſeleclicher ger.
0,6077 Zu grabe wol beſtatten.
0,6078 Ir frouwen ſi begatten.
0,6079 Elýzabeth di heren.
0,6080 Di ſi nach grozen eren.
0,6081 Zu lande mit in brachten.
0,6082 Vil wol ſi nu gedachten.
0,6083 Wi ſi vm ein ſelec werg.
0,6084 Dem biſchoue. e. zu babenberg.
0,6085 Mit druwen globet haden.
0,6086 Des ſi mit zuchten draden.
0,6087 Svnder allen werren.
0,6088 Nu an den ivngen herren.
0,6089 Lantgraven heinrichen.
0,6090 Den furſten lobelichen.
0,6091 Mit wol bedachten ſinnen.
0,6092 Zu droſte der furſtinnen.
0,6093 Mit dugentlichen meren.
0,6094 Wer diſe herren weren.
0,6095 Di wegeſtein hi vnder.
0,6096 Der wil ich uch biſunder.
0,6097 Ein deil mit namen nennen.
0,6098 Daz man ſi moge erkennen.
0,6099 Vnde vmmer wol gedenke.
0,6100 Iz was der werde ſchenke.
0,6101 Von pharýla her rudolf.
0,6102 Von berlſtede her ludolf.
0,6103 Her hartunc von erpha.
0,6104 Her walther ouch von pharyla.
0,6105 Di nach werdem priſe.
0,6106 Erbere vnde wiſe.
0,6107 Bi allen iren iaren.
0,6108 Gedruwe rittere waren.
0,6109 Vnder den der erſte.
0,6110 An wirdekeit der herſte.
0,6111 Waz dirre werde ſchenke.
0,6112 Rechtes wol indenke.
0,6113 Vnde ouch zu guder rede balt.
0,6114 Vnverforten der gewalt.
0,6115 Der ies di rittere alle dar.
0,6116 In dirre namelichen ſchar.
0,6117 Des wortes er von erſt began.
0,6118 Er ſprach den ivngen furſten an.
0,6119 Wi er gevaren hede.

0,6120 “Wer gab uch diſe rede.
0,6121 Wir han verſtanden wol vernomen.
0,6122 Des vns bedrubekeit iſt komen.
0,6123 In vnſer ſinne ſwere.
0,6124 Ouch ſint vns uffenbere.
0,6125 Von drubeclicher witze.
0,6126 Forme vnde ouch antlitze.
0,6127 Vor ſchame wurden miſſevar.
0,6128 Daz man ſo . . . . .betli beltliche vnde ſo bar.
0,6129 Zu diſen ſelben ſtunden.
0,6130 Hat an uch herre funden.
0,6131 Solich vnverwizzenheit.
0,6132 Daz ir uch der vnmildekeit.
0,6133 Nach eren woldet nit bewarn.
0,6134 Eý herre wi hat ir gevarn.
0,6135 Gein úwers bruder vrouwen.
0,6136 Di ir mit droſte ſchouwen.
0,6137 Soldet mvgeliche.
0,6138 Di ir vnwirdecliche.
0,6139 In vngemaches leide.
0,6140 Alles an gereide.
0,6141 Hat alſus verdriben.
0,6142 Ir gudes gar verſchriben.
0,6143 Eins kvneges dochter herē.
0,6144 Di ir ſoldet eren.
0,6145 Dugentliche minnen.
0,6146 Same eine furſtinnen.
0,6147 Wirdecliche halden.
0,6148 Wi hat ir di verſchalden.
0,6149 Gar an alle ſache.
0,6150 Von ir hus gemache.
0,6151 Rechte alſe ob ſi were.
0,6152 An eren wandelbere.
0,6153 Wi hat ir herre ſo gedan.
0,6154 Daz ir ſi hat alſo verlan.
0,6155 Einer armen bedeleren. glich.
0,6156 Begen ane úwer helfe ſich.
0,6157 Vwers werden bruͦder kint.
0,6158 Di leider im verweiſet sint.
0,6159 Vaterlicher gvnſte.
0,6160 Di ir mit ſvzer mvnſte.
0,6161 Zvget mvgeliche.
0,6162 Nach eren wirdecliche.
0,6163 Mit helfe vnde ouch mit rade.
0,6164 Di ſint in vngnade.
0,6165 Von mvderlicher gvde.
0,6166 Durch wizzentlich armude.
0,6167 Verre nu verſendet.

0,6168 Von ir verenlendet.
0,6169 Geſvndert vm ir libes nar.
0,6170 Wi hat ir herre gnomen war.
0,6171 Burderlicher fruntſchaft.
0,6172 Da zu ir ſoldet ſin behaft.
0,6173 Waz mohte ein frouwelicher lib.
0,6174 Ein widewe ein enlen wib.
0,6175 Behaft in grozer leide.
0,6176 Mit grozer iamerkeide.
0,6177 Wider mudes uber laden.
0,6178 Vch ſeleger herre nu geſchaden.”
0,8624 Da ſprach di frouwe gnaden rích.
0,8625 “Mir iſt ein nicht des bildes ſchin.
0,8626 Ich dragen in dem herzen min.
0,8627 Der glichnuſſe warheit.
0,8628 Geſchriben alle zit gereit.”
0,8629 Nv hort ein lutzel me hi von.
0,8630 Wi di furſtinne was gewon.
0,8631 Di frouwe ſelege vnde zart.
0,8632 Sa ir ein mvzec ſtunde wart.
0,8633 Nach der milten arebeit.
0,8634 Di ſi in minneſamekeit.
0,8635 An armen ſiechen da begienc.
0,8636 Ir gebet ſi ane vienc.
0,8637 Zu hant andechtecliche.
0,8638 Di frouwe gnaden riche.
0,8639 Zu gode erhuͦb gar dougen.
0,8640 Ir herze. ir hende. ir ougen.
0,8641 Suze contemplerende.
0,8642 Geiſtliche ſpeculerende.
0,8643 Waz endes ſi vereinde.
0,8644 Liebliche ſi ouch weinde.
0,8645 In godelicher minne.
0,8646 Ir wangen vnde ir kinne.
0,8647 Di zehere ir beguzzen.
0,8648 Di vz ir ougen fluzzen.
0,8649 Vnde alſe ein burne wielen.
0,8650 Wi vil ſi di befielen.
0,8651 Sa bleib ir antlitze vmmer me.
0,8652 Geſtellet minnecliche alſe. e.
0,8653 Wider der gewonheit.
0,8654 Vngeſtellede iz vermeit.
0,8655 Iz waz ie luter vnde clar.
0,8656 Frolich vnde alſe vffenbar.
0,8657 Waz vngemaches ſi befienc
0,8658 Di frouwe iz al zu male enphienc.
0,8659 Alſo gar mildecliche.
0,8660 Daz ſi die dugentriche.

0,8661 Bleib alles vnferkeret.
0,8662 Ir antlizze vnferſeret.
0,8663 In aller der gebere.
0,8664 Glicher wis ir were.
0,8665 Vngemaches nit geſchehen.
0,8666 Si liz ſich luſtecliche ſehen.
0,8667 Mit alle ir wandelunge.
0,8668 Inſuzer ubunge.
0,8669 Alle ir werc otmude gar.
0,8670 Ir cleit verſmehet vngevar.
0,8671 Heilec vnde luter.
0,8672 Waren ane cluter.
0,8673 Ir beger vnde ir gedanc.
0,8674 Ir herze reine ſvnder wanc.
0,8675 Ir gewizzen di waz guͦt.
0,8676 Vnde ir vernunfteclicher muͦt.
0,8677 Waz alle wege ſvnder var.
0,8678 Einfaltec luterliche clar.
0,8679 Ir gloube ſtede ſvnder glanz.
0,8680 Ir hoffen vnferwunden ganz.
0,8681 Ir minne follekomen quec.
0,8682 Ir leben reine ſunder flec.
0,8683 Ir contempleren alſe ich las.
0,8684 Ane vnderlaz ouch ſtede was.
0,8685 Ingar dugentlicher gir.
0,8686 Nieman ſal miſſeglouben mir.
0,8687 Ioch fur wunder haben nu.
0,8688 Daz ich geſaget han iezu.
0,8689 Ez wirt úch alles vffenbar.
0,8690 Wan ich ſagen úch fur war.
0,8691 Daz di reine frouwe zart.
0,8692 Gezucket anme geiſte wart.
0,8693 Sa daz ſi von ir ſelben quam.
0,8694 Ia di frouwe lobeſam.
0,8695 Manige lange ſtunde lac.
0,8696 Daz ſi vermvſte nit enplac.
0,8697 Alſo alſe ich uch ſagen ſol.
0,8698 Di frouwe wart gedroſtet wol.
0,8699 Mit gotlicher clarheit.
0,8700 Geſaz inluter warheit
0,8701 Indeme liehte wart ir kunt.
0,8702 Von gode wizzentlicher grunt
0,8703 Alda vernam ſi ebene.
0,8704 Libliche hi zu lebene.
0,8705 Von erſt an rechter wiſheit.
0,8706 Di nu di erſten chronen dreit.
0,8707 In dugentlicher merke.
0,8708 Alda vernam ſi ſterke.

0,8709 Di den ſinnen gibet craft.
0,8710 Zu dugentlicher meiſterſchaft.
0,8711 Mezekeit da volget nach.
0,8712 Daz der ſele icht ſi zu gach.
0,8713 Daz ſi kein arbeit vnderſte.
0,8714 Des ir der ſin licht abe ge.
0,8715 Sa volget ouch gerechtekeit.
0,8716 Di nach ir beſcheidenheit.
0,8717 Jedem man daz ſine git.
0,8718 Da an ſi ſich beflicket nit.
0,8719 Alhie di frouwe lobeſam.
0,8720 Engelſchen droſt vernam.
0,8721 Di ſi vil dicke ſchouweten.
0,8722 Mit ir geſiht erfrouweten.
0,8723 Der koſen ſi vil dicke enphienc.
0,8724 Vil ſuzekeit ſi da fienc.
0,8725 Droſtes ſi da vil geſach.
0,8726 Gnuͦc dirre gnaden ir geſchach.
0,8727 Nu bi dage nu bi nacht.
0,8728 Di ſi mit flizeclicher maht.
0,8729 Dugentliche wol verhal.
0,8730 Nu hort waz man úch ſagen ſal.
0,8731 Vnſer herre iheſus criſt.
0,8732 Irſchein ir ſelbe in dirre friſt.
0,8733 Mit einer wunnenclicher ſchar.
0,8734 Der heiligen den ſin namen war.
0,8735 Den ſi von ougen zu ougen.
0,8736 Schouweten alſe dougen.
0,8737 Koſen er mit ir began.
0,8738 Dan von di frouwe droſt gewan.
0,8739 Di er mit ſime ſchine.
0,8740 Sa clar vnde ouch ſa fine.
0,8741 Zu crefte ſelbe ſterkete.
0,8742 Daz ſi di gnade merkete.
0,8743 An libe vnde ouch an mute.
0,8744 Sa diſe frouwe gute.
0,8745 Wider zu ir ſelben quam.
0,8746 Vnde ir geſicht ein ende nam.
0,8747 Sa ſchein ir antlitz uffenbar.
0,8748 Alſe wunderlichen clar.
0,8749 Daz ir ougen mochten ſin.
0,8750 Glich der claren ſvnnen ſchin.
0,8751 Alſe ie den man beduhte.
0,8752 Ir clar antlitze luchte.
0,8753 Von der angeſihte.
0,8754 Da er in ſuͤzer plichte.
0,8755 Mit ſiner zarten minne.
0,8756 Schouwete di furſtinne.

0,8757 Waz lude wirdic waren.
0,8758 Zu ſchouwene an die claren.
0,8759 Di namen ie beſunder.
0,8760 An dirre zierde wunder.
0,8761 Vnde an der wunneſamekeit.
0,8762 Der vzerwelten clarheit.
0,8763 Di diſe frouwe hade.
0,8764 Von godelicher gnade.
0,8765 Wanne di reine frouwe zart.
0,8766 Des geiſtes ſa gezucket wart.
0,8767 Ettiſliche lauge friſt.
0,8768 Alſe uch hie vor geſaget iſt.
0,8769 Dar nach di frouwe lobeſam.
0,8770 Liplicher ſpiſe nit ennam.
0,8771 Etwie lange ſtunde.
0,8772 Ader bot ir munde.
0,8773 Nach meiſterlicher wiſe.
0,8774 Gar . .lu ein lutzel ſpiſe.
0,8775 Nieman ſol des wunder han.
0,8776 Wand di frouwe wol gedan.
0,8777 Geſpiſet innerliche wart.
0,8778 An des geiſtes uzfart.
0,8779 Mit hýmelſcher ſuzekeit.
0,8780 Di ir von gode was gereit.
0,8781 Noch iſt dirre ſache gnuͦg.
0,8782 Di wol hetten guͦden fuͦg.
0,8783 Zu ſagene von der claren.
0,8784 Di wol des wirdic waren.
0,8785 Daz man ſi mochte ſchriben.
0,8786 Di wir nu lazen bliben.
0,8787 Daz wir bi diſen ziden.
0,8788 Lenge alſo vermiden.
0,8789 Di zu ſtedeclicher friſt.
0,8790 Verdrozzenheide muter iſt.
0,8791 Wande ich iehen alſe ich ſol.
0,8792 Nieman kan vz gelegen wol.
0,8793 Mit folleclicher warheit.
0,8794 Der heren frouwen edelkeit.
0,8795 Ir wandelunge otmvde.
0,8796 Jr lebens volleguͤde.
0,8797 Wi gar ſi werltlichen rat.
0,8798 Je vnde ie verſmehet hat.
0,8799 Mit waz gedulde ſi nu leit.
0,8800 Alle ir widerwochtekeit.
0,8801 Vnde ouch wie mildecliche ſi.
0,8802 Gab ir almuſe vmme hi.
0,8803 Jr werke wunderliche macht.
0,8804 Jr dugent follekomen acht.

Referenzkorpus Mittelhochdeutsch v2.0 (https://linguistics.rub.de/rem) 77

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,8805 Wer mac diz allez vf ein ort.
0,8806 Geſage an daz leſte wort.
0,8807 Des iſt beſtricket ir ein deil.
0,8808 Mit kurzen worten vf ein heil.
0,8809 Der werden criſtenheide.
0,8810 Da bi man lob gereide.
0,8811 Geſagen in aller friſte.
0,8812 Vnſeme herren iheſu criſte.
0,8813 Der ſi zu brude hat erkorn.
0,8814 Vnde vns zu droſte wart geborn.
0,8815 Deme ewec lob vnde ere.
0,8816 Hude vnde vmmer mere.
0,8817 Geſaget ewecliche ſi.
0,8818 Der vns in gnaden machet fri. Hi hebet daz ſeſte buch ane von ſente

Elſebede lebene․vnde iſt daz leſte .
0,8819 Sa di gnadenriche iezu.
0,8820 Von diſeme vngemache iezu.
0,8821 Der angeſt vnde der arebeit
0,8822 Vnde aller dirre iamerkeit.
0,8823 Di in der werlde vmme get.
0,8824 Di here frouwe elýzabet.
0,8825 An den wirdeclichen lon.
0,8826 Des vater eweclichen thron.
0,8827 Solde varen úber ein.
0,8828 In deme ſlafe er da erſchein.
0,8829 Der here almehtecliche got.
0,8830 Der aller gnade hat gebot.
0,8831 Er rief ir vnde ſprach zu ir.
0,8832 Jn zarter vnde in ſuzer gir.
0,8833 “Kom her du wunnecliches drut.
0,8834 Min vz erwelten minnen brut.
0,8835 Jn den thron der ewekeit.
0,8836 Den dir min vater hat bereit.
0,8837 Jn vaterlicher minne.
0,8838 Von erſtem aneginne.”
0,8839 Bi diſen ſelben ziden lac.
0,8840 Der ir meiſterſchefte plac.
0,8841 Zu bette meiſter Cunrat
0,8842 Von marcburg der erworben hat.
0,8843 An prieſterlicher wiſe.
0,8844 Vil eren vnde priſe.
0,8845 Wand er nach godes lobe ranc.
0,8846 Er lac vzer mazen kranc.
0,8847 In ſuchede vnde in ſwere.
0,8848 Von dirre ſelben mere.
0,8849 Wolde in di gnaden riche.
0,8850 Schouwen mildecliche.
0,8851 In dugentlicher minne.

0,8852 Der ſiechen droſterinne.
0,8853 Zu ime nu gegangen quam.
0,8854 Da ſprach der prieſter lobeſam.
0,8855 Nach wirdeclichen eren.
0,8856 Zu der furſtinnen heren.
0,8857 “Eý dochter vnde frouwe guͦt.
0,8858 Wi wolt ir ſezzen úwen muͦt.
0,8859 Vwer wiſe vnde uwen rat.
0,8860 Wanne mich got genomen hat.
0,8861 Zu ſinen gnaden ebene.
0,8862 Hi von diſem lebene.”
0,8863 Di frouwe ieſo genode.
0,8864 Sprach nit von ſime dode.
0,8865 Si iach iedoch bi ware.
0,8866 Mit worten uffenbare.
0,8867 Wi ſi nach godes hulde.
0,8868 Vil ſchire varen ſolde.
0,8869 Zu hýmelſcher frouden hin.
0,8870 Des vnderſchiet di ſelege in.
0,8871 Wie ſi des ginnet hade.
0,8872 Des heligen geiſtes gnade.
0,8873 Nach diſen worten ſchiere.
0,8874 Kvme ober dage viere.
0,8875 Di reine frouwe lachte ſich.
0,8876 Zu bette nu gar dugentlich.
0,8877 Di werden ſuchede vnder quam.
0,8878 Da mide ſi ir ende nam.
0,8879 Den dot ſi herlich uber want.
0,8880 Ein ewec leben ſi bevant.
0,8881 Sa di reine godes maget.
0,8882 Hoher eren vnverzaget.
0,8883 Siech gelegen hette.
0,8884 Zwolf dage an ir bette.
0,8885 Vnde ouch ein lutzel me da zu.
0,8886 Di ſelecliche frouwe nu.
0,8887 Lac des bettes ende.
0,8888 Geſchicket gen der wende.
0,8889 Liebliche mediternde
0,8890 Zertliche iubilernde.
0,8891 In godelicher meide.
0,8892 Da ſaz ir megde eine.
0,8893 Geheizen ouch elýzabet.
0,8894 Alſe ouch der frouwen name get.
0,8895 Vor ir bette brede. ieſa.
0,8896 Di horte daz ein ſtimme alda.
0,8897 Inir kelen ſuze erclang.
0,8898 Vnde alzu wunnecliche ſang.
0,8899 Di maget wart vnmazen fro.

0,8900 Di frouwe ſich har vmme do.
0,8901 Zu ir dirnen wante.
0,8902 Di ſi mit namen nante.
0,8903 Si ſprach ir mildecliche zu.
0,8904 “Eý liebe minne wa biſt du.”
0,8905 Da ſprach ouch dugentliche ſi.
0,8906 “Nu bin ich frouwe min alhie.
0,8907 Eya welch ein ſuzer ſang.
0,8908 In diner kelen frouwe erclang.”
0,8909 Di reine ſprach in ſuzer gir.
0,8910 “Eý minne liebe ſage mir.
0,8911 Sage an in dugentlicher plicht.
0,8912 Haſt du verhort vernomen icht.”
0,8913 Der warheit ir di maget iach.
0,8914 Hi vone ſi mildecliche ſprach.
0,8915 “Nu merke waz ich muge ſin.
0,8916 Ich waz ein cleines vogellin.
0,8917 Zuſchen mir vnde dirre want.
0,8918 Von gode waz iz here geſant.
0,8919 Alſe ich des rehte iehen ſol.
0,8920 Daz ſanc alſe vzer mazen wol.
0,8921 In alſo ſuzer wiſe.
0,8922 Daz ich alſo vil liſe.
0,8923 Gereizet ouch mit ime ſanc.
0,8924 Da zu mich ſuze minne twanc.”
0,8925 Uernemet me waz ich úch ſage.
0,8926 Da vor an dem dritten dage.
0,8927 E. di furſtinne here.
0,8928 Nach dugentlicher ere.
0,8929 Zu gode wol genende.
0,8930 Geneme ir ſelec ende.
0,8931 Da hiz die frouwe gute.
0,8932 Inheileclichem mute.
0,8933 Waz werltlicher waren.
0,8934 Lute bi der claren.
0,8935 Vz in godes namen gen.
0,8936 Si liez ir megede ouch verſten.
0,8937 Daz ſi der edelen frouwen.
0,8938 Di vmme ſelec ſchouwen.
0,8939 Zu der lobeſamen.
0,8940 In ſuzer minne quamen.
0,8941 Enliezen in di keine.
0,8942 Seht daz beval di reine.
0,8943 Ir megeden druweliche.
0,8944 Si frageten enſtecliche.
0,8945 Waz dirre ſache were.
0,8946 Da ſprach die lobebere.
0,8947 “Da wil ich ſvnder achten.

Referenzkorpus Mittelhochdeutsch v2.0 (https://linguistics.rub.de/rem) 80

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,8948 Bedenken vor bedrachten.
0,8949 Vmme miner ſele heil.
0,8950 Vnde ouch daz bibende urteil.
0,8951 Wi iz vmme mich erge.
0,8952 Noch dan ſal ich bedenken me.
0,8953 Den ſtrengen richtere.
0,8954 Sa mechtec ſa gewere.
0,8955 Daz ſin gerichte vnde ſinen dac.
0,8956 Zu mal nieman vermiden mac.”
0,8957 Her nach ſo quam iz aber nu.
0,8958 Des erſten ſundages fru.
0,8959 Da ſente mertin alſe ich las.
0,8960 Mit fire wol begangen was.
0,8961 Vnde ouch ſin achte nahete.
0,8962 Jebaz ie naher gahete.
0,8963 Sa man di mettene vz geſanc.
0,8964 Vmme godelichen danc.
0,8965 Meiſter Cvnrat ſelbe quam.
0,8966 Zu der frouwen lobeſam.
0,8967 Sitzen fur ir bettebret.
0,8968 Di reine iezu ir bichte det.
0,8969 Nach godelicher gnade.
0,8970 Gein meiſter Cunrade.
0,8971 Ir luter herze reine.
0,8972 Vnde ir gewizzen cleine.
0,8973 Bi der ſelben ſtunde.
0,8974 Gedenken nit enkvnde.
0,8975 Kein der vngerede.
0,8976 Di ſi nit dicke enhede.
0,8977 In andacht vnde in druwen.
0,8978 Mit bichte vnde ouch mit ruwen.
0,8979 Gedichen luterliche.
0,8980 Eý wi gnaden riche.
0,8981 Ir gewizzen allez was.
0,8982 Luter alſe ein ſpiegel glas.
0,8983 Di alſe grozer gnaden wilt.
0,8984 Daz ſi des ruwen nit behilt.
0,8985 Vmme ir miſſewende.
0,8986 Biz an ir ivngeſt ende.
0,8987 Sa di bichte nu geſchach.
0,8988 Meiſter Cunrat aber ſprach.
0,8989 Zu der frouwen lobelich.
0,8990 Daz ſi vil wol bedechte ſich.
0,8991 In herzen vn̄ in mute.
0,8992 Daz ſi nu di vil gute.
0,8993 Mit al ir ingerede.
0,8994 Waz is di frouwe hede.
0,8995 Nutzes wolde machen.

0,8996 Zu diſen ſelben ſachen.
0,8997 Gab di frouwe diſe rede.
0,8998 “Nu wizzet herre hi zu ſtede.
0,8999 Waz ich gudes ie gewan.
0,9000 Sid ich witze mich entſan.
0,9001 Daz waz der armen alles gar.”
0,9002 Si bat in daz er neme war.
0,9003 Inſa minneclicher gir.
0,9004 Waz ſi lieze hinder ir.
0,9005 Daz er daz alles neme.
0,9006 Alſe ime daz wol gezeme.
0,9007 Vnde iz den armen lengete.
0,9008 Wi verre iz ſich enſprengete.
0,9009 Si bat ir doch behalden.
0,9010 Niewene einen alden.
0,9011 Roc. den wolde ſi behaben.
0,9012 Da inne bat ſi ſich begraben.
0,9013 Di armen ſi ergazte.
0,9014 Mit gabe ioch enſazte.
0,9015 Kein ander ſelegerede.
0,9016 Kein erben ſi enhede.
0,9017 Danne vnſen herren iheſum criſt.
0,9018 Ir waz ein niht zu dirre friſt.
0,9019 Vmme groz geſchreie.
0,9020 Zu irre grabe leie.
0,9021 Samit vnde baldekin.
0,9022 Gaben da zu mazen ſchin.
0,9023 Des dages da man ſi begienc.
0,9024 Lutzel droſt ſi des enphienc.
0,9025 Sa dachte nach deme erbe me.
0,9026 Daz niht enſwinde ioch zur ge.
0,9027 Si ranc mit witzeclichen ſiden.
0,9028 Nach ſatzunge ewecliches friden.
0,9029 Si warb nach eime cleide.
0,9030 Der vndotlichkeide.
0,9031 Si ſtunt ouch nach geſelleſchaft.
0,9032 Der engele inſo richer craft.
0,9033 Zu wonunge vmmer ſchone.
0,9034 Nach deme hýmel throne.
0,9035 Sa diſe frouwe here.
0,9036 Nach godelicher lere.
0,9037 Mit meiſter Cvnrade.
0,9038 Gar wol bedrachtet hade.
0,9039 Diſe vnde ander ſache.
0,9040 Ir ſelen zu gemache.
0,9041 Des morgens da man lute.
0,9042 Di primezit bedute.
0,9043 Da brachte man ir ſa gereit.

0,9044 Der ſacramente heilekeit.
0,9045 Des fronen lichamen.
0,9046 Mit deme lobeſamen.
0,9047 Vnſers herren blude.
0,9048 Des ſi mit reinem mude.
0,9049 In andacht hatte ſa begert.
0,9050 Des was di here iezu gewert.
0,9051 Mit wi reiner girde.
0,9052 Mit waz gedankes wirde.
0,9053 Mit wi hoher goude.
0,9054 Mit wi ſuzer vroude.
0,9055 Mit waz hoffenunge.
0,9056 Di clare frouwe ivnge.
0,9057 Daz here ſacrament enphienc.
0,9058 Waz ſuzekeide ſi befienc.
0,9059 Waz ir gnade erſchein da bi.
0,9060 Des wene ich nu daz ieman ſi.
0,9061 Der von ſinne da zu doge.
0,9062 Daz er iz wole ergeben moge.
0,9063 Nach rechte wirdecliche.
0,9064 Wene ok der lobeliche.
0,9065 Vnſer herre alleine.
0,9066 Der diſe frouwen reine.
0,9067 Mit im ſelber ſpiſete.
0,9068 Vnde ir di bane wiſete.
0,9069 Zu ir vater lande heim.
0,9070 Des licht ir enſtecliche engleim.
0,9071 Wir mogen ſicher iedoch ſin.
0,9072 Waz zeichen alda worden ſchin.
0,9073 Di ſich liezen ſchouwen.
0,9074 Vzene an der frouwen.
0,9075 Milter ſuzekeide.
0,9076 Da gaben ouch gereide.
0,9077 Alſolich vrkunde wol.
0,9078 Dazſi was innerliche vol.
0,9079 Godelicher gnade.
0,9080 Di ſi erluchtet hade.
0,9081 Den dag ſi alſo gar verdreib.
0,9082 Biz an di abent zit ſi bleib.
0,9083 Daz der dag waz vollebracht.
0,9084 In gar ſuzer andacht.
0,9085 Vnde in geiſtlicher craft.
0,9086 Wande ſi was worden deilhaft.
0,9087 Der hýmelſchen ſpiſe.
0,9088 Si waz ouch nu vil liſe.
0,9089 Gedrenket di vil gude.
0,9090 Mit dem heren bluͦde.
0,9091 Des drubelen des der ware criſt.

0,9092 Vnſer herre ſelber iſt.
0,9093 Uernemet me waz ich úch ſage.
0,9094 Di reine frouwe an deme dage.
0,9095 Hatte in aller ſtunde.
0,9096 Godes wort in mvnde.
0,9097 Den ſi wol uffen machte.
0,9098 Vnde ordenliche vz lachte.
0,9099 Waz ſi zu predigate.
0,9100 Vernomen gudes hate.
0,9101 An ſuzer lere hi vnde dort.
0,9102 Ir herze gab vz guͦde wort.
0,9103 Man horte ir zvngen vmmer me.
0,9104 Sprechen vol von godes. ė.
0,9105 Nu gienc ir koſen aller meiſt.
0,9106 Von des herzen volleiſt.
0,9107 Wi vnſer herre droſte.
0,9108 Vnde ouch von leide erloſte.
0,9109 Von ſwere vnde ouch von ruwen.
0,9110 Di ſelben zwo gedruwen.
0,9111 Suſter alſe zarthen.
0,9112 Marien vnde Marthen.
0,9113 Da er der furſte guder.
0,9114 Lazarum ir brúder.
0,9115 Der vnz an den firden dac.
0,9116 Begraben in der erden lac.
0,9117 Erwackete igenode.
0,9118 Vf von deme dode.
0,9119 Aber ſo zu lebene.
0,9120 Ja ſi bedachte ouch ebene.
0,9121 Waz drúwe er in beſcheinde.
0,9122 Da er der herre weinde.
0,9123 Mit in enſtecliche.
0,9124 Ober dirre liche.
0,9125 Inir leides vorchten.
0,9126 Si brachte ouch uz zu worten.
0,9127 Von alle ir herzen girde.
0,9128 Vnde ouch von werkes wirde.
0,9129 Di grozen vollekomenheit.
0,9130 Godelicher ſuzekeit.
0,9131 Wi follich di zu gnaden ſi.
0,9132 Da was ein deil perſonen bi.
0,9133 Nahe bi der claren.
0,9134 Di geiſtlich alle waren.
0,9135 Sa di gehorten diſe wort.
0,9136 Di von ſo hoher gnaden hort.
0,9137 Bi der ſelben ſtunde.
0,9138 Fluſzen vz ir mvnde.
0,9139 Si weinden alle gliche.

Referenzkorpus Mittelhochdeutsch v2.0 (https://linguistics.rub.de/rem) 84

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,9140 Di frouwen enſtecliche.
0,9141 Sa di furſtinne lobeſam.
0,9142 Ir megede weinen hi vernam.
0,9143 Indenke ſi vil rechte was.
0,9144 Wi man in der ſchrifte las.
0,9145 Wi daz vnſer herre ſprach.
0,9146 Da er di frouwen weinen ſach.
0,9147 Alſe er daz cruce an ſich enphienc.
0,9148 Vnde ouch zu ſime dode gienc.
0,9149 In dirre ſelben fuͦge.
0,9150 Sprach ouch di frouwe cluͦge.
0,9151 Da ſi di lude weinden.
0,9152 Ir enſtekeit beſcheinden.
0,9153 Da ſi von hinnen gahete.
0,9154 Ir ſelec ende nahete.
0,9155 “Ir werden dochtere von ſyon.
0,9156 Lazen moget ir hi von.
0,9157 Vwer keine inweine mich.
0,9158 Iegelich weine ok ſelbe ſich.”
0,9159 Hi mide ſweic di reine alſe. ė.
0,9160 Vernemet wunder aber mė.
0,9161 Ein gar wunneclicher ſanc.
0,9162 Inir kelen ſuze erclanc.
0,9163 Daz man den minneclichen ſchal.
0,9164 Horte inder zellen uber al.
0,9165 Sa daz ſi nit enrege .nte.
0,9166 Ioch nie ir munt bewegete.
0,9167 Zu des ſanges done.
0,9168 Nu frageten di perſone.
0,9169 Di frouwen lobebere.
0,9170 Waz des ſanges were.
0,9171 Der in ir kelen ſvnge.
0,9172 Vnde alſe ſuze erclunge.
0,9173 Di frouwe ſprach in ſuzer gir.
0,9174 “Vil lieben alle ſaget mir.
0,9175 Hat ir . .er erhort des iht entſaben.
0,9176 Di mit mir hi geſungen haben.”
0,9177 Uer ſich gudes ie verſan.
0,9178 Der criſtenliche glouben kan.
0,9179 Der habe zweifelunge niet.
0,9180 Iz were ein hymelſche diet.
0,9181 Mit ſente michahele.
0,9182 Di warten dirre ſele.
0,9183 Wanne ſi ledec wurde.
0,9184 Von des fleiſches burde.
0,9185 Der ſtimme da erclungen.
0,9186 Vnde alle mit ein ſvngen.
0,9187 Di zarten melodie.

0,9188 Di ſuzen armonie.
0,9189 Di reine frouwe lobeſam.
0,9190 Von godes minne al da vernam.
0,9191 Mit den ſi lobeliche ſanc.
0,9192 Daz ir kele alſo erclanc.
0,9193 Zu frouden vmmer mere.
0,9194 In vnſers herren ere.
0,9195 Alſus di reine frouwe lac.
0,9196 Sint vergangen was der dac.
0,9197 Vnde der abent ane gat.
0,9198 Biz follich an di hanen crat.
0,9199 In andacht mediterende.
0,9200 In frouden iubilerende.
0,9201 In herzen vnde in mvnde.
0,9202 Daz bi der ſelben ſtunde.
0,9203 Alle di vernamen.
0,9204 Di bi der lobeſamen.
0,9205 Frouwen vmme giengen.
0,9206 Vnde is vrkvnde enphiengen.
0,9207 Bi wilen ſprach di frouwe alſo.
0,9208 Jn gode ſicher vnde fro.
0,9209 Mit worten uffenbaren.
0,9210 Zu den di bi ir waren.
0,9211 “Eya vil lieben ſaget mir.
0,9212 Was daden wes begonden wir.
0,9213 Obe vns der vngetruwe wiht.
0,9214 Ougen wolde ſine geſiht.
0,9215 Der in eweclicher friſt.
0,9216 Menſchen kvnne viant iſt.”
0,9217 Sa di frouwe daz geſprach.
0,9218 Nach einer cleinen zit geſchach.
0,9219 Daz ſi di frouwe gute.
0,9220 Rif mit frien mute.
0,9221 Mit einer luden ſtimme do.
0,9222 Rechte glicher wis alſo.
0,9223 Wi ſi durch niht verzegete.
0,9224 Di boſen geiſte vz iegete.
0,9225 “Fluch. afluch du arger wiht.
0,9226 Du findes dines gewerbes niht.”
0,9227 Zu ivngeſt da di frouwe entſub.
0,9228 Daz ſich di hanecrat erhub.
0,9229 Elýzabeth di clare.
0,9230 Si ſprach wol uffenbare.
0,9231 “Eý ſeht di liebe zit iſt komen.
0,9232 Alse ich vil rechte han vernomen.
0,9233 Sa di maget her gebar.”
0,9234 Si ſprach “viel lieben nemet war.
0,9235 Daz vnſer koſen dalant me.

0,9236 Von deme ſuzen gode ge.
0,9237 Von deme kinde iheſu.
0,9238 Di liebe zit iſt komen nu.
0,9239 Sa er gein dirre mitter naht.
0,9240 Nuwegeborn wart gelacht.
0,9241 Ineine crippen ſchiere.
0,9242 An ruwe fur zwei diere.
0,9243 Der mit ſiner almehtekeit.
0,9244 Hat geſchaffen ſa gereit.
0,9245 Einen ſterren alſo clar.
0,9246 Der alſe lieht alſe uffenbar.
0,9247 Erſchein den luden obe enbor.
0,9248 Der nie me was geſehen vor.”
0,9249 Sus ſprach die frouwe gute.
0,9250 Fro gar in ſuzen mute.
0,9251 In aller der geſcheine.
0,9252 Alſe obe di vil reine.
0,9253 Keiner ſuche entſube niht.
0,9254 Si ſprach “wi iz nu geſchiht.
0,9255 Daz ich der lide bin ſo ſwach.
0,9256 So fule ich doch kein vngemach.
0,9257 Zu ſuche ioch dekeine we.
0,9258 Di mir von vngemache ge.
0,9259 Ioch von keiner ſwere.”
0,9260 Nach dirre ſelben. mere.
0,9261 Beval ſi dugentliche.
0,9262 Zu gode in hýmelriche.
0,9263 Alle di nu waren.
0,9264 Geſezzen bi der claren.
0,9265 Alſus di reine frouwe lac.
0,9266 Diſe naht vnde diſen dac.
0,9267 Di ſelben zit vnde diſe friſt.
0,9268 Alſe úch hie vor geſaget iſt.
0,9269 Daz ſi ir glider alle erhuͦb.
0,9270 Dar an ſi gnade vil entſuͦb.
0,9271 Ir herze vnde ouch ir ougen.
0,9272 Zu gode harte dougen.
0,9273 Zu ivngeſt iz alſo ergienc.
0,9274 Daz diſe frouwe ruwe enphienc.
0,9275 Jn eime iubilerene.
0,9276 In deme contemplerene.
0,9277 Lac ſi gar ſuzecliche.
0,9278 Rechte eime ſlafe gliche.
0,9279 Ir houbet liſe nider ſeic.
0,9280 Zu dal iz ſenftecliche neic.
0,9281 Vf gab die ſelege iren geiſt.
0,9282 Von godelicher volleiſt.
0,9283 Waz ſi nu ledec vnde quid.

0,9284 Der pine an dem dode lit.
0,9285 Der engele wunnecliche ſchar.
0,9286 Der heilegen chore quamen dar.
0,9287 Mit ſante michahele.
0,9288 Di dirre zarten ſele.
0,9289 Engegen alle quamen.
0,9290 Vnde ouch di lobeſamen.
0,9291 Furten wunnecliche.
0,9292 Hin vf zu hýmelriche.
0,9293 Fur godes ougen ſchone.
0,9294 Di ewecliche chrone.
0,9295 Nach gotelicher ere.
0,9296 Zu dragene vmmer mere.
0,9297 Der frouwen megede alle iezu.
0,9298 Vnde ander milde frouwen nu.
0,9299 Di zu der liche quamen.
0,9300 Geſtrachten den lichamen.
0,9301 Bereiten wol nach eren.
0,9302 Si zugen an di heren.
0,9303 Mit deme rocke drade.
0,9304 Des ſi begeret hade.
0,9305 In andacht vor ir ende.
0,9306 Des quamen wol genende.
0,9307 Geiſtliche lude ſa gereit.
0,9308 Daz folc vnde ouch di pafheit.
0,9309 Den corper ſi nu drugen.
0,9310 Mit ordenlichen fugen.
0,9311 Den lichamen reine.
0,9312 Mit enſteclicher weine.
0,9313 In di kirchen ſchone.
0,9314 Mit geſanges done.
0,9315 Di alten mit den ivngen.
0,9316 Andechtecliche ſvngen.
0,9317 Di lude ſprachen ir gebet.
0,9318 Daz ſvnder ie daz menſche det.
0,9319 Da iz zu ivngeſt alſo quam.
0,9320 Daz man ir dot alſo vernam.
0,9321 Der frouwen lobeſamen.
0,9322 Verre vnde nahe quamen.
0,9323 Vz allen deme lande.
0,9324 Lude maneger hande.
0,9325 Wole andechtecliche.
0,9326 Arm. edel. vnde riche.
0,9327 Rittere vnde paffen vil.
0,9328 Des volkes meine ane zil.
0,9329 Geiſtlicher lude harte gnuͦg.
0,9330 Di ir andacht alle druͦg.
0,9331 Daz ſi gerne quamen dar.

0,9332 Ordene allerleie gevar.
0,9333 Wi ir ordenunge was.
0,9334 Di grawen da von cýthias.
0,9335 Di wizen da von premonſtrei.
0,9336 Vnde an der orden magerlei.
0,9337 Da man nach grozen eren.
0,9338 Di lantgravinne heren.
0,9339 Beſtaden ſchone wolde.
0,9340 Wi man zu rechte ſolde.
0,9341 Da waz ouch ein deil lude.
0,9342 Der gloube vnde ir getude.
0,9343 Was creftic vnde ſtede.
0,9344 Wer des heildumes hede.
0,9345 Daz were ein ſelec glucke.
0,9346 Iegeliches ſneit ein ſtucke.
0,9347 Wi cleine iz vmmer mochte ſin.
0,9348 Diz ir oren cippelin.
0,9349 Daz eine waren von ir bruſt.
0,9350 Wes iz mochte haben luſt.
0,9351 Daz ir hares einen loc.
0,9352 Daz einen ſpedel ab ir roc.
0,9353 Daz von ir finger einen nagel.
0,9354 Jz waz in alles wol behagel.
0,9355 Wi diz vnde daz di ſtade vant.
0,9356 Waz in der ſache gienc in hant.
0,9357 Des hatten ſi gar wehen ruͦm.
0,9358 Daz hilden ſi fur heilec duͦm.
0,9359 Di armen ſchruwen vmmer mer.
0,9360 Iamer vnde herze ſer.
0,9361 Enſtunden von ir dode.
0,9362 Si ſchruwen vil genode.
0,9363 Di lude ouch alle gliche.
0,9364 Gar andechtecliche.
0,9365 Di ſiechen doch aller meiſt.
0,9366 Den ſi mit ſuzer folleiſt.
0,9367 Gudes vil begatte.
0,9368 Der frouwen dot in ſchatte.
0,9369 Des weinden ſi mit ruwen.
0,9370 Alſo mit ganzen druwen.
0,9371 Jn aller der gebere.
0,9372 Wi ſi ir muter were.
0,9373 Diz folc andechtecliche bat.
0,9374 Daz man den herren vnbeſtat.
0,9375 Corper ober erden liez.
0,9376 Daz man ſin nit begraben hiez.
0,9377 Follich an den fierden dac.
0,9378 Di wile man der liche plac.
0,9379 Mit geſange mit gebede.

0,9380 Daz folc andechtecliche dede.
0,9381 Di heren lich in mitten ſten.
0,9382 Daz man ſi mochte al vmme gen.
0,9383 Der heilige lichame.
0,9384 Jn waz nit gruweſame.
0,9385 An zu ſehen eiſlich.
0,9386 Erbere vnde minneclich.
0,9387 Was ſi me zu ſchowene.
0,9388 Der lude muͦt zu froͮwene.
0,9389 Ich wene ouch ieman funde.
0,9390 Kein anderleie vrkvnde.
0,9391 Ioch kein ander zeichen.
0,9392 Daz ſich gen dode reichen.
0,9393 Mochte ioch geziehen.
0,9394 Daz man ſi dorfe fliehen.
0,9395 Wan daz ſi was alleine.
0,9396 Verblichen nu di reine.
0,9397 Irfleiſch in was nit herte.
0,9398 Ez hatte ſenfte zerte.
0,9399 Nach lebelicher wiſe.
0,9400 Daz man iz mochte liſe.
0,9401 Geneigen ſchone her vnde dar.
0,9402 Dotlicher zeichene iz enbar.
0,9403 Wan dirre heilige licham.
0,9404 Der corper alſo lobeſam.
0,9405 Was nit von ſiner ivgende.
0,9406 Ein ſtige der vntugende.
0,9407 Ein apotecka michel baz.
0,9408 Vnde ein edel ſalben vaz.
0,9409 Hýmelſcher gnade.
0,9410 Di got gegozzen hade.
0,9411 An ſi mit ſteder ſuzekeit.
0,9412 An di er gnade hat geleit.
0,9413 Der ſi gar dugentliche plac.
0,9414 Des gab er keinen boͤſen ſmac.
0,9415 Der den luden ſchufe we.
0,9416 Ich ſage úch ander rede me.
0,9417 Er gab wunneclichen ruch.
0,9418 Der ſuͤzekeide keinen bruch.
0,9419 Wene alle froude hette.
0,9420 Der al zu male begette.
0,9421 Sinne vnde ouch gemvͤde.
0,9422 Wolluſt vnde alle gude.
0,9423 Waz menſchen wolde enbern.
0,9424 Des herze ſulde nit begern.
0,9425 Deme corper wonen bi.
0,9426 Des geruch als edel ſi.
0,9427 Alſe alles krude ruche da.

0,9428 Balſamen vnde aromatha.
0,9429 Wer wolde ouch noede ſchouwen.
0,9430 Daz reine fleiſch der frouwen.
0,9431 Daz alſe luter alſe her.
0,9432 Vnde alſe clar iſt vmmer.
0,9433 Uernemet ouch waz ich úch ſage.
0,9434 Zu leiſt an dem fierden dage.
0,9435 Sa man gar lobeliche.
0,9436 Nach lobe wirdecliche.
0,9437 Di heren meſſe nu geſanc.
0,9438 Vnde ouch gode ſinen danc.
0,9439 Geſagete nach eren
0,9440 Den corper alſo heren.
0,9441 Di balſemen alſe fine.
0,9442 Mit ir fezſeline.
0,9443 Indi erden man gehuͦb.
0,9444 Di margariten man begruͦb.
0,9445 Alſe edele alſe reine.
0,9446 Vnder eime vnwehen ſteine.
0,9447 Bi diſen ſelben dingen.
0,9448 Daz folc geriet zu dringen.
0,9449 Mit leide vnde ouch mit truwen.
0,9450 Si weinden vnde ſchruwen.
0,9451 Mit ein al geliche.
0,9452 Wol andechtecliche.
0,9453 Ir zehere ſi beguzzen.
0,9454 Di wielen vnde fluzzen.
0,9455 Vor ir ougen vmmer me.
0,9456 Gar nach dugentlicher ė.
0,9457 Svndere enphiengen da zu hant.
0,9458 Ruwen der in wart bekant.
0,9459 Di ſelegen heilegen andacht
0,9460 Von der gemeinde vollebracht.
0,9461 Wart endechteclich gebet.
0,9462 Daz ſvnder ie der menſche det.
0,9463 Wi ſin andacht waz gevar.
0,9464 Si baden alle ſament gar.
0,9465 Der menſche las vnde dirre ſanc.
0,9466 Lob vnde eweclicher danc.
0,9467 Von ir munden gliche erſchal.
0,9468 Daz vor godes oren hal.
0,9469 Zu marcburg wilen diz geſchach.
0,9470 Inheſſen alſe man vns iach.
0,9471 Jn der kappellen ſo zu mal.
0,9472 Da di ſelege ein ſpital.
0,9473 Elýzabeth . . . .der di here.
0,9474 Nach godelicher ere.
0,9475 Hatte armen luten vf gelacht.

0,9476 Gezuget mit ir koſt gemacht.
0,9477 Vffe ein ſelecliches heil.
0,9478 Da was eppete ein michel deil.
0,9479 Geiſtlicher lude harte vil.
0,9480 Vnde anders volkes ane zil.
0,9481 Di vnſers herren gnade.
0,9482 Bi ein gehuffet hade.
0,9483 Daz ſi di lobelicher.
0,9484 Vnde ouch di wirdeclicher.
0,9485 Den heiligen lichamen.
0,9486 Den corper lobeſamen.
0,9487 zu grabe alſo begatten.
0,9488 Begiengen wol beſtatten.
0,9489 Nach criſtenlichem priſe.
0,9490 Jn dirre ſelben wiſe.
0,9491 Wart zu grabe ſi geleit.
0,9492 Des iares da man anderweit.
0,9493 Vant geſchriben uffenbar.
0,9494 Zwolf hvndert ein vnde drizic iar.
0,9495 Von der namelichen friſt.
0,9496 Alſe vnſer herre iheſus criſt.
0,9497 Alſe her vnde alſe zart.
0,9498 Got geborn menſche wart.
0,9499 Des mandes biz al her.
0,9500 Geheizen hat nouember.
0,9501 An deme fierden dage fru.
0,9502 Da ir zarte ſele iezu.
0,9503 Ia der ſelecliche geiſt.
0,9504 Von godelicher volleiſt.
0,9505 Was vf zv hymelriche.
0,9506 Gevaren wirdecliche.
0,9507 Von ſwere vnde ouch von leide.
0,9508 Von dirre iamerkeide.
0,9509 An daz ewecliche leben.
0,9510 Daz ouch vns geruͦche geben.
0,9511 Got durch alle wirdekeit.
0,9512 Di an di claren iſt geleit.
0,9513 Dort obe in eweclicher friſt.
0,9514 Des helfe vns vnſer herre criſt.
0,9515 Der vater vnde der heilige geiſt.
0,9516 Mit ſiner ſuzen folleiſt.
0,9517 Deme ere vnde ewecliche dugent.
0,9518 Geſaget ſi nach vnſer mugent.
0,9519 Wunneclichen ſchone.
0,9520 Dort obe in ſime throne.
0,9521 Deme alſo lobeſamen.
0,9522 Furſten vmmer amen. Hi hebet ſich ane von ſente elſebede Tode vnde

von iren zeichenen .

Referenzkorpus Mittelhochdeutsch v2.0 (https://linguistics.rub.de/rem) 92

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,9523 Hie nahe vor geſchriben ſtet.
0,9524 Wi di here elýzabeth.
0,9525 Di reine frouwe ivnge.
0,9526 Von werder ſamenvnge.
0,9527 Waz lobelich nu begat.
0,9528 Zur erden ſchone alſo beſtat.
0,9529 Begraben waz di frouwe alſo.
0,9530 Nu wart vil manic menſche fro.
0,9531 Sider von der wirdekeit.
0,9532 Di vnſer herre an ſi geleit.
0,9533 Sa follecliche hade.
0,9534 Mit ſiner zarten gnade.
0,9535 Vil manec menſche da genas.
0,9536 Wi gevar ir ſuͦche was.
0,9537 Di waren an der ſele wunt.
0,9538 Sa di des libes vngeſunt.
0,9539 Wi ir ſuͦche was gedan.
0,9540 Si mochten alle gnade han.
0,9541 Wer ſi mit andacht ſuͦchte.
0,9542 Jr droſtes icht geruͦchte.
0,9543 Reht alſe ich úch beſcheiden nu.
0,9544 Des andern dages harte fru.
0,9545 Da di frouwe was geleit.
0,9546 Da quam al dar ieſa gereit.
0,9547 Ein grawer mynech fur al war.
0,9548 Der follecliche fierzec iar.
0,9549 Joch lenger alſe ich han geleſen.
0,9550 Was an der ſele wunt geweſen.
0,9551 Gemuͤdes vnde ſinne.
0,9552 Seht der rief an in minne.
0,9553 Der claren vnſen herren
0,9554 Vmme allen ſinen werren.
0,9555 Sa der bruder ſin gebet.
0,9556 Obe irme grabe alſo gedet.
0,9557 Er wart an der ſelben ſtunt.
0,9558 Heil vnde al zu mal geſunt.
0,9559 An ſele vnde an gemuͤde.
0,9560 Von vnſers herren guͤde.
0,9561 Vnde ouch von der wirdekeit.
0,9562 Di vnſer herre an ſi geleit.
0,9563 Sa wirdecliche hade.
0,9564 Mit hýmelſcher gnade.
0,9565 Di ein ſelec droſterin.
0,9566 Kvnde armer lude hi geſin.
0,9567 Vffe ertriche vnde ein muder.
0,9568 Diz zeichen dirre bruder.
0,9569 Mit geſworneme eide.
0,9570 Bewerte ieſo gereide.

0,9571 Bi dirre ſelben zide ouch was.
0,9572 Ein grozer herre alſe ich iz las.
0,9573 Ein hoch prelat ein edel man.
0,9574 Der ſich ebene ouch entſan.
0,9575 Daz er ubermezic leit.
0,9576 Von vnkuſcher brodekeit.
0,9577 Sins libes hatte vnde vngemach.
0,9578 Hie vone ie mittens daz geſchach.
0,9579 Daz ime erſtunt vnere.
0,9580 Vfte vnde vmmer mere.
0,9581 Smacheit vnde ſchande.
0,9582 Al vmme in deme lande.
0,9583 Groze ruwe in dicke da zu dreib.
0,9584 Daz er nit ane bichte bleib.
0,9585 Er clagete ſine ſwere.
0,9586 Wi er in ſvnden were.
0,9587 Mit vnkuſchekeit geladen.
0,9588 Daz ſiner ſele muſte ſchaden.
0,9589 Dicke er buͦze des enphienc.
0,9590 Sa dan der zu ein deil vergienc.
0,9591 Sa vil er aber wider in.
0,9592 Als. ė. in ſvndeclichen ſin.
0,9593 Same ein wol getwagen ſwin.
0,9594 Daz nit fruͦde enkan geſin.
0,9595 Daz wider fellet indaz hor.
0,9596 Sus vil er aber alſe vor.
0,9597 Wider inden vnflat.
0,9598 In ſundecliche miſſedat.
0,9599 Zu ivngeſt er ſich baz entſan.
0,9600 Je meren ruwen er gewan.
0,9601 Er huͦb in andacht ſich hin abe.
0,9602 Zu der heren frouwen grabe.
0,9603 In droſtlicher meine.
0,9604 Mit ſufze vnde mit weine.
0,9605 Bat er vnſen herren.
0,9606 Daz er ime ſinen werren.
0,9607 Durch ſiner megde willen.
0,9608 Droſtliche wolde ſtillen.
0,9609 Des bat er druweliche.
0,9610 Lange vnde enſtecliche.
0,9611 Er bat ouch vnde aber dar.
0,9612 Seht des nam vnſer herre war.
0,9613 Er wolte erhoͤren ſin gebet.
0,9614 Daz er ſa flizzecliche det.
0,9615 Jn andacht vnde in minne.
0,9616 Siner minnerinne.
0,9617 Frouwen ſente elýzabet.
0,9618 Ez quam alſe ouch geſchriben ſtet.

0,9619 Von gode ein ſeleclicher droſt.
0,9620 Der in ſchiere hatte erloſt.
0,9621 Von dirre leiden quale.
0,9622 Der herre ieſo zu male.
0,9623 Hýmelſcher gnade entſub.
0,9624 Daz ſich balde ab ime huͦb.
0,9625 Des vngemaches liden.
0,9626 Daz in nach diſen ziden.
0,9627 Jcht me ane vechte.
0,9628 Daz in zu valle brechte.
0,9629 Er enblibe in godelicher craft.
0,9630 Der anvechte ſigehaft.
0,9631 Sus quam er vmme gnade.
0,9632 Zu meiſter Cvͦnrade.
0,9633 Fur ſinen bichtere.
0,9634 Seht aller dirre mere.
0,9635 Mit eiden er al da veriach.
0,9636 Wi ime gelanc vnde ouch geſchach.
0,9637 Noch was der lude ein michel deil.
0,9638 Di wider irre ſelē heil.
0,9639 Hatten von ir ivgende.
0,9640 Gelebet in vndugende.
0,9641 Inmaniger hande ſchulde.
0,9642 Wider godes hulde.
0,9643 Di ſich hatten miſſewart.
0,9644 An úbermaze an hochfart.
0,9645 An zorne. an hazze. an drackeit.
0,9646 An vnkuſche an gitekeit.
0,9647 Wider alle di gebot.
0,9648 Di vns hat geboden got.
0,9649 Wi ir ſvnde was gevar.
0,9650 Di mit ruwen quamen dar.
0,9651 Di ſi mit enſte ſuͦchten.
0,9652 Ir droſtes icht geruͦchten.
0,9653 Iz weren frouwen oder man.
0,9654 Di ſi mit andacht riefen an.
0,9655 Wi ſi der ſele waren wunt.
0,9656 Di wurden alle da geſunt.
0,9657 Nach ir ſelbes girde.
0,9658 Von dirre frouwen wirde.
0,9659 Di vzerwelte godesmaget.
0,9660 Di vil vnkuſte hat veriaget.
0,9661 Svnderliches werren.
0,9662 Mit bede an vnſeme herren.
0,9663 Erwarb in allen ſo zu hant
0,9664 Daz in helfe wart erkant.
0,9665 Vnde ouch godelicher droſt.
0,9666 Des wurden ſi alſo erloſt.

0,9667 Von innerlichen wunden.
0,9668 Sadaz ſi gnade funden.
0,9669 Di waz der zeichen urhab.
0,9670 Di vnſer herre ſelbe gab.
0,9671 Siner megde in ir hant.
0,9672 Daz ir wirdekeit erkant.
0,9673 Vnde uffenbar vf erden.
0,9674 Den luden mochte werden.
0,9675 Von erſt doch an der ſelen heil
0,9676 Wande iz iſt daz weger deil.
0,9677 Waz an me libe erhebet ſich.
0,9678 Daz iſt al hi zur genclich.
0,9679 Waz di ſele gnaden hat.
0,9680 Daz iſt ein ewiclicher rat.
0,9681 Des iſt iz wol daz herſte.
0,9682 Zu ſezzene ouch daz erſte.
0,9683 Auch was der lude ein michel ſchar.
0,9684 Di vmme helfe quamen dar.
0,9685 Di hatten liblich vngemach.
0,9686 Den allen gnade al da geſchach.
0,9687 Di ſi mit andacht ſuchten.
0,9688 Ir droſtes ouch geruchten.
0,9689 Der ich nit aller nennen wil.
0,9690 Wande ir was vzer mazen vil.
0,9691 Da wart vil blinden ſehende
0,9692 Des luftes wunne ſpehende.
0,9693 Vil ſtummen vffen wart ir munt.
0,9694 Vil ſiechen wart alda geſunt.
0,9695 Vil halzer lude gende.
0,9696 Gnuͦc doden vf erſtende.
0,9697 Vil [wart] reine der maladen.
0,9698 Di boſe geiſte haden.
0,9699 Di wurden ledec alle gar.
0,9700 Wi ir ſuchede was gevar.
0,9701 Der lichte wazſer ſuchtic was.
0,9702 Von ir helfe alda genas.
0,9703 Waz ſolde vns der genennet me.
0,9704 Was endes was den luden we.
0,9705 Di wurden alle alſe. é. geſunt.
0,9706 Wande in wart godes gnade kvnt.
0,9707 Da vnſer herre ſin gebot.
0,9708 Der here almehtecliche got.
0,9709 Wolde nu erzougen.
0,9710 Alſus den luden ougen.
0,9711 Siner dirnen wirdekeit.
0,9712 Da er der zeichen ſchonheit.
0,9713 An dirre ſtat mahte uffenbar.
0,9714 Da der heren frouwen clar.

0,9715 Corper alſe ich. e. ouch las.
0,9716 Geleget ordenliche was.
0,9717 In dirre ſelben zelle.
0,9718 Der kirchen der kapelle
0,9719 Buweten guͦde lute.
0,9720 In ere godes brude.
0,9721 Frouwen ſente elýzabet.
0,9722 Der mvnſter da in wirde ſtet.
0,9723 Zwene alter alſe ich. e. vernam.
0,9724 Da zu der furſte ſelbe quam.
0,9725 Von menze biſchof Sifrit.
0,9726 Deme vnſer herre ouch an der zit.
0,9727 Hatte ſvnder allen wan.
0,9728 Ordenliche kvnt gedan.
0,9729 Daz er ſolde komen dar.
0,9730 Der furſte nam der rede war.
0,9731 Er quam zu marcburg indi ſtat.
0,9732 Vnde alſe in meiſter Cvnrat bat.
0,9733 Er wihete di altare.
0,9734 Des ſelben dages zware.
0,9735 Da des herren hochgezit.
0,9736 Sante laurentii gelit.
0,9737 Dar quam ouch ie beſunder
0,9738 Des folkes michel wunder.
0,9739 Von deme lande al vmme dar.
0,9740 Di dirre wihe namen war.
0,9741 Des predegete an den ſelben dag
0,9742 Alſe er ouch. é. vil dicke plag.
0,9743 Meiſter Cnrat úber lut.
0,9744 Der ſelbe reine godes drut.
0,9745 Predegete uffenbare.
0,9746 Deme volke ſuze lare.
0,9747 Von der hymelſchen ſtat.
0,9748 Daz folc er da mit flize bat.
0,9749 Waz lude weren dar bekomen.
0,9750 Di der zeichene icht vernomen.
0,9751 Hetten von der frouwen.
0,9752 Daz ſich di liezen ſchouwen.
0,9753 Den furſten da von menze fru.
0,9754 Des quam alda geſigen zu.
0,9755 Der lude nu ein michel ſchar.
0,9756 Di ſageten alle ſunder bar.
0,9757 Waz in der zeichen was erkant.
0,9758 Si iahen alle ieſa zu hant.
0,9759 Bi ſteder warheide.
0,9760 Nach geſworneme eide.
0,9761 Nach gezucnuſſe mane.
0,9762 Nu hiz der furſte schriben ane.

0,9763 Wes ie der man beſunder iach.
0,9764 Waz dirre vnde der horte vnde ſach.
0,9765 Den brief det er beſigelen.
0,9766 Beſliezen wol berigelen.
0,9767 Mit ſime ingeſigele al zu hant.
0,9768 Vnde ouch der herre di erkant.
0,9769 Waren zu beſcheidenheit.
0,9770 Zu witze zu erberekeit.
0,9771 Di brive dirre biſchof.
0,9772 Mit boden ſchickete in den hof.
0,9773 Da di cardenale.
0,9774 Alle ieſo zu male.
0,9775 Waren wi ſi plagen do.
0,9776 Bi babeſte Gregorio.
0,9777 Sa diz alles volle quam.
0,9778 Daz der herre lobeſam.
0,9779 Der babeſt doch Gregorius.
0,9780 Der nu der nvnde was alſus.
0,9781 Mit diſeme namen ouch genant.
0,9782 Di zeichen alle hatte erkant.
0,9783 Di ime alſo waren.
0,9784 Geſchriben von der claren.
0,9785 Frouwen ſente elýzabet.
0,9786 Alſe ouch hi for geſchriben ſtet.
0,9787 Er ſprach ieſo zu male.
0,9788 Di ſine cardenale.
0,9789 Vmme zitlichen rat.
0,9790 Alſe ir gewonheit ufte hat.
0,9791 Sus wart er nu zu rade.
0,9792 Zu meiſt von godes gnade.
0,9793 Von der ſuzen folleiſt.
0,9794 Di da zu gab der heilige geiſt.
0,9795 Mit ſiner zarten lere.
0,9796 Daz er der frouwen here.
0,9797 Namen ſchriben wolde.
0,9798 Alſe er zu rechte ſolde.
0,9799 Bi di zal der godes kint.
0,9800 Der namen hi geſchriben ſint.
0,9801 Mit den ſi ewecliche.
0,9802 Dort obe in hýmelriche.
0,9803 Geſchriben iſt ane vnderſcheit.
0,9804 An daz buͦch der ewekeit.
0,9805 Des vmmer wernden lebenis.
0,9806 Da ſi muͦz vnfergebenis.
0,9807 In frouden ewecliche weſen.
0,9808 Di briue wurden ouch geleſen.
0,9809 Vor der ſamenvnge.
0,9810 Waz di frouwe ivnge.

0,9811 Von kintlicher ivgende.
0,9812 Hette hoher tugende.
0,9813 Mit witzen wol befangen.
0,9814 Alle ir zit begangen.
0,9815 Alle ir dage vnde alle ir iar.
0,9816 Sa nu diz dinc wart uffenbar.
0,9817 Mit ein di ſamenunge rief.
0,9818 “Man ſal di frowen an den brief.
0,9819 Zu den heiligen ſchriben.
0,9820 Auch ſal iz ſtede bliben.
0,9821 Daz man der frouwen reine.
0,9822 Jr corper ir gebeine.
0,9823 Nach wirdekeide ziere.
0,9824 Der ſtuͦl canoniziere.”
0,9825 Al da zu hove waren nuͦ.
0,9826 Al vm vnde vmme komen zuͦ.
0,9827 Hoher herren harte vil.
0,9828 Biſchove vnde eppete ane zil.
0,9829 Glicher wis ſi weren.
0,9830 Geſchriben zu den meren.
0,9831 Wande vnſers herren gnade.
0,9832 Auch dar gefuget hade.
0,9833 Zwene patriarchen hoch.
0,9834 Der eine waz von anthioch.
0,9835 Von iheruſalem der ander was.
0,9836 Da waren ouch alſe ich iz las.
0,9837 Di godes wille al dar gedruͦc.
0,9838 Geiſtlicher lude harte gnuͦc.
0,9839 Herlicher paffen manic par.
0,9840 Vnde ander criſtenlute ſchar.
0,9841 Di vnzallich mochten ſin.
0,9842 Godes lob wart al da ſchin.
0,9843 Da wart ein her proceſſio.
0,9844 Si ſungen vnde waren fro.
0,9845 Nach criſtenlichen priſe.
0,9846 Herliches ſanges wiſe.
0,9847 Diz was eins hohen dages fru.
0,9848 Eins mitten dages der iezu.
0,9849 Al in den meý gevallen was.
0,9850 In ſeptimo kalendas.
0,9851 Da der babeſt here.
0,9852 Von rome in grozer ere.
0,9853 Di werden frowen reine.
0,9854 Ir corper ir gebeine.
0,9855 Mit wirde florierte.
0,9856 Alſus canonizierte.
0,9857 Er gab der lobeſamen.
0,9858 Auch einen hohen namen.

0,9859 Bi den di hohen godes kint.
0,9860 Dort obe in hýmelriche ſint.
0,9861 Si wart gezalt vnde ouch genant.
0,9862 Zu in di heilec ſint erkant.
0,9863 Geſchriben in daz buch alſo.
0,9864 Der heilegen kathalago.
0,9865 Der babeſt alſe ein ſelec man.
0,9866 Rief ſi zum erſten ſelber an.
0,9867 Same ein droſterinne.
0,9868 Er hiez in ſuzer minne.
0,9869 Man ſult di froͮwen heren.
0,9870 Von herzen vmmer eren.
0,9871 Ir dac in grozer wirdekeit.
0,9872 Halden in der criſtenheit.
0,9873 Mit lobe mit geſange.
0,9874 Herliche mit begange.
0,9875 Er tet ez ouch beſchriben.
0,9876 Sadaz ir mochte bliben.
0,9877 Ganz vnde vmmer ſtede.
0,9878 Daz diſe frouwe hede.
0,9879 Der wirdekeide chrone.
0,9880 Daz man ſi mochte ſchone.
0,9881 Nach geiſtlichem rade.
0,9882 Biden vmme gnade.
0,9883 Vnde vmme helfe rufen an.
0,9884 Di ſelben wirdekeit gewan.
0,9885 Frouwe ſente elýzabet.
0,9886 Sa verre criſten gloube get.
0,9887 Eý welch ein ſelec frouwe.
0,9888 Di in ſolicher ſchouwe.
0,9889 Mit alſo hoher wirde.
0,9890 Inſolicher zierde.
0,9891 Von babeſtlicher wirdekeit.
0,9892 Daz di werde criſtenheit.
0,9893 Nit hoher wirde haben kan.
0,9894 Vor alſo manigem hohen man.
0,9895 Mit grozer ere in dirre friſt.
0,9896 Sa wirdeclich erhohet iſt.
0,9897 Eý ſchouwet wi der frouwen loz.
0,9898 Aller vnwirdekeide bloz.
0,9899 Iſt gevallen an daz heil.
0,9900 Inder vz erwelten deil.
0,9901 Si iſt ouch vnder godes kint.
0,9902 Genennet di mit gode ſint.
0,9903 Dort obe in hýmelriche.
0,9904 Si wart ouch mugeliche.
0,9905 Di reine frouwe ivnge.
0,9906 Nach godes ordenunge.

0,9907 Von des geiſtes rade.
0,9908 Erhohet zu der gnade.
0,9909 Di gar vnfergebene.
0,9910 Hi an diſeme lebene.
0,9911 In ir herzen ſtedekeit.
0,9912 Alle vppige vnbeſcheidenheit.
0,9913 Vnde allen werltlichen rat.
0,9914 Verſmehet hin geworfen hat.
0,9915 Daz ammet dirre ziere.
0,9916 Der canoniziere.
0,9917 Geſchach zu peruſe.
0,9918 In des couentes huſe.
0,9919 Daz di predegere.
0,9920 Da haldent ſa gewere.
0,9921 Jz was ouch in der iar gezil.
0,9922 Wer nach der zide fragen wil.
0,9923 Da man ſchreib fur alle war.
0,9924 Von criſt geburte tuſent iar.
0,9925 Zwei hundert funfe vnde drizic.
0,9926 Wer gerne weſen flizic.
0,9927 Zu der rechenunge wil.
0,9928 Der findet wol di iar gezil.
0,9929 Indem meýe alſe ich. e. las.
0,9930 An ſeptimo kalendas.
0,9931 IZ wart ein alter auch ieſa.
0,9932 Gewihet in der kirchen da.
0,9933 In der furſtinnen ere.
0,9934 Den dirre babeſt here.
0,9935 Gewidemet hat alse ich úch ſagen.
0,9936 Mit antlazes drizic dagē.
0,9937 Wer in andacht komet dar.
0,9938 Mit ganzes ruwen bi war.
0,9939 Der wirt al da vil ſuze.
0,9940 Siner vf geſazten buze.
0,9941 Der drizec dage alſo gewert.
0,9942 Obe er ir dugentliche gert.
0,9943 Di brudere in deme huſe.
0,9944 Der ſelben ſtat peruſe.
0,9945 Begent di frouwen heren.
0,9946 Nach wirdeclichen eren.
0,9947 Ir mettene vnde ir dagezit.
0,9948 Wanne ir iar gewande lit.
0,9949 Mit der melodien.
0,9950 Der ſelben armonien.
0,9951 Wi ſi irs vater hochzit.
0,9952 Begent. waz endes di gelit.
0,9953 Dominici der gnade entſub.
0,9954 Daz er von erſt den orden huͦb.

0,9955 Noch dan wolde vnſer herre criſt.
0,9956 Der ie der armen droſtere iſt.
0,9957 Sine dugentriche maget.
0,9958 An grozer demuͦt vnverzaget
0,9959 Vf baz aber rucken.
0,9960 Mit hoher wirde ſmucken.
0,9961 Den heilegen lichamen.
0,9962 So her ſo lobeſamen.
0,9963 Wolde er aber ſchouwen.
0,9964 Mit hoher wirde erfrouwen.
0,9965 Der vnz an den ſelben dac.
0,9966 Bedeſpet in der erden lac.
0,9967 Wi er durch zeichen were.
0,9968 Sa her ſa ſuchebere.
0,9969 Des wolde in vnſer herre criſt.
0,9970 Nit liden me zu dirre friſt.
0,9971 An vnweher ſtat begraben.
0,9972 Er wolde daz ſi wurde erhaben.
0,9973 Erhohet von deme miſte.
0,9974 Nach dirre ſelben friſte.
0,9975 Da ſi mit ſuzer hochfart.
0,9976 Alſo canonizieret wart.
0,9977 Von babeſte gregorio.
0,9978 Da gab der heilege geiſt ieſo.
0,9979 Mit ſiner zarten gude.
0,9980 Den luden daz gemude.
0,9981 Daz ſi der frouwen reine.
0,9982 Ir corpir ir gebeine
0,9983 Di ewecliche ſolte ſin.
0,9984 Vor gode ein here kunegin.
0,9985 Schone erheben wolten.
0,9986 Vnde iz beſtaden ſolten.
0,9987 Wirdeclicher anderſwa.
0,9988 Daz ir heilekeide ſa.
0,9989 Michel baz gezeme.
0,9990 Jr wirde me bequeme.
0,9991 In dirre wis alſe ich iz las.
0,9992 Ein dac ein zit geſtimmet was.
0,9993 Daz man di frouwen wolde.
0,9994 Erheben wi man ſolde.
0,9995 Des quam ieſo beſunder.
0,9996 Der lude ein michel wunder.
0,9997 Furſten biſchof ane zil.
0,9998 Paffen vnde herren vil.
0,9999 Geiſtlicher lude ein michel deil.
0,10000 Auch quamen vmme ir ſelen heil.
0,10001 Des volkes vnzelliche ſchar.
0,10002 Di vmme ſchouwen quamen dar.

Referenzkorpus Mittelhochdeutsch v2.0 (https://linguistics.rub.de/rem) 102

https://linguistics.rub.de/rem


M305: Leben der heiligen Elisabeth (A) Diplomatischer Lesetext

0,10003 Beide frouwen vnde man.
0,10004 Daz ſi di ſchonheit ſehen an.
0,10005 Vnde in daz wunder wurde erkant.
0,10006 Nu wart daz grab ieſo zuhant.
0,10007 Endelit vnde ouch vf gedan.
0,10008 Dan vz enſtunt ane allen wan.
0,10009 Ein alſo wunneclicher ſmac.
0,10010 Daz nieman folle ſagen mac.
0,10011 Von des geruͦches wirdekeit.
0,10012 Wider der gewonheit.
0,10013 Daz ander greber gebent rouch.
0,10014 Der ſchaden bringet vnde bruch.
0,10015 Von diſeme grabe leckete.
0,10016 Ein rouch der ſuze erſmeckete.
0,10017 Der herze vnde alle ſinne.
0,10018 Erquickete vz vnde inne.
0,10019 Bi dirre ſelben zide nu.
0,10020 Mit grozer andacht giengen zu.
0,10021 Ein deil geiſtlicher lude.
0,10022 Di dirre godes brude.
0,10023 Ir heileges gebeine.
0,10024 Alſe edele alſe reine.
0,10025 Solden uffenbaren.
0,10026 Di ouch bedirmet waren.
0,10027 Zu deme dinſte ſvnder wan.
0,10028 Daz ſi daz ammet ſolden han.
0,10029 Gnade ſi entſuͦben.
0,10030 Den corpir ſi erhuͦben.
0,10031 Den heilegen lichamen.
0,10032 Sa her so lobeſamen.
0,10033 Vzer erden ſa gereit.
0,10034 Jn andacht vnde in wirdekeit.
0,10035 Si ſluzzen iz gar ſchiere.
0,10036 Nach wirdeclicher ziere.
0,10037 Ineine arken bliin.
0,10038 Da ſolde iz weizgot inne ſin.
0,10039 Zu wirdeclicher raſte.
0,10040 Iz wart verſperret vaſte.
0,10041 Mit kedenin vnde mit rigelin.
0,10042 Gezeichent mit inſigelin.
0,10043 Der biſchoue vnde der herren.
0,10044 Daz vffe keinen werren.
0,10045 Ieman da zu bequeme.
0,10046 Der iz icht abe neme.
0,10047 Daz volc ienan begerte.
0,10048 Daz got ſi des gewerte.
0,10049 Zu ſchouwene an daz wunder.
0,10050 Si kvnden ouch biſunder.

0,10051 Jn mildekeide varen.
0,10052 Gir ſi alle waren.
0,10053 Daz ſi daz her gebeine.
0,10054 Sa clar vnde alſo reine.
0,10055 Solden vmme furen.
0,10056 Kuſſen vnde ruren.
0,10057 Helſen wirdecliche.
0,10058 Si hoffeten alle geliche.
0,10059 Daz ſi iz muſte ſchouwen an.
0,10060 Nieman follen iz gewan.
0,10061 Sin herze alſo zur frouwene.
0,10062 Zu ſehene an zu ſchouwene.
0,10063 In luterlicher meine.
0,10064 Daz ſelbe her gebeine.
0,10065 Daz des heilegen geiſtes ſchrin.
0,10066 Ein vrgele vnde ein feſzelin.
0,10067 Same ein luter ſpiegel glas.
0,10068 Bi allen ſinen ziden was.
0,10069 Da aller heilekeide fluz.
0,10070 Vnde aller ſelden úber guz.
0,10071 Des heiligen geiſtes gnade.
0,10072 Dicke vz geflozzen hade.
0,10073 Eý welch ein heilec erde iſt daz.
0,10074 Di diz vzerwelte faz.
0,10075 Der wirdeclichen heilecheit.
0,10076 Jn witze vnde in beſcheidenheit.
0,10077 Von ſvnderlicher gnade.
0,10078 Alſus behalden hade.
0,10079 Wi ſelec iſt ouch diſe zit.
0,10080 An der ſa vil der gnaden lit.
0,10081 Da inne ein armer vindet wol.
0,10082 Daz er in gnaden leben ſol.
0,10083 Der riche ouch findet allen dac.
0,10084 Wes in zu gude geluſten mac.
0,10085 Ein ſvnder daz er wirt erloſt.
0,10086 Ein ſiecher arzetie droſt.
0,10087 Obe er ir druweliche gert.
0,10088 Alſus wirt ieder man gewert
0,10089 Wes er an got geſinnet.
0,10090 Obe er daz beſte minnet.
0,10091 Eý ſelecliches erden cloz.
0,10092 Dan vz in ganzer wirde groz.
0,10093 Zu einer ſeleclichen vart.
0,10094 Daz corperlin geſchaffen wart.
0,10095 Daz got ſo hohe ſelbe wac.
0,10096 Vnde ouch vor den luden plac.
0,10097 Sa crefteclicher richeit.
0,10098 Daz von ſiner wirdekeit.

0,10099 Di blinden wurden ſehende.
0,10100 Der ſvnnen clarheit ſpehende.
0,10101 Di lammen rechte gende.
0,10102 Di doden vf erſtende.
0,10103 Den ſtummen vffenbere ir munt.
0,10104 Der ſiechen harte vil geſunt.
0,10105 Den doben wart gehorde alſe. é.
0,10106 Waz ſolde lange rede me.
0,10107 Wi ir ſuche waz geuar.
0,10108 Si wurden ſelec alle gar.
0,10109 Allez von der gnade.
0,10110 Di ſi von gode hade.
0,10111 Nu mag wol weſen vngemeit.
0,10112 Der ketzerie dobeheit.
0,10113 Der boſe vngeloube in dirre friſt.
0,10114 Wol herliche uber komen iſt.
0,10115 Auch mac di blinde iudeſh. é.
0,10116 Haben vngemaches wé.
0,10117 Der boſe vngeloube iſt ouch iezu.
0,10118 Verwunden ordenliche nu.
0,10119 Alſe iz wol prufet ieder man.
0,10120 Der warheit wol geprufen kan.
0,10121 Daz alle ir ſache luget.
0,10122 Ir dalmot ſi bedruget.
0,10123 Diz hat die reine frouwe clar.
0,10124 Gemachet alles uffenbar.
0,10125 Herliche iz ouch bewiſet hat.
0,10126 Ir gloube inſeleclicher tat.
0,10127 Di ſi von godes crefte.
0,10128 Von ſunder mahelſchefte.
0,10129 Di here frouwe elýzabet.
0,10130 Sa zeichenliche noch beget.
0,10131 Alle irdeſliche witze.
0,10132 Nu ſwige hinder ſitze.
0,10133 Di dirre wiſen frouwen rat.
0,10134 Auch herliche uber komen hat.
0,10135 Mit einfalter wiſheit.
0,10136 Mit wiſer einfaltekeit.
0,10137 Daz ſi verwunden hat ir clage.
0,10138 Der grab di engele alle dage.
0,10139 Zu ſchouwene geruͦchent.
0,10140 Vnde ouch die lude ſuͦchent.
0,10141 Di hohen herren ſint gereit.
0,10142 Zu ſchouwene iz in wirdekeit.
0,10143 Di here keyſerlich gewalt.
0,10144 Hoch gewaltic manecfalt.
0,10145 Hat ſich ir geſeiget.
0,10146 Zu ſehene an geneiget.

0,10147 Wer wolte vngerne ſin gereit.
0,10148 Zu loufene in der ſuzekeit.
0,10149 In folleclicher girde.
0,10150 Zu des geruͦches wirde.
0,10151 Der vz ir grabe lecket.
0,10152 Vnde alſo ſuze erſmecket.
0,10153 Da man di frouwen wolde.
0,10154 Erheben alſe man ſolde.
0,10155 Da was vil lude komen dar.
0,10156 Di dirre ſchonheit namen war.
0,10157 Der werde furſte lobelich.
0,10158 Von rome keyſer friderich.
0,10159 Mit ſinen furſten vmme ſtalt.
0,10160 Rittere beide ivnc vnde alt.
0,10161 Zu dinſte waren ime alda.
0,10162 Der here keýſer brachte ieſa.
0,10163 Zu oppere alſe er ſolde.
0,10164 Gewirket vzer golde.
0,10165 Gar eine wehe chrone.
0,10166 Da mide er wolde ſchone.
0,10167 Der frouwen houbet fronen.
0,10168 Mit hoher ere chronen.
0,10169 Nach kvneclicher wirdekeit.
0,10170 Da was ouch ieſo gereit.
0,10171 Alſe iz was wol mugelich.
0,10172 Der werde furſte heinrich.
0,10173 Lantgrave duringer lande.
0,10174 Gezieret mit gewande.
0,10175 Mit cleide furſteclicher wat.
0,10176 Da was ouch furſte Cvnrat.
0,10177 Des lantgrauen bruͦder.
0,10178 Da zu ir beider muder.
0,10179 Frouwe iedoch ſophie.
0,10180 Di edele vnde die frie.
0,10181 Di furſtinne here.
0,10182 Was da mit grozer ere.
0,10183 Mit einer wirdeclichen ſchar.
0,10184 Di alle waren komen dar.
0,10185 Daz ſi da gnade enphiengen.
0,10186 Daz grab ſi vmme giengen.
0,10187 Mit andacht wirdecliche.
0,10188 Daz got ſo lobeliche.
0,10189 Zeicheliche zierte.
0,10190 Mit gnade florierte.
0,10191 Inandacht oppher ſin gebet.
0,10192 Iegeliches da biſunder det.
0,10193 Da was ouch bi der ſelben zit.
0,10194 Von Menze biſchof ſifrit.

0,10195 Der werde furſte here.
0,10196 Nach furſteclicher ere.
0,10197 Mit ſinen ſuffraganen.
0,10198 Vnde ouch ir vnderdanen.
0,10199 Iz quam ouch an den ſelben hof.
0,10200 Von breme ein erzebiſchof.
0,10201 Vnde ouch der furſte here.
0,10202 Mit furſteclicher ere.
0,10203 Mit wirdeclicher follene.
0,10204 Der biſchof da von collene.
0,10205 Vnde ander biſchof vil.
0,10206 Quamen an daz ſelbe zil.
0,10207 Di mit grozer froude.
0,10208 So wirdeclicher goude.
0,10209 Daz ammet da begiengen.
0,10210 Da ſi di gnade enphiengen.
0,10211 Von godes gude entſuben.
0,10212 Daz ſi nach wirde erhuͦben.
0,10213 Den heilegen lichamen.
0,10214 Sa her ſo lobeſamen.
0,10215 Alſo waz lude komen dar.
0,10216 Manec vngefuge ſchar.
0,10217 Nach des geiſtes rade.
0,10218 Zu dirre ſelben gnade.
0,10219 Al vmme vz allen zvngen.
0,10220 Di alten mit den ivngen.
0,10221 Di alle wolten ſchouwen.
0,10222 Erheben diſe frouwen.
0,10223 Des was da folkes alſe vil.
0,10224 Daz ich des rehte wenen wil.
0,10225 Daz alſo zu handen.
0,10226 Al vmme in duſchen landen.
0,10227 Ieme geſehen were.
0,10228 Ioch ane alle ſwere.
0,10229 Vmmer me vf erden.
0,10230 Geſehen moge werdē.
0,10231 Alſo vil lude me bi ein.
0,10232 Sa bi ein ander da erſchein.
0,10233 Ouch was des opphers alſo gnuͦc.
0,10234 Daz man da zu mit willen druͦc.
0,10235 Daz iz vmmer were.
0,10236 Zu rechenvnge ſwere.
0,10237 Uer nu wunder wolde ſpehen.
0,10238 Der mag an diſen dingen ſehen.
0,10239 Daz vnſers herren mildekeit.
0,10240 Rechten orden hat geleit.
0,10241 An diſe wirdeclichen dat.
0,10242 Di er alſo gewirket hat.

0,10243 Alſe ie der man mag ſchouwen.
0,10244 An dirre zarten frouwen.
0,10245 Der furſtinne here.
0,10246 Di vmme godes ere.
0,10247 Allen vppeclichen ruͦm.
0,10248 Vnde allen werlet richduͦm.
0,10249 Von ir kintlichen dagen.
0,10250 Verſmehen wolde wider ſagen.
0,10251 Der hohen herren alſe ich leſen.
0,10252 Fruntſchaft vnde ir mide weſen.
0,10253 Des iſt ſi wirdic worden nu.
0,10254 Same ich úch beſcheiden iezu.
0,10255 Biſchoue vnde ander herren.
0,10256 Daz ir ane allen werren.
0,10257 Der keýſer vnde daz riche.
0,10258 Dienent wirdecliche.
0,10259 Nach gar godelicher. é.
0,10260 Si hatte ouch willecliche mé.
0,10261 Durch minne ir vz erkorn daz.
0,10262 Daz ſi zu niderſt vmmer ſaz.
0,10263 Zu der erden allen dac.
0,10264 Der ſelben ſi zu bette plac.
0,10265 Sus gerne bleib ſi nidere.
0,10266 Des hat ſi nu da widere.
0,10267 Daz ſi der furſten hende.
0,10268 So her alſo gerende.
0,10269 Da ſi der gnade entſuͦben.
0,10270 Vf vzer erden huͦben.
0,10271 Da ſi ir leides wart ergazt.
0,10272 Vnde iſt an eine ſtat geſazt.
0,10273 Vf an di hohe ſa gereit.
0,10274 Daz diſe werde criſtenheit.
0,10275 Nit hoher ſtede haben mac.
0,10276 Si hat iz weger allen dac.
0,10277 Daz ſi nu da zu hýmelrich.
0,10278 Iſt den godes kinden glich.
0,10279 Danne obe ſi vmmer mere.
0,10280 Diſe irdenſchlichen ere.
0,10281 An libe hie beſeze.
0,10282 Di zwei ſint vngemeze.
0,10283 Des iſt ſi worden nu gewar.
0,10284 Wand di richen vz ir ſchar.
0,10285 Beide frouwen vnde man.
0,10286 Jr antlitze bedent an.
0,10287 Di kvnege inminneclicher gir.
0,10288 Hohes opper gebent ir.
0,10289 Daz ſi mit nihte enlengent
0,10290 Di furſten ir ouch brengent.

0,10291 Gabe zu priſande.
0,10292 Al vmme in deme lande.
0,10293 Rufent ſi di herren.
0,10294 Alle ane vmme iren werren.
0,10295 Daz ir alles neiget ſich.
0,10296 Zu dienſte alſe iz iſt mugelich.
0,10297 Wande di here frouwe hat.
0,10298 Verkouft ir ſelbes hus rat.
0,10299 Daz ſi vmme ewecliches leben.
0,10300 Den armen alles hat gegeben.
0,10301 Vnde iſt ſvnder allen harm.
0,10302 Notdurftic vnde worden arm.
0,10303 Si hat ouch al ir richduͦm.
0,10304 Vnde allen werltlichen ruͦm.
0,10305 Gewegen harte cleine.
0,10306 Si hatte iedoch di reine.
0,10307 Al hi bi iren ziden.
0,10308 Di hýmel margariden.
0,10309 Gezuget lobeliche.
0,10310 Di nieman follecliche.
0,10311 Weder frouwen oder man.
0,10312 Vergelden nach ir werde kan.
0,10313 Aber alle diſe wunder.
0,10314 Di mide ie got biſunder.
0,10315 Sine maget heren.
0,10316 Nach wirdeclichen eren.
0,10317 Bi iren frunden ſa gereit.
0,10318 Jnſiner werden criſtenheit.
0,10319 Hat erhohet biz al her.
0,10320 Er legete aber zu daz er.
0,10321 Sine wunnecliche maget.
0,10322 Di ime ſchone hat behaget.
0,10323 Zu ſvnderlicher fruntſchaft.
0,10324 Mit ſiner godelichen craft.
0,10325 Wolte vf baz aber ziren.
0,10326 Noch hoher floriren.
0,10327 Hi vone eins dages nu geſchach.
0,10328 Sa man di arken vf gebrach.
0,10329 Da man daz her gebeine.
0,10330 Sa clar vnde alſo reine.
0,10331 Zu ſeleclicher gnade.
0,10332 Jn verſigelt hade.
0,10333 Beſlozzen also ſtarke.
0,10334 Daz ſi di ſelben arke
0,10335 Vor den luden ſa gereit
0,10336 Mit hýmel douwes fuhtikeit.
0,10337 Zu den ſelben ſtunden.
0,10338 Begozzen ſchone funden.

0,10339 Diſen ſeleclichen guz.
0,10340 Den heilſamen vz fluz.
0,10341 Des oleies heilekeit.
0,10342 Von godes willen ſa gereit.
0,10343 Der vnſer herre iheſus criſt.
0,10344 Zu dirre namelichen friſt.
0,10345 Sa luter alſo reine.
0,10346 Von deme her gebeine.
0,10347 Sa heilecliche riezen.
0,10348 Zu gnaden uber fliezen.
0,10349 Waz hi der fruchtekeide floz.
0,10350 Vnde vz zu heilekeide roz.
0,10351 Daz quam mit gnude ſunder bar.
0,10352 Geflozzen dar vnde aber dar.
0,10353 Geruͦches brahte ez ſuzen ſmac.
0,10354 Des man noch wol gehugen mac.
0,10355 Was ſulde vns lange rede mer.
0,10356 Ein ruͦch gar edel vnde her.
0,10357 Von deme vz . . . . . . .fluckefluzze leckete.
0,10358 Daz inder wiſe erſmeckete.
0,10359 Wa man ein edel ſalben faz.
0,10360 Vf brichet vnde ruchet daz.
0,10361 Nv wiſzet di gebeine.
0,10362 Der furſtinnen reine.
0,10363 Di vfte enphiengen mvdekeit.
0,10364 Von geiſtlicher arebeit.
0,10365 Di ſider ouch gemuwet ſint.
0,10366 Von des dodes úber wint.
0,10367 Di. e. des heilegen geiſtes ſchrin.
0,10368 Ein vrgele vnde ein feſzelin.
0,10369 Waren bi den ſtunden.
0,10370 Seht di hant nu befunden.
0,10371 Daz ſi ein wehes ſalben vaz.
0,10372 Sint worden vnde erzogent daz.
0,10373 Mit geruches gude.
0,10374 Vnde ouch di uber flude.
0,10375 Der heilſamen fuhtekeit.
0,10376 Der fluz in ruches wacheit.
0,10377 Von den úch. e. geſaget iſt.
0,10378 Zu dirre nemelichen friſt
0,10379 Sint endeliche fur al war.
0,10380 Den luden worden vffenbar.
0,10381 Daz in frouwen vnde man
0,10382 Von ougen zu ougen ſchouwen an.
0,10383 Wande vz deme gebeine
0,10384 Sa heilſam alſo reine.
0,10385 Zahere alſo fluzzen.
0,10386 Di abe vnde abe druffen.

0,10387 Same dou der vffe cle.
0,10388 Vnde vffe gras gedouwet ſte.
0,10389 Sa der troppe dan geſtat.
0,10390 Sa lange daz er abe gat.
0,10391 Ader wirt gewiſet abe.
0,10392 Sa komet doch der ſelben habe.
0,10393 Ieme geflozzen dar vnde dar.
0,10394 Nu mag ein man wol nemen war.
0,10395 Wi vzer hude ſluffet.
0,10396 Der ſweiz vnde abe druffet.
0,10397 Sa er da vz gedaumet.
0,10398 Swer des zu rechte goumet.
0,10399 Der pruͤfet an der ſache wol.
0,10400 Wi dirre fluz geſchehen ſol.
0,10401 Eý wi herlich iſt geweſen.
0,10402 Diz zeichen daz wir han geleſen.
0,10403 Gewere vnde al zu redelich.
0,10404 Sa wirdec vnde den meren glich.
0,10405 Wand di here elýzabet.
0,10406 Di alſo wunneclich vf get.
0,10407 Wide planzende vmme ſich.
0,10408 Eime edelen oleiboume glich.
0,10409 Brachte in ſuzer gude.
0,10410 Vil wunneberender bluͤde.
0,10411 Geruches hoher dugende.
0,10412 Di ouch von kindes ivgende.
0,10413 Bi ſenfter ſalbunge.
0,10414 Frides koberunge.
0,10415 Von des heilegen geiſtes craft.
0,10416 Sa wunnecliche berhaft.
0,10417 Brachte wol nach priſe.
0,10418 Liechtes vnde ſpiſe.
0,10419 Heilſamer arzetie.
0,10420 Der godes maſſenie.
0,10421 In dirre criſtenheide.
0,10422 Frucht hoher ſuzekeide.
0,10423 Nieman des habe wunder.
0,10424 Di reine was biſunder
0,10425 Geſalbet mit folleiſte.
0,10426 Von deme heiligen geiſte.
0,10427 Der ir mit droſte ſante.
0,10428 Daz ſi ir werc follante.
0,10429 Jnrechter demude.
0,10430 Nach ſiner zarten gude.
0,10431 Er ſi von herzen meinde.
0,10432 Jn den ſi ſich verende.
0,10433 Den ſi zu ſtunde alſo behielt.
0,10434 Jr minne dirre lande wielt.

0,10435 Si gab in ouch di milde.
0,10436 Mit guder werke bilde.
0,10437 Jnandacht vnde in minnen.
0,10438 Droſt die mit ſwachen ſinnen.
0,10439 Waren vf ir ſele ſchaden.
0,10440 Vngnedeliche hi beladen.
0,10441 Der ouch was des libes wunt.
0,10442 Vnde an den liden vngeſunt.
0,10443 Den gab ieſa di frie.
0,10444 Vil ſelege arzetie.
0,10445 Si hat ouch me di wiſe.
0,10446 Mit ir brode ſpiſe.
0,10447 Manec duſent ane zil.
0,10448 Geſpiſet arme lude vil.
0,10449 Si hat ouch alle criſtenheit.
0,10450 Mit ir zeichene wirdekeit.
0,10451 Di frouwe gnaden riche.
0,10452 Erluchtet wunnencliche.
0,10453 Der iſt aber mugelich.
0,10454 Daz diſe frouwe gnaden rich.
0,10455 Von des fluzzes ſuzekeit.
0,10456 Vnde an geruches wacheit.
0,10457 Der von deme oleie erſtet.
0,10458 Daz alſo fluzzet vnde get.
0,10459 Sa clar vnde alſo reine.
0,10460 Von irme her gebeine.
0,10461 Hi bi vns an der erde.
0,10462 Durch recht gezieret werde.
0,10463 Der heilekeit wol uffenbar.
0,10464 Kan mit luterkeide clar.
0,10465 Erluchten allenthalben.
0,10466 Mit ſenftekeide ſalben.
0,10467 Mit ſuzekeide ſpiſen.
0,10468 Geruchet hort bewiſen.
0,10469 Noch iſt der zeichen harte vil.
0,10470 Von den ich doch nit ſprechen wil.
0,10471 Svnderliche nu zu hant.
0,10472 Di doch uffenliche erkant.
0,10473 Vnde ouch befunden waren.
0,10474 An der furſtinnen claren.
0,10475 Doch wil ich vf ein ſelec heil.
0,10476 Kurliche ruren ir ein deil.
0,10477 Vnde in gemeinde ſetzen.
0,10478 Daz vns iht moge letzen.
0,10479 Keine al zu lange wile.
0,10480 Des ich debaz nu ile.
0,10481 Diſe vz erwelte godesmaget.
0,10482 Di vnſem herren hat behaget.

0,10483 Zu gnaden frouwe elýzabet.
0,10484 Der lob al vmme verre get.
0,10485 Wi di ane allē wider ſtrit.
0,10486 Alle iz dage vnde alle ir zit.
0,10487 Iſt geweſen fur al war.
0,10488 An dugentlichen ſachen clar.
0,10489 Alſo iſt ſi nach dodes friſt.
0,10490 Waz endes icht der werlte iſt.
0,10491 Von godelicher gnade.
0,10492 Di ſi mit follen hade.
0,10493 Mit zeichenen ouch gezieret
0,10494 Nach eren florieret.
0,10495 Alſe ich biz her ouch han geſeit.
0,10496 Daz von der frouwen wirdekeit.
0,10497 Vil blinden wurden ſehende.
0,10498 Di hymel wunne ſpehende.
0,10499 Criſtenliches glouben.
0,10500 Si gab ieſo den douben.
0,10501 Daz ſi horten uber al.
0,10502 Stimme vnde ander leie ſchal.
0,10503 Si det den ſtummen vf ir munt.
0,10504 Vil ſiechen machte ſi geſunt.
0,10505 Da halzen rechte gende.
0,10506 Vil doden vf erſtende.
0,10507 Der waren ſvnder allen wan.
0,10508 Seſzehene alſe ich geleſen han.
0,10509 Si reingete di maladen.
0,10510 Di boſe geiſte haden.
0,10511 Di wurden ledec alle gar.
0,10512 Wi ir ſuchede was geuar.
0,10513 Wa ieman wazzer ſuchtic was.
0,10514 Von ir helfe der genas.
0,10515 Waz ieman ouch gefangen.
0,10516 Den helfe mochte erlangen.
0,10517 Den machte los di here.
0,10518 Was ieman aber mere.
0,10519 Beſoffen vffen wage.
0,10520 Vnde in der ſelben plage.
0,10521 Rief an di frouwen lobeſam.
0,10522 Mit gnaden der zu lande quam.
0,10523 Sus iſt di frouwe here.
0,10524 Zu gnaden vmmer mere.
0,10525 Vn̄ ouch zu droſte wol gereit.
0,10526 In angeſt vnde in arebeit.
0,10527 Diſen wirdeclichen rat.
0,10528 Di froude her von gode hat.
0,10529 Der ſi biſunder eret.
0,10530 Mit wirdekeide heret.

0,10531 Deme vmmer me ſi nu geſaget.
0,10532 zu lobe ſiner zarten maget.
0,10533 Dugent gnade vnde ere.
0,10534 Noch hude vnde vmmer mere. ameN.

